
1. ODNOSI BOSNE I HERCEGOVINE I EVROPSKE UNIJE

Bosna i Hercegovina (BiH) je potencijalni kandidat za članstvo u Evropskoj uniji (EU) i učestvuje u Procesu stabilizacije i pridruživanja (PSP).

Potpisivanjem Sporazuma o stabilizaciji i pridruživanju (SSP), 16. juna 2008. godine, otvorena je nova etapa u odnosima između BiH i EU, te značajno unaprijeđena evropska perspektiva BiH.

SSP pruža okvir međusobnih obaveza u širokom opsegu političkih, ekonomskih i trgovinskih pitanja. Do stupanja na snagu SSP-a, odnosno do završetka postupka ratifikacije, primjenjuje se Privremeni sporazum o trgovini i trgovinskim pitanjima koji je na snazi od 01. jula 2008. godine. Članom 40. Privremenog sporazuma uspostavljan je Privremeni odbor koji nadzire provedbu tog Sporazuma. Prvi sastanak Privremenog odbora za stabilizaciju i pridruživanje održan je 07.10.2008. godine u Sarajevu. U skladu sa utvrđenom dinamikom, održavaju se sastanci pododbora.
Postupak ratifikacije SSP-a je, do sada, okončan u BiH, Bugarskoj, Estoniji, Finskoj, Litvaniji, Mađarskoj, Slovačkoj, Sloveniji, Švedskoj, Irskoj i Danskoj. 

U okviru Procesa praćenja reformi (RPM) nastavljena je diskusija o oblastima iz Sporazuma o stabilizaciji i pridruživanju koje nisu uključene u Privremeni sporazum do stupanja na snagu SSP-a. 

U cilju efikasne implementacije obaveza iz SSP-a, na 57. sjednici održanoj 29.07.2008. usvojen je Akcioni plan za provođenje Privremenog sporazuma i SSP-a. Osim toga, u namjeri da uskladi svoje reformske prioritete s Evropskim partnerstvom, na tematskoj sjednici održanoj 06.10.2008. godine, Vijeće ministara BiH je usvojilo Akcioni plan za realizaciju prioriteta iz Evropskog partnerstva. Na osnovu pomenutih dokumentata, Vijeće ministara BiH je na sjednici održanoj 05.03.2009. godine usvojilo dokument “Prvi kvartalni pregled realizacije aktivnosti iz Akcionog plana Evropskog partnerstva”, kao i dokumente „Razrada Akcionog plana za sprovođenje Privremenog sporazuma i SSP-a” i “Prvi kvartalni Izvještaj o stanju sprovođenja obaveza Privremenog sporazuma i SSP-a”.

Nastavljeno je usklađivanje vanjskopolitičkih stavova BiH sa Zajedničkom vanjskom i sigurnosnom politikom EU. Kao država potencijalni kandidat za članstvo u EU, BiH se pridružuje izjavama i zajedničkim pozicijama EU kad god je na to pozvana. 

Interparlamentarni dijalog EU – BiH, uz učešće delegacije Parlamentarne skupštine BiH (PSBiH) i Evropskog parlamenta, nastavljen je 11. sastankom održanim 21. i 22.01.2009. godine u Briselu. 

Neformalni sastanak ministara vanjskih poslova EU – ZB (na margini Gymnich sastanka EU) je održan 28.03.2009. godine u Češkoj. Forum EU-ZB na nivou ministara pravosuđa i unutrašnjih poslova održan je 06. i 07.11.2008. godine u Zagrebu. Politički dijalog između EU i BiH odvija se na ministarskom nivou (u formatu tzv. Trojke). Redovni godišnji sastanak na kojima učestvuju predstavnici Trojke EU i ministar vanjskih poslova BiH održan je 29.09.2008. godine, na marginama GS UN.

Sporazumi o viznim olakšicama i readmisiji između EU i BiH su i dalje na snazi. Prva Ocjena Evropske komisije o implementaciji Mape puta za liberalizaciju viznog režima od strane BiH objavljena je 25.11.2008. godine. Vijeće ministara BiH je razmotrilo Ocjenu i usvojilo odgovarajući Plan aktivnosti za provođenje preporuka EK. Misija EK o procjeni za BiH izvršena je u martu 2009. godine. 
Zajedničkom akcijom 2009/181/CFSP od 11.03.2009. godine Vijeće EU je imenovalo Valentin Inzko-a za specijalnog predstavnika EU u BiH (EUSR).

Vijeće EU za vanjske poslove je zaključkom iz novembra 2008. iznova naglasilo namjeru EU da pojača svoj angažman u BiH i volju da preuzme odgovornost u vezi sa pojačanim prisustvom u BiH nakon okončanja mandata Ureda Visokog predstavnika.

Nakon značajnog smanjenja snaga na 2.500 pripadnika misije, vojna operacija EU u BiH (EUFOR/Althea) i dalje je prisutna u BiH i ima zadatak kontinuiranog praćenja pridržavanja odredaba Okvirnog mirovnog sporazuma za BiH, te doprinosi učvršćivanju sigurnosti u BiH. Mandat operacije ALTHEA produžen je 20.11.2008. rezolucijom Vijeća sigurnosti UN na još 12 mjeseci. Vijeće EU za opće poslove i vanjske odnose je u martu 2009. godine primilo k znanju da je, uprkos izazovima političkog okruženja, sigurnosna situacija u BiH ostala stabilna. Vijeće je pozdravilo napredak u pripremnim aktivnostima za moguću evoluciju Operacije ALTHEA. Vijeće se složilo da redovno prati ove aktivnosti kako bi odluka o budućnosti ove operacije mogla biti donesena nakon što budu ispunjeni potrebni uslovi. U tom smislu Vijeće je ponovilo da moguća evolucija operacije ALTHEA treba da vodi računa o razvoju događaja u političkoj sferi. 

Mandat Policijskoj misiji EU u BiH (EUPM) je Zajedničkom akcijom Vijeća EU od 19.11.2007. godine produžen do 31.12.2009. godine. EUPM u BiH i dalje ostaje usmjerena na borbu protiv organizovanog kriminala, podršku reformi policije i stvaranje održive, profesionalne i multietničke policijske strukture, koja djeluje u skladu sa evropskim standardima. 

Vijeće ministara BiH
 je usvojilo Odluku o imenovanju DIPAK-a, Odluku o načinu imenovanja, razrješenju od dužnosti, te pravima i obavezama DIPAK-a, Odluku o koordinacionom odboru za IPA-u, te predsjedavajućem Koordinaciong odbora za IPA-u. Na dužnost DIPAK je imenovan Ministar finansija i trezora BiH.

U skladu sa Okvirnim sporazumom o učešću BiH u Programima Zajednice
,  u Briselu je 24.11.2008. godine potpisan Memorandum o razmijevanju između EZ i BiH o pristupanju BiH Sedmom okvirnom programu za istraživanje, tehnološki razvoj i tehnologije (FP7). Također je izražen interes za učešćem BiH u još nekoliko drugih programa Zajednice. Ministar civilnih poslova BiH je u oktobru 2008. godine uputio pismo namjere za učešće BiH u programima COST i EUREKA. 
BiH je 26.11.2008. godine ratifikovala Okvirni sporazum o IPA-i te je u skladu s tim usvojila amandmane na Zakon o porezu na dodatu vrijednost čime su izvođači iz EU koji pružaju usluge, izvode radove ili nabavljaju opremu u okviru projekta finansiranih iz sredstava IPA-e oslobođeni od plaćanja PDV, carina i uvoznih carina. 

Proces programiranja za IPA 2009 - nacionalni paket je realizovan u periodu decembar 2008. – mart 2009., te je ukupno isprogramirano 18 idejnih projekata. BiH koristi sredstva iz finansijskog  instrumenta EU „Infrastructure project facility“. 

BiH je postala punopravni član Mediteranskog programa Odlukom EK od 07.10.2008. godine, te je u tu svrhu podnijela jedan broj projekata koji se nalaze u  fazi  evaluacije. 
2. POLITIČKI KRITERIJ

2.1. DEMOKRACIJA I VLADAVINA PRAVA
2.1.1. Ustav/Vlada

Na sastanku u Prudu (Odžak)
, lideri tri političke stranke (SDA, SNSD i HDZ BiH) su dogovorili okvirnu platformu za promjene ustava, koje bi se trebale dogoditi tako da se Ustav BiH mijenja u skladu sa Europskom konvencijom o ljudskim pravima i slobodama. Dogovor je išao u pravcu ispunjavanja 5 ciljeva i dva ključna uvjeta koja bi dovela do transformacije OHR-a. Usuglasili su se da se Ustav BiH mijenja kroz amandmansko djelovanje na postojeći Ustav, te da se u tom procesu koristi stručna pomoć međunarodnih institucija. Dogovoreno je održavanje popisa stanovništva 2011. godine sa svim jezičnim, nacionalnim i religijskim pokazateljima, kao i rješavanje statusa Brčko Distrikta (BD). 

Slijedom toga, Amandman I na Ustav BiH vezan za BD, na prijedlog Vijeća ministara BiH usvojen je u parlamentarnoj proceduri
 i stupio na snagu. Time se ispunio jedan od pet ciljeva Vijeća za implementaciju mira koji je postavljen pred BiH za zatvaranje Ureda visokog predstavnika, odnosno transformaciju istog. 

Vijeće ministara BiH donijelo je Rješenje o imenovanju članova Radne grupe za popis imovine
, koja ovaj zadatak treba obaviti najkasnije u roku od šest mjeseci. Radnu grupu, koja će odluke donositi koncenzusom, čine po dva predstavnika Ministarstva financija i trezora BiH, Ministarstva pravde BiH i Pravobraniteljstva BiH, po tri predstavnika vlada Republike Srpske (RS) i Federacije BiH (FBiH) i jedan predstavnik Vlade BD. 

Također, Agencija za statistiku BiH je zadužena da započne zvanične pripreme za provođenje popisa stanovništva kućanstava i stanova u BiH, vodeći računa o svim elementima koje propisuje EUROSTAT, uključujući i pokazatelje etničke, vjerske i jezične pripadnosti. Vijeće ministara BiH usvojilo je Informaciju Agencije za statistiku BiH
 s prijedlogom zaključaka za međunarodni monitoring za Popis stanovništva, kućanstava i stanova u BiH 2011. godine. Zaključeno je da se od Europske komisije - povjerenika za međunarodne odnose zatraži da odobri organizirani međunarodni monitoring za pripreme i obavljanje Popisa stanovništva, kućanstava i stanova u BiH 2011. godine, a za koji je zadužena Agencija za statistiku BiH. Vijeće ministara BiH
 je donijelo je Odluku o formiranju Interresorne radne grupe za izradu nacrta zakona o popisu stanovništva, kućanstava i stanova, čiji je zadatak da najkasnije u roku od 100 dana izradi ovaj nacrt zakona i dostavi ga Vijeću ministara BiH. 

Prijedlog zakona o izmjenama i dopunama Zakona o porezu na dodatnu vrijednost, kojim je utvrđeno da se snabdijevanje dobrima i uslugama u okviru projekata koji se financiraju iz Instrumenta predpristupne pomoći (IPA fond) oslobađaju od plaćanja PDV-a, usvojen je u parlamentarnoj proceduri i stupio je na snagu
. 
Fiskalno vijeće BiH usvojilo je Poslovnik o radu, kojim je detaljnije definiran način rada Sekretarijata Fiskalnog vijeća.  
S ciljem uspostavljanja strukture za provedbu SSP-a, Vijeće ministara BiH je donijelo Odluku o uspostavljanju Komisije za europske integracije  u sastavu Privremenog odbora za stabilizaciju i pridruživanje
, te Odluku o uspostavljanju radnih grupa za europske integracije
 kojom se uspostavlja sedam radnih grupa koje će u ime institucija BiH djelovati u sastavu pododbora za stabilizaciju i pridruživanje, kao i u radu tijela za praćenje procesa reformi u BiH (RPM). U radne grupe imenovano je ukupno 169 osoba iz nadležnih ministarstava i institucija sa državnog i entitetskog nivoa. 
Vijeće ministara BiH odobrilo je uporabu određenih prostorija za potrebe Projekta e-vlada u Vijeću ministara. Vijeće je odobrilo izvođenje radova u sali Vijeća ministara neophodnih za instaliranje i montažu elektronske opreme nabavljene u okviru Projekta „e-Vlada u Vijeću ministara BiH“. 

2.1.2. Parlament

Tajništvo PSBiH je, putem Agencije za državnu službu BiH, primilo u stalni radni odnos 7 državnih službenika i 3 zaposlenika sa srednjom stručnom spremom. Pored toga primljene su još 3 osobe po ugovoru o djelu. Ukupni broj angažiranih u Sekretarijatu je trenutno 122 u stalnom radnom odnosu, 20 angažovanih po ugovoru na određeno vrijeme i 6 angažovanih po osnovu ugovora o djelu, što ukupno iznosi 148. Broj poslanika i delegata koji su u radnom odnosu u PSBiH je 50, od ukupno 57.

U toku je izrada rješenja od strane Zajedničke komisije za adminstrativna pitanja Parlamentrane skupštine BiH o dodjeli ureda klubovima poslanika i delegata, komisijama i uposlenim u Tajništvu. U tijeku je realizacija javne nabavke za internet mrežu na I. i IV. katu PSBiH. Također, pored toga u tijeku je proces izbora ponuđača za nabavku opreme za informacisku mrežu za I .i IV. kat u zgradi PSBiH. 

Utvrđen je tekst himne BiH i prijedlog je proslijeđen u parlamentarnu proceduru. Vezano za usvajanje entitetskih simbola, odnosno grba i himne, Ustavni sud RS-a je proglasio grb RS-a neustavnim, jer je povrijedjen vitalni nacionalni interes Bošnjaka, budući da nema nijednog obilježja tog naroda. Himna je pak usvojena, jer Ustavni sud RS-a ocijenio da himna ne vrijeđa nacionalni interes Bosnjaka i Hrvata. 

2.1.3. Javna uprava

Vezano za kadrovsko popunjavanje i jačanje Ureda koordinatora za reformu javne uprave, u Uredu koordinatora trenutno radi 35 zaposlenih (državni koordinator, 24 državna službenika, 5 namještenika, 5 pripravnika i 2 zaposlenika na ugovor o djelu). U aprilu je raspisan konkurs za prijem još jednog državnog službenika. 
Vijeće ministara BiH odobrilo je prijedlog Pravilnika o izmjenama i dopunama Pravilnika o unutrašnjoj organizaciji i sistematizaciji Ureda predsjedavajućeg VM BiH, koji je predložio Ured koordinatora. Izmjenama Pravilnika predviđeno je zapošljavanje 6 stručnih saradnika, koji će biti angažirani na provođenju Akcionog plana 1. Ove poslove su do sada obavljali pripravnici ili praktikatni. 

Ured kordinatora je nastavio redovno kvartalno i godišnje praćenje progresa u provedbi Strategije reforme javne uprave i Akcionog plana 1. Vijeće ministara je usvojilo Godišnji izvještaj o radu Ureda za 2008. i Godišnji monitoring izvještaj o implementaciji AP 1, kao i prvi Kvartali izvještaj o radu Ureda za RJU sa zaključcima i prvi Kvartalni izvještaj o napretku. Ured izvještaje dostavlja Vijeću ministara, vladama entiteta i Distrikta, te objavljuje na web stranici. 
Koordinacioni odbor za ekonomski razvoj i europske integracije nije zasjedao u funkciji političkog koordinacionog tijela za reformu javne uprave. Vijeće ministara je uz prvi Kvartalni izvještaj o radu Ureda, usvojilo zaključak kojim se preporučuje održavanje sjednice Koordinacionog odbora za ekonomski razvoj i europske integracije. Istim zaključcima preporučeno je uspostavljanje pozicija entitetskih koordinatora za RJU kao posebnog radnog mjesta.“
Operativna saradnja s koordinatorima koje su imenovale Vlada FBiH, Vlada RS i Vlada BD je poboljšana, ali u provedbi reformskih mjera, posebice u procesu izrade propisa u entitetima i dalje nema dovoljno koordinacije s Uredom, niti između različitih nivoa vlasti.  

Upravni odbor Fonda za reformu javne uprave koji je u prethodnom izvještajnom periodu  postao u potpunosti operativan, u ovom periodu odobrio je provedbu jedanaest reformskih mjera ukupne vrijednosti 7.574.278,12 KM (PDV na taj iznos je 1.287.627,25 KM). Odobrene su sljedeće reformske mjere koje se odnose se na sva četiri nivoa vlasti: „Skica razvoja centralnih organa vlada u BiH“, „Unaprjeđenje pravila i procedura za izradu zakona, drugih propisa i općih akta u BiH”, „Informacijski sistem upravljanja budžetom-BMIS“, ''Obuka državnih službenika za primjenu informacijskih tehnologija po standardu ECDL (European Computer Driving Licence)”, „Razvoj sistema za upravljanje učinkom u strukturama državne službe u BiH'', „Izrada programa za poboljšanje kvaliteta upravnog odlučivanja u BiH“, „Uspostava mreže info polica“, „Obuka službenika za informisanje“, „Strateško komuniciranje“, „Izrada i uspostavljanje okvira interoperabilnosti i standarda za razmjenu podataka“, „One Stop Shop-servisi za pomoć građanima“.

Vezano za provedbu odobrenih reformskih mjera iz oblasti Izrada politika i koordinacijski kapaciteti („Skica razvoja centralnih organa vlada u BiH – Implementacija faze 1“ i „Unaprjeđenje pravila i procedura za izradu zakona, drugih propisa i općih akta u BiH“), na inicijativu Ureda i na osnovu obaveza iz Strategije RJU i Aakcionog plana 1, 13. februara u Banjoj Luci potpisan je Memorandum o međusobnoj saradnji između generalnih sekretarijata Vijeća ministara BiH, Vlade FBiH, Vlade RS i Vlade BD, kao odgovor na zahtjev iz Europskog partnerstva, a koji ima za cilj razvoj i uspostavu mehanizama za koordinaciju na političkom, zakonodavnom i tehničkom nivou.  

Vijeće ministara BiH usvojilo je polugodišnji izvještaj o implementaciji projekta „Jačanje BiH kapaciteta za strateško planiranje i razvijanje politika djelovanja“, koje provodi UNDP u saradnji s Uredom koordinatora. Projekat predviđa jačanje procesa strateškog planiranja i razvoja politika u državnim institucijama i trajaće do kraja 2010. 

U okviru projekta BH HRMIS (uvođenje informacionog sistema za upravljanje ljudskim potencijalima) prva instalacija sistema urađena je u BD, gdje je završena i obuka budućih korisnika. Na nivou BiH je završen prenos podataka iz prethodnog registra državnih službenika, te instalirana oprema za datacentar za potrebe BH-HRMIS.
Ured koordinatora, UNDP i Nacionalna škola za upravu Ujedinjenog Kraljevstva su realizirali pilot-projekat „Unaprjeđenje procesa zapošljavanja i selekcije kadrova u državnoj službi“, kojem su prethodili „Analiza opisa radnih mjesta na nivou FBiH“ i „Razvoj okvira sposobnosti u RS“.

U reformskoj oblasti Institucionalna komunikacija, u martu 2009. godine počela je realizacija mjere "Uspostavljanje mreže info polica", vrijedne 133.000,00 KM, koja bi trebala do kraja 2009. rezultirati obukom o internoj komunikaciji službenika za informisanje vlada na četiri nivoa vlasti; postavljanjem 12 info polica i produkcijom četiri vrste informativnih materijala navedenih centara izvršne vlasti. 

Upravni odbor Fonda je od oktobra 2008. godine u potpunosti operativan i usvojio je: Smjernice za korištenje sredstava Fonda za RJU, Procedure upravljanja finansijama Fonda za RJU, Informaciju o obavezi obračuna i plaćanja poreza na dodanu vrijednost - PDV-a za projekte koji se finansiraju iz sredstava Fonda, Izmjene Poslovnika o radu Upravnog odbora, te Opšte uslove ugovora za projekte finansirane iz Fonda za RJU. 

Ured koordinatora je u saradnji s donatorima inicirao izmjene i dopune Memoranduma o razumijevanju za uspostavu Fonda za RJU, kojima je, između ostalog, predviđen produžetak važenja Memoranduma do kraja 2010, umjesto sadašnjeg roka – kraj 2009. Izmjene Memoranduma biće upućene vladama na usvajanje. 

U FBiH, od 52 organa uprave obuhvaćena projektom „Analiza i opis radnih mjesta na nivou FBiH“, devet je poboljšalo postojeće opise radnih mjesta i usvojilo novi pravilnik o unutrašnjoj organizaciji, a 25 dostavilo izvještaj o aktivnostima koje provode. Agencija za državnu službu FBiH u saradnji s UNDP je pripremila projekat „Uspostava savremenih odjela za menadžment ljudskim potencijalima u ministarstvima i institucijama FBiH“. Ured koordinatora predložio je da projekat bude implementiran i na nivou BiH, RS i BD, kao zajednički projekat, koji će biti finansiran iz Fonda za RJU.
Donesen je Zakon o izmjenama i dopunama Zakona o pravima izabranih dužnosnika, nositelja izvršnih funkcija i savjetnika u institucijama vlasti FBiH
. Usvojena Uredba o uslovima, programu i načinu polaganja stručnog ispita za obavljanje poslova upravnog rješavanja u pravnim osobama koje vrše javne ovlasti. 

Dom naroda Parlamenta FBiH
, zaključkom je zadužio Vladu FBiH da u roku od 60 dana pripremi prijedlog zakona o platama i naknadama svih budžetskih korisnika u FBiH (za sve nivoe vlasti i privredna društva u većinskom državnom vlasništvu). Zakon o platama je u fazi izrade. Ministarstvo pravde FBiH je formiralo radnu grupu u čijem su sastavu i predstavnici Saveza samostalnog sindikata državnih službenika. Vlada FBiH
je dala saglasnost na potpisivanje Sporazuma sa Sindikatom kojom je, između ostalog, utvrđena obaveza da „nakon izrade Nacrta Zakona o državnoj službi u FBiH, Nacrta Zakona o namještenicima u organima državne službe u FBiH i Nacrta Zakona o platama u FBiH, materijal dostave Ekonomsko-socijalnom FBiH“.

Vlada je usvojila Odluku o davanju saglasnosti na Memorandum o razumijevanju između Vlade FBiH i Međunarodne finansijske korporacije, kojim se obavezala da će pojednostaviti zakonodavstvo i administrativne procedure zbog stvaranja uvjeta za unaprijeđenje biznisa. Postavljen je glavni federalni upravni inspektor. Vlada nakon razmatranja Informacije o stanju korištenja informacionih tehnologija u federalnih organima uprave, federalnih upravnim organizacijama i vladinim stručnim službama je zaključcima zadužila ministarstva da planiraju novac za nadogradnju postojeće ili izgradnju nove serversko-mrežne strukture. Vladin zaključak je da će u svim ministarstvima biti uposlen najmanje jedan informatičar, a Generalni sekretarijat će u saradnji s drugim organima uprave, početi izradu projekta za intranet i idejnog projekta za web portal Vlade FBiH sa elementima portala FBiH.

Zaključen je Socijalni sporazum za period 2009.-2010. između Vlade FBiH, Udruženja poslodavaca i Saveza samostalnih sindikata BiH koji izražava opredjeljenje za reformu u oblasti javne uprave, racionalizaciju u institucionalnom i organizacionom smislu, jačanje kontrolnih funkcija i racionalizaciju u organiziranju nekih nivoa vlasti. 

Izmijenjenom Uredbom o Generalnom sekretarijatu Vlade FBiH proširen djelokrug rada Generalnog sekretarijata, u skladu s dokumentom „Skica razvoja centralnih organa vlada u BiH“. Donesen novi Pravilnik o unutrašnjoj organizaciji Generalnog sekretarijata i osnovan Ured premijera FBiH, kao posebna služba u sastavu Generalnog sekretarijata. U skladu s Zakonom o internoj reviziji, sistematizirano je radno mjesto internog revizora. Raspisani su konkursi za popunu upražnjenih radnih mjesta sukladno novouspostavljenoj organizaciji Generalnog sekretarijata Vlade FBiH. Izvršen je prijem 3 državna službenika u Generalni sekretarijat Vlade FBiH
, kao i kadrovsko popunjavanje Federalnog ministarstva finansija
.

Vlada FBiH
 je razmatrala Izvještaj Agencije za državnu službu FBiH o stanju kadrova u organima državne službe u FBiH, te zadužila Generalni sekretarijat Vlade FBiH i ADS FBiH da, u cilju obezbjeđenja proporcionalne nacionalne zastupljenosti, pripreme inicijativu za donošenje Zakona o obezbjeđenju proporcionalne etničke zastupljenjosti u organima uprave i lokalne samouprave BiH. Inicijativa je dostavljena Vijeću ministara BiH, a bit će upućena i Parlamentarnoj skupštini BiH.

U RS, Narodna skupština RS (NSRS) je usvojila set zakona iz oblasti uprave usklađenih sa Strategijom RJU u BiH: Zakon o Vladi RS, Zakon o državnim službenicima i Zakon o republičkoj upravi
, kao i Zakon o izmjeni Zakona o republičkoj upravi RS
, te Zakon o upravnoj inspekciji RS
. Nakon donošenja Zakona o upravnoj inspekciji doneseni su i podzakonski akti - Pravilnik o sadržaju i načinu vođenja evidencija o izvršenim inspekcijskim nadzorima upravnih inspektora i Pravilnik o obliku, izgledu i sadržaju i načinu izdavanja službene legitimacije upravnog inspektora
. 

Vlada RS je donijela Poslovnik o radu Vlade
, Uredbu o izmjenama i dopunama Uredbe o Generalnom sekretarijatu Vlade RS, te izmjene i dopune Pravilnika o unutrašnjoj organizaciji i sistematizaciji Generalnog sekretarijata Vlade RS. Donesene i Uredba o načelima za unutrašnju organizaciju i sistematizaciju radnih mjesta u republičkim organima uprave RS, Uredba o kategorijama i zvanjima državnih službenika i Uredba o radnim mjestima namještenika
. Kontinuirano se radi na izradi novih pravilnika o organizaciji i sistematizaciji radnih mjesta u svim republičkim organima uprave. 

Usvojene su Informacija o izvršenju aktivnosti iz Programa rada Vlade RS za 2008. i Informacija o načinu postupanja ministarstava prilikom dostavljanja materijala na sjednicu NSRS i Vlade. Vlada je donijela i zaključke kojim je definisan način pripremanja i obrade materijala, te dostavljanje materijala na sjednicu NSRS. Usvojene Smjernice za postupanje ministarstava i drugih republičkih organa uprave o učešću javnosti u konsultacijama u izradi zakona
, a Program rada za 2009. usklađen je sa Orjentacionim programom rada NSRS za 2009. Usvojen Zakon o izmjenama i dopunama zakona o budžetskom sistemu RS i Zakon o izvršenju budžeta za 2008.
 Donešen Zakon o elektronskom dokumentu RS
 i Uredba o nosiocu poslova elektronske sertifikacije u republičkim organima uprave
. Vlada usvojila zaključke o izradi eMape RS, implementaciji centralne pisarnice Vlade RS, te Politiku bezbjednosti informacionog sistema Vlade RS. Usvojena Strategija e-vlade RS 2009-2012., a traje izrada akata za provedbu Zakona o elektronskom potpisu i proces leglizacije software-a u organima lokalne uprave u RS. Vlada RS
 je donijela zaključak kojim podržava realizaciju aktivnosti u vezi s licenciranjem Microsoft proizvoda kroz Enterprise Agreement Subscription i priznanje tehničke podrške kroz Microsoft Premier Support. NSRS usvojila ja nacrt Zakona o elektronskom poslovanju. U toku su aktivnosti oko izrade Zakona o informatičkoj djelatnosti, Zakona o informatičkoj bezbjednosti i izmjene i dopune Krivičnog zakona.

Sekretarijat za zakonodavstvo RS započeo je aktivnosti na uspostavi baze podataka zakonskih propisa, a u 2009. Programom rada Vlade je predviđeno donošenje novih pravila za izradu zakona i drugih propisa u RS. Popunjeno je radno mjesto načelnika Odjeljenja za reformu javne uprave, višeg stručnog saradnika za reformsku oblast Razvoj kapaciteta za donošenje politika i koordinaciju i radno mjesto stručnog saradnika za normativne poslove, što će značajno unaprijediti aktivnosti u vezi reforme javne uprave. 

Na nivou BD se u zadnjem tromjesečju 2008. godine pristupilo izradi podzakonskih akata koja uključuju nove elemente u okviru procesa reforme javne uprave (ugradnja sistema funkcionalne klasifikacije budžetskih korisnika, strateško planiranje budžeta, promjena sistema knjiženja i izvještavanja. Donešen je po prvi put i Zakon o izvršenju proračuna za 2009. godinu. Unutar Vlade BD uspostavljen je Odsjek za europske integracije
, kao i Koordinacijski odbor za europske integracije BD
, a u cilju planiranja, provedbe i praćenja obveza Brčko distrikta koje se odnose na proces europskih integracija. Vlada BD je usvojila Nacrt Odluke o procedurama harmonizacije propisa BD sa acquis communautaire-om, o kojem treba raspravljati i Skupština BD (pratiti razvoj događaja). U tijeku je izrada Programa rada tijela javne uprave u realizaciji obveza u procesu europskih integracija za period 2009.-2012. u skladu sa Naredbom gradonačelnika BD.
Predstavnički dom PSBiH usvojio je ponuđeni tekst Zakona o izmjeni i dopuni Zakona o državnoj službi, dok je Dom naroda PSBiH usvojio taj tekst uz dodatni amandman koji se odnosi na uvođenje instituta reizbora, odnosno mandatnog imenovanja rukovodećih državnih službenika. U tijeku je usuglašavanje teksta ta dva doma. Agencija za državnu službu BiH je donijela novi Pravilnik o postupcima oglašavanja, izbora kandidata, premještaja i postavljenja državnih službenika u slučaju prenosa ili preuzimanja nadležnosti od strane institucija BiH
. 

U ADS-u je popunjeno 19 pozicija, odnosno 15 državnih službenika i 4 zaposlenika. Nakon završetka konkursne procedure, Vijeće ministara BiH imenovalo je Direktora ADS-a BiH
. 

U protekloj godini u Agenciju je stiglo preko 3.500 aplikacija za prijem državnih službenika, od čega je izdato rješenja za 559 radnih mjesta u institucijama BiH, te za 35 rukovodećih pozicija. Zakonom o izmjeni i dopuni Zakona o državnoj službi u institucijama BiH, procedura zapošljavanja je maksimalno skraćena, tako da službeno počinje 20 dana nakon objave oglasa na internet stranici ADS-a. 

2.1.4. Civilni nadzor nad sigurnosnim snagama

Na inicijativu Zajedničke sigurnosno obavještajne komisije za nadzor nad radom OSA BiH, PSBiH usvojila je 29.01.2009. godine Zakon o izmjenama i dopunama Zakona o Obavještajno-sigurnosnoj agenciji BiH, kao i Zakon o izmjenama i dopunama Zakona o zaštiti tajnih podataka.

Individualni partnerski akcijski program BiH (IPAP) najvažniji je dokument u daljnjem napredovanju BiH prema euroatlantskim integracijama. Realizacija IPAP-a BiH od 85 posto završenih obveza od ukupno planiranih 291 aktivnosti, potvrda je visokog stupnja uspješnosti BiH u procesu priključenja   NATO-u. Vijeće ministara BiH usvojilo je Informaciju o realizaciji Akcijskog plana za realizaciju aktivnosti BiH u približavanju NATO-u za period 31.10.2008.-1.4.2009. godine. Nositelji realizacije plana zaduženi su da osiguraju adekvatnu i pravovremenu provedbu planiranih aktivnosti BiH za pristupanje NATO-u predstojećem periodu. U Informaciji je naglašeno da realizacija Akcijskog plana s ukupno planiranih 24 aktivnosti ide planiranom dinamikom. 
Vojni dio Misije BiH pri NATO u Briselu zvanično je otpočeo sa radom 01.04.2009. godine upućivanjem na dužnosti imenovanih predstavnika Ministarstva obrane BiH i Zajedničkog stožera Oružanih snaga BiH u Misiju BiH pri NATO-u u Briselu, odnosno u partnerski tim za vezu sa Vrhovnim zapovjedništvom Savezničkih snaga u Europi - SHAPE u Monsu, Belgija. Ovim se provodi Odluka Predsjedništva BiH donesena 26.11.2008. godine, kojom počinje popuna vojnog dijela Misije BiH pri NATO. 

2.1.5. Pravosudni sustav 

Usvojen je Zakon o izmjenama i dopunama Zakona BiH o izvršenju krivičnih sankcija, pritvora i drugih mjera
 te Prijedlog zakona o izmjenama i dopunama Zakona o krivičnom postupku BiH
. Izmjene Zakona o krivičnom postupku se odnose na dio koji se tiče pritvora, čime je trajanje pritvora produženo. 

Vijeće ministara BiH
 je utvrdilo Prijedlog zakona o međunarodnoj pravnoj pomoći u krivičnim stvarima i Prijedlog zakona o besplatnoj pravnoj pomoći. Vezano za usvajanje Zakona o međunarodnoj pravnoj pomoći u krivičnim stvarima u parlamentarnoj proceduri, Vijeće ministara BiH
 je zaključilo da nadležno Ministarstvo pravde BiH sazove ministarsku konferenciju sa resornim entitetskim ministrima, te da Vijeću ministara BiH dostavi usaglašen prijedlog ili novi tekst Zakona koji bi Vijeće ministara BiH potom utvrdilo i uputilo u parlamentarnu procedru radi razmatranja po hitnom postupku. Vijeće ministara BiH
 je utvrdilo prijedlog navedenog zakona i dostavilo ga u parlamentarnu proceduru radi razmatranja po hitnom postupku, u skladu sa prethodnim dogovorom.
Zakon o besplatnoj pravnoj pomoći vraćen je na doradu Vijeću ministara BiH.

NSRS je usvojila izmjene i dopune Zakona o sudovima kojim se uspostavljaju posebni privredni sudovi u ovom entitetu. Što se tiče tužilaštava, VSTV je Nacrt zakona o tužilaštvima u FBiH pripremio i proslijedio Federalnom ministarstvu pravde. Također, VSTV finalizira nacrte podzakonskih akata – Pravilnik o unutrašnjoj organizaciji i Pravilnik o unutrašnjem poslovanju u tužilaštvima FBiH. Tijekom proteklog perioda uloženi su dodatni napori s ciljem jačanja Ureda disciplinskog tužioca u okviru VSTV-a. Aktivnosti VSTV-a usklađene su sa Strategijom za reformu sektora pravde u BiH usvojenom u decembru 2008. godine. VSTV implementira i projekat poboljšanja saradnje između tužilaštava i policije, koji predstavlja bitan preduslov za bolje funkcioniranje krivičnog sistema u cjelini. Projekat se realizira u bliskoj saradnji sa EUPM-om. 

Zaključno s 2008. godinom, ukupan broj zaostalih predmeta u BiH smanjen je na 572.293 predmeta. Najveći napredak ostvaren je u smanjenju broja prekršajnih predmeta, što je još jedna potvrda uspješnosti provedene reforme sudova za prekršaje. S ciljem stvaranja preduslova za dalje smanjenje broja zaostalih predmeta VSTV je u toku 2008. godine imenovao 33 dodatna suca.

U sklopu Projekta za smanjenje broja zaostalih predmeta, VSTV je svojom odlukom, a s ciljem realizacije zajedničkog Akcionog plana pripremljenog u saradnji sa Ministarstvom pravde BiH, formirao Radnu grupu za rješavanje pitanja komunalnih predmeta i Radnu grupu za unapređenje izvršnog postupka sa zadatkom da pripreme odgovarajuće analize i daju preporuke za uvođenje konkretnih mehanizama za smanjenje priliva komunalnih predmeta i sprječavanje njihove akumulacije. VSTV je krajem 2008. godine donio odluku kojom inicira implementaciju pilot projekta uspostavljanja tzv. Sistema za elektronsku obradu komunalnih predmeta (SOKOP) koji će omogućiti elektronsku obradu predmeta male vrijednosti / komunalnih predmeta te sudove rasteretiti od standardnih sudskih postupaka u ovim predmetima. Pored toga, uz podršku VSTV-a, u završnoj fazi implementacije je realizacija projekta KODIFEL, koji za cilj ima digitalizaciju postojećih starih komunalnih predmeta (njih više od 900.000) u Općinskom sudu Sarajevo koji će se moći dalje obrađivati kroz SOKOP sistem.

Računarski program za automatsko upravljanje predmetima (CMS), VSTV je u potpunosti implementirao u 63 od ukupno 67 sudova u BiH, kao i u dva tužilaštva. U okviru razvoja pravosudnog portala – www.pravosudje.ba, VSTV je razvio Sistem za upravljanje digitalnim sadržajem putem kojega su već pokrenute web stranice 7 sudova, kao i forum http://forum.pravosudje.ba putem kojega pravosudna zajednica i građanstvo mogu razmjenjivati mišljenja u vezi različitih pravnih pitanja. VSTV je  proveo osnovnu informatičku obuku svih uposlenih u tužilaštvima. 

Donesene su brojne disciplinske odluke kojima su disciplinski sankcionisane one sudije koje su neopravdano kasnile u provođenju sudskih postupaka, što je dodatno uticalo na svijest nosilaca pravosudne funkcije o potrebi efikasnijeg rada na sudskim predmetima u pojedinim fazama. 

Entitetski Centri za edukaciju sudija i tužilaca, pod nadzorom VSTV-a implementiraju godišnje programe i usvojenu srednjoročnu strategiju i to u raznim pravnim oblastima (uključujući i oblasti ljudskih prava, ratnih zločina, saradnje policije i tužilaštava). VSTV je usvojio Program početne obuke stručnih saradnika. Štampani su edukativni materijali - moduli  za početnu obuku stručnih saradnika na osnovu kojih centri za edukaciju sudaca i tužitelja provode navedenu obuku. Na dan 31.3.2009. godine, Centar za sudsku dokumentaciju sadrži 1.860 sudskih odluka u elektronskoj formi, što ima veliki značaj sa aspekta ujednačavanja sudske prakse i dodatne edukacije. 
Visoki predstavnik u BiH je nametnuo izmjene i dopune Zakona o kaznenim sankcijama u FBiH
 kojim se ovaj zakon usklađuje sa državnim zakonom. U FBiH su u toku aktivnosti na izradi i donošenju potpuno novog zakona, koji će biti usklađen sa državnim zakonom.

Natječaj za izbor i imenovanje sudaca je raspisan i trenutačno je u toku postupak izbora i imenovanja 3 suca Ustavnog suda FBiH.

Na nivou BD je u ožujku 2009. godine usvojen Zakon o parničnom postupku koji je usuglašen sa odredbama entitetskih zakona. Također, u pripremi je Zakon o krivičnom postupku koji treba biti usuglašen sa državnim zakonom.

U RS usvojen je Zakon o krivičnom postupku RS
, kao i Zakon o pravnoj pomoći RS-a
. U pripremi su slijedeći zakoni: Zakon o izvršenju krivičnih sankcija RS, Zakon o maloljetnim počiniteljima, Zakon o provjeri načina stjecanja imovine. 
2.1.6. Politika borbe protiv korupcije

Vijeće ministara BiH
 je usvojilo Odluku o formiranju Interresorne radne grupe za izradu sljedećih dokumenata na nivou države: Strategija za borbu protiv korupcije, akcioni planovi za provođenje Strategije i prijedlozi zakona o uspostavljanju tijela za borbu protiv korupcije
. 

Vijeće ministara BiH
 usvojilo je Analizu stepena provedbe Strategije za borbu protiv organizovanog kriminala i korupcije koju je izradilo Ministarstvo sigurnosti na osnovu izvještaja i informacija institucija BiH nadležnih za provođenje strateških ciljeva. 
Ministarstvo pravde BiH je pokrenulo postupak za potpisivanje Dodatnog protokola uz Krivičnopravnu konvenciju VE o korupciji, kao i za Konvenciju OECD-a za borbu protiv potkupljivanja stranih javnih dužnosnika u međunarodnom poslovanju od 21. novembra 1997. godine
.

Prijedlog državnog Zakona o finansiranju političkih partija još uvijek je u parlamentarnoj proceduri. 

Usvojeni su Zakon o sukobu interesa u organima vlasti u FBiH 
 i Zakon o sukobu interesa u organima vlasti BD
. 
Prema Zakonu o sprečavanju sukoba interesa u organima vlasti RS 
 u izvještajnom periodu formirana je Republička komisija za utvrđivanje Zakona o sukobu interesa, koja je počela sa radom  01.03.2009. godine.

Centralna izborna komisija BiH je zbog povrede zakona koji su u njenoj nadležnosti donijela odluke, kako slijedi:

· zbog povrede Izbornog zakona BiH donešeno je 268 odluka,

· zbog povrede Zakonu o finansiranju političkih stranaka donešene su  33 odluke, 

· zbog povrede Zakona o sukobu interesa u institucijama vlasti BiH donešene su 3 odluke. 

Usvojen je Zakon o izmjenama i dopunama Zakona o krivičnom postupku FBiH 
. 

Usvojena je Strategija borbe protiv korupcije u RS-u
. Donesen i akcioni plan MUP-a RS, te je izvršena je analiza provedbe projekta borbe protiv korupcije u MUP-u RS-a. U toku je izrada podprojekata za institucije RS-a uključene u borbu protiv korupcije. Otklonjene su zakonske barijere koje su sprečavale borbu protiv korupcije izmjenom ZKP RS za primjenu posebnih istražnih radnji za koruptivna djela. Vlada RS
 je usvojila izvještaje o realizaciji akcionih planova za sprovođenje Strategije suzbijanja korupcije u RS.
2.2. LJUDSKA PRAVA I ZAŠTITA MANJINA

2.2.1. Poštivanje mađunarodnog humanitarnog prava 

BiH je u prethodnom periodu prezentirala nadležnom UN komitetu inicijalna izvješća. Nakon prezentacija UN komiteta, BiH su dostavljene zaključne napomene – preporuke koje BiH obvezatno mora sprovoditi u pojedinim sferama ljudskih prava. Ministarstvo za ljudska prava i izbjeglice BiH (MLJPI) je u 2008. godini, u cilju realizacije navedenih preporuka, sačinilo, a Vijeće ministara BiH usvojilo
 Okvirni plan  aktivnosti za sprovedbu preporuka UN komiteta za period 2008.-2010. godine. Okvirni plan sadrži pojedinačne aktivnosti sa utvrđenim rokovima implementacije sa kojima su nadležni organi vlasti u BiH upoznati.

2.2.2. Građanska i politička prava 

Rad službe osiguranja - zatvorske policije – straže  reguliran je državnim i entitetskim Zakonima o izvršenju krivičnih sankcija i na temelju tih Zakona doneseni su podzakonski akti (Pravilnici o radu službe osiguranja). U navedene propise ugrađeni su standardi međunarodnih dokumenata koji regulišu način postupanja prema osuđenim i pritvorenim osobama
. Značajno je istaći da je u sve kazneno-popravne zavode u BiH omogućen nesmetan pristup svim domaćim i međunarodnim vladinim i nevladinim organizacijama, kao i medijima. Osim toga, osuđenici imaju i mogućnost nesmetane komunikacije telefonom sa socijalnom sredinom. Da bi se unaprijedio rad straže i osiguralo njihovo zakonito i humano postupanje prema osuđenim i pritvorenim osobama vrši se permanentna obuka stražara. Obuka se najčešće vrši uz pomoć i neposredno učešće međunarodnih organizacija.  

Zakon BiH o izvršenju krivičnih sankcija, pritvora i drugih mjera  sadržava norme koje idu u pravcu međusobne suradnje, informiranja,  dogovaranja, odnosno međusobne integracije. RS je svoj Zakon o izvršenju krivičnih sankcija, pritvora i drugih mjera  uskladila sa Zakonom na državnom nivou. Donesen je Zakon o izmjenama i dopunama Zakona o kaznenim sankcijama u FBiH 
 kojim se ovaj zakon usklađuje sa državnim zakonom, a u tijeku su aktivnosti na izradi i donošenju potpuno novog zakona, koji će biti usklađen sa državnim zakonom.

Program obuke svih zavodskih službenika u BiH za sve nivoe zatvorskog sustava posebno je vodilo Vijeće Europe u suradnji sa svim subjektima zatvorskog sistema. Sagledavanje stanja i mogućeg budućeg kretanja cjelokupnog zatvorskog sistema vršila je međunarodna organizacija DFID, koja je izradila “Analizu postojećeg stanja zatvorskog sustava u BiH” i tom prilikom predložila tri moguće varijante budućeg razvoja, od kojih se 3. varijanta, koja predviđa izgradnju jednog jedinstvenog zatvorskog sistema na nivou BiH, pokazala najracionalnijom. 

U cilju daljnje provedbe Projekta izgradnje Državnog zatvora, početkom januara 2009. godine Ministarstvu pravde BiH dostavljen je novi Projektni zadatak – novi Idejni projekt koji bi trebao biti završen za sedam mjeseci, budući da je nadležno tijelo Europske komisije smatralo da se ne ide u reviziju postojećeg projektnog rješenja. Ovaj Projektni zadatak će biti upućen nadležnom tijelu Europske komisije na odobravanje. 

Na nivou BiH postoji samo Pritvorska jedinica na državnom nivou, trenutnih smještajnih kapaciteta koji omogućuju prihvat 20 pritvorenih osoba. U entitetskim sustavima postoji ukupno 13 zatvorskih ustanova, od toga 7 u FBiH i 6 u RS, sa trenutno nedovoljnim kapacitetima. 

Otvoren je Kazneno-popravni zavod na Kozlovcu kod Tuzle
. Novi zatvorski objekt, kojega čine dvije međusobno povezane zgrade ukupnog smještajnog kapaciteta od 152 zatvorenička mjesta prema europskim zatvorskim pravilima (4 m2 ili 10 m3 po osuđeniku), omogućit će izvršenje krivičnih sankcija u jednom od najsuvremenijih objekata takve namjene u regiji. Objekt je u potpunosti izgrađen sredstvima Vlade FBiH i Federalnog ministarstva pravde. U tijeku je adaptacija zgrade Kazneno-popravnog zavoda u Bihaću čime će se dobiti nova 24 mjesta za smještaj osuđenih osoba i 14 mjesta za smještaj osoba na izdržavanju. Očekuje se skoro završavanje novog zatvorskog objekta u Orašju, čime će ukupni zatvorski kapaciteti samo ove godine u FBiH biti povećani za 20%. Završen je novi objekat Odjeljenja Kazneno-popravnog zavoda Tomislavgrad u Busovači kapaciteta 50 mjesta za smještaj osuđenih osoba. 

Na području RS u tijeku su adaptacijski radovi u Kazneno-popravnom zavodu Foča, čime će se osigurati novih 38 mjesta za smještaj osuđenih osoba visokog sigurnosnog rizika. Pri Kazneno-popravnom zavodu u Istočnom Sarajevu je izgrađen nov objekat za izvršenje kazne maloljetničkog zatvora kapaciteta 40 mjesta. U tijeku su radovi na adaptaciji jedne kasarne u koju će preseliti Okružni zatvor u Bijeljini. Objekt će imati veći broj mjesta od postojećih kapaciteta zatvora, a u tijeku su radovi na renoviranju objekta zatvora, koji će imati kapacitet 50-60 mjesta u Doboju. 
U BD postoji pritvorska jednica kapaciteta 45 mjesta za smještaj osoba prema kojima se izvršava mjera pritvora koju odrede sudovi BD. 

Vlada RS donijela je odluku o osnivanju Specijalne bolnice za forenzičku psihijatriju Sokolac
 temeljem koje općina Sokolac može vlasništvo nad objektom prenijeti bez naknade na navedenu ustanovu, odnosno Ministarstvo zdravlja i socijalne politike RS. Nabavka opreme je u tijeku. 

Vezano za reviziju državljanstava, u periodu od 01.03.2006. godine do 16.02.2009. godine Državna komisija je provela postupak revizije u 2894 predmeta, a od čega je za 965 predmeta donijela Odluku o oduzimanju državljanstva BiH, a za 1929 predmeta utvrdila da ne postoje razlozi za oduzimanje državljanstva BiH.

Vijeće za štampu u BiH
 kao tijelo odgovorno za medijsku samoregulaciju koje, kao institucija, djeluje na prostoru cijele BiH i okuplja najveće novinske izdavače u BiH, novinare štampe i građane cijele BiH i dalje djeluje. Vijeće građanima omogućava ulaganje žalbe na netačno i neistinito novinarsko izvještavanje, te objavu demantija i reakcije u novini koja je načinila grešku, što omogućava jedno od temeljnih ljudskih prava – pravo na istinitu i pravovremenu informaciju.

2.2.3. Ekonomska i socijalna prava

Vijeće ministara BiH
 je utvrdilo je Prijedlog zakona o zabrani diskriminacije.

Tijekom 2008. godine Agencija za ravnopravnost spolova BiH i entitetski gender centri su radili na uspostavi Fonda za provedbu Gender akcijskog plana BiH. U tijeku je finalizacija projektnog prijedloga, a izrađen je i Nacrt zajedničkog sporazuma o finansiranju FIGAP-a, koji je usaglašen sa svim donatorima zainteresovanim za podršku implementaciji FIGAP-a. Agencija za ravnopravnost spolova je pristupila usklađivanju zakonodavstva u oblasti medija sa Zakonom o ravnopravnosti spolova. S tim u vezi, pravni tim Agencije je izvšio usklađivanje sljedećih zakona: Zakon o javnom radio i televizijskom servisu BiH, Zakon o komunikacijama BiH, Zakon o radio-televizijskom sustavu BiH i Zakon o slobodi pristupa informacijama u BiH. 

Gender centar RS je izradio Informaciju o stanju i aktivnostima u borbi protiv nasilja u porodici u RS sa inicijativom za proglašenje godina 2008. i 2009. godinama borbe protiv nasilja u porodici, što je i usvojeno zaključkom Vlade RS.

U FBiH, u oblasti socijalne zaštite i zaštite obitelji i djece, odredbe Zakona o osnovama socijalne zaštite, civilnih žrtava rata i zaštite obitelji sa djecom
, usklađene su sa odredbama zakona o ravnopravnosti spolova u BiH. 
Vezano za unaprijeđenje stanja u oblasti socijalne i dječije zaštite, Vijeće ministara BiH
 je donijelo Odluku o formiranju Upravnog odbora za koordinaciju Projekta „Jačanje sustava socijalne zaštite i inkluzije djece u BiH“. Projekt je projiciran u naredne tri godine i pretpostavlja značajne intervencije unutar „sustava društvene brige o djeci“, uključujući aspekte socijalne zaštite, zdravstva i obrazovanja djece, posebno djece koja pripadaju tzv. vulnerabilnim kategorijama. 

Od školske godine 2008./2009. su u FBiH osigurani besplatni udžbenici za svu djecu od prvog do četvrtog razreda osnovne škole, a za socijalno ugrožene učenike i od petog do devetog razreda. U RS od početka školske 2008./2009. godine, osigurani su besplatni udžbenici za sve učenike prvog i drugog razreda osnovne škole. Tiskan je i „Priručnik o kulturi, tradiciji i baštini nacionalnih manjina». 

U RS usvojen je Zakon o Ombudsmanu za djecu koji kao nezavisna institucija štiti, prati i promovira prava djeteta.
 

      U FBiH, usvojen je Zakon o zaštiti obitelji s djecom
 i stupio je na snagu 12.3.2009. godine, dok je Vlada FBiH 
 usvojila Zakon o Ombudsmenu za djecu i proslijedila dalje u parlamentarnu proceduru.

     Vlada BD priprema Nacrt Zakona o socijalnoj i dječijoj zaštiti koji će zamjeniti postojeća dva zakonska okvira kojim se regulišu dječija i socijalna zaštita i koji će sveobuhvatnije tretirati ovu problematiku 

U vezi sa implementacijom dokumenta „Politika u oblasti invalidnosti u BiH“ usvojenom prošle godine, u tijeku je izrada strategija i akcijskih planova na nivou entiteta u BiH, čija se finalizacija očekuje do oktobra 2009. godine. 

Vijeće ministara BiH
 utvrdilo je Prijedlog osnova za pristupanje UN Konvenciji o pravima osoba s invaliditetom i Opcionalnog protokola, te se pristupilo daljnjoj proceduri za ratifikaciju.
U RS usvojene su izmjene i dopune Zakona o profesionalnoj rehabilitaciji, osposobljavanju i zapošljavanju
. U toku je priprema oko izrade Strategije i Akcionih planova za unapređenje društvenog položaja lica sa invaliditetom u RS. U RS djeluje Intrerresorno tijelo Vlade RS za pomoć i zaštitu lica sa invaliditetom. Formirane su 2 radne grupe koje su održale dva sastanka i time je zvršena prva faza.

Nakon provedene procedure, Ministar civilnih poslova BiH
 je potpisao Deklaraciju o dugoročnom programu regionalne saradnje i razvoja mentalnog zdravlja ministara zdravlja zemalja Jugoistočne Evrope. Deklaracijom je predviđeno osnivanje regionalnog centra za mentalno zdravlje u BiH, kao regionalnog centra za Jugoistočnu Evropu. Zbog kasnijeg usvajanja Deklaracije, uspostavljanje centra prolongirano je do juna 2009. godine.

U RS završena je izrada Strategije razvoja mentalnog zdravlja u RS 2009.-2015. Također, uspostavljen je centar za koordinaciju rada centara za mentalno zdravlje u RS. U toku 2009. godine planirano je proširenje mreže sa 5 novih CMZ-ova i edukacija osoblja zaposlenih u CMZ-ovima (saradnja sa Vladom Italije kroz CESVI projekat). 

U FBiH je pripremljen nacrt Politike mentalnog zdravlja za FBiH i planira se upućivanje u javnu diskusiju i zakonsku proceduru na usvajanje, što se očekuje do oktobra 2009. godine. 

BD je uključen u projekat donošenja politike osoba sa invaliditetom na nivou BiH. U BD postoji Centar za mentalno zdravlje.

BiH je 07.10.2008. godine položila instrument o ratifikaciji za revidiranu Evropsku socijalnu povelju kod generalnog sekretara Vijeća Evrope putem Stalne misije BiH u Strazburu. Povelja je stupila na snagu 01.12.2008. godine, dakle sa svim obavezama koje kao država sada ima, a prema preuzetim članovima revidirane povelje. Obaveza je da se podnese prvi izvještaj do decembra 2010. godine. Ratifikacijom revidirane povelje BiH postaje punopravan član Vladinog komiteta za Europsku povelju u Strazburu.
U RS je krajem 2008. godine usvojen Zakon o štrajku
. 

2.2.4. Manjinska prava, kulturna prava i zaštita manjina

Ratifikacija Europske povelje o regionalnim i manjinskim jezicima postprijemna je obveza BiH. Radi se  na odabiru članova Povelje koje BiH treba prihvatiti. U svrhu što bolje realizacije ovog zadatka održavaju se stalni kontakti sa relevantnim institucijama Vijeća Evrope. BiH je za manjinski jezik odabrala romski jezik.

Konstituiranje Vijeće za nacionalne manjine pri PSBiH uspješno je završeno i njegovo djelovanje je kontinuirano. 

Vezano za osnivanje Vijeća nacionalnih manjina FBiH
, koje se formira u svrhu zaštite prava nacionalnih manjina u FBiH kao Savjetodavno tijelo Parlamenta FBiH, Federalno ministarstvo pravde je putem javnog poziva pozvalo pripadnike manjinskih udruga da kandidiraju svoje predstavnike u vijeće. Vijeće nije konstituirano zbog neslaganja određenih udruga vezano za predstavnike u Vijeću. Vlada i Parlament FBiH će u suradnji sa OSCE-om i OHR-om poduzeti korake da se Vijeće konstituira u najskorijem periodu. Sukladno odredbama zakona, financijska sredstva za rad Vijeća trebao bi osigurati Parlament FBiH u okviru svojih budžetskih sredstava.

Vijeće ministara BiH
 utvrdilo je Prijedlog Revidirane strategije provođenja Aneksa VII Dejtonskog mirovnog sporazuma, koji će se proslijediti PSBiH na usvajanje. Predstavnički dom PSBiH usvojio je Prijedlog revidirane strategije BiH za provođenje Aneksa 7,. Dejtonskog Mirovnog sporazuma, a slijedi razmatranje i usvajanje istog u Domu naroda PSBiH. Također, PSBiH je donijela zaključak da će MLJPI sačiniti Akcioni plan 2009-2014. za pristup pravima iz Aneksa 7. uključujući i prava koja se odnose na izbor prebivališta,  naknadu za imovinu koja se ne može vratiti i ostala prava.

Izrada Strategije pristupu stanovanju u BiH sa posebnim osvrtom  na socijalno stanovanje je u tijeku. Trenutno se na nekoliko lokaliteta implementiraju pilot projekti socijalnog stanovanja koji će poslužiti za iznalaženje  najprihvatljivijeg modela za BiH u smislu osiguranja trajnog sistemskog rješenja za stambeno zbrinjavanje socijalnih kategorija stanovništva u BiH.

Vijeće ministara BiH je odobrilo 3.000.000 KM za implementaciju Akcionog plana za rješavanje problema Roma iz oblasti zapošljavanja, stambenog zbrinjavanja i zdravstvene zaštite. Intenzivno se radi i na implemenatciji i realizaciji dokumenta “Plan akcije o obrazovnim potrebama Roma i pripadnika ostalih nacionalnih manjina u BiH”. Trenutno se radi na reviziji Plana akcije obrazovnih potreba Roma. Imenovani su  članovi Radne grupe i traže se mogućnosti finansiranja ovog projekta. Aktivnosti su bazirane na implementaciji Akcionog  plana za rješavanje problema Roma iz oblasti zapošljavanja, stambenog zbrinjavanja i zdravstvene zaštite. Realizovana je Odluka o osnivanju Koordinacionog odbora za praćenje provođenja Akcionog plana. Odbor za Rome pri Vijeću ministara BiH kontinuirano radi i sprovodi svoje aktivnosti.
2.3. REGIONALNA PITANJA I MEĐUNARODNE OBVEZE 

2.3.1. Suradnja s ICTY-om

U cilju jačanja saradnje sa MKSJ-om, kao i uloge u hapšenju svih optuženika koji su na slobodi, što je ključni prioritet iz Evropskog partnertva, Vijeće ministara BiH
 je donijelo Odluku o izmjenama Odluke o privremenim mjerama zamrzavanja fondova i ekonomskih sredstava osoba optuženih pred MKSJ-om, nedostupnih tom sudu. U pogledu uspostave i vođenja baze podataka za 42 osobe kojima je zabranjen ulazak i prolazak kroz teritorij BiH, podaci o ovim osobama uneseni su u baze podataka koje se koriste u GP, i iste se blagovremeno ažuriraju.  S tim u vezi, u 4 slučaja, nije dozvoljen ulaz u BiH za dva lica.  Također, evidentiran je prelazak 26 lica koja se dovode u sumnju da su pomagači licima optuženim od strane ICTY, a koji su temeljem zahtjeva nadležnih organa iz BiH evidentirani u baze podataka. 

Vijeće ministara BiH
 je, na prijedlog Ministarstva pravde BiH, usvojilo državnu Strategiju za rad na predmetima ratnih zločina. Vijeće ministara BiH
 je donijelo Odluku o formiranju Nadzornog tijela za praćenje provođenja Državne strategije za rad na predmetima ratnih zločina. U Nadzorno tijelo imenovano je devet članova: predstavnika Visokog sudskog i tužilačkog vijeća BiH, Pravosudne komisije BD te državnih i entitetskih ministarstava. Imenovan je predsjednik i zamjenik predsjednika ovog nadzornog tijela. 

Vijeće ministara BiH
 je, na inicijativu Ministarstva sigurnosti donijelo Odluku o restriktivnim mjerama ulaska i tranzita preko teritorije BiH radi efikasnog provođenja mandata MKSJ-a. Zaduženo je MVP BiH da od Vijeća EU zatraži informaciju u pogledu ažuriranja spiskova uhapšenih osoba koje su optužene za ratne zločine i njihovih pomagača. Ovo je nova odluka usklađena sa odlukama Vijeća EU iz 2008. godine, a donesena je kako zbog usklađivanja s evropskim propisima tako i zbog činjenice da je prestala važiti ranija odluka Vijeća ministara BiH iz avgusta 2008. godine kojom je regulisano ovo pitanje. 

Vijeće ministara BiH
 je usvojilo informaciju o određivanju međunarodnih privremenih, tj. restriktivnih mjera od strane institucija EU prema licima optuženim pred MKSJ-om, a koja nisu dostupna tom sudu te njihovih pomagača u izbjegavanju dostupnosti tom sudu. Vijeće ministara BiH
 usvojilo je Informaciju povodom Inicijative za potpisivanje sporazuma o saradnji Tužilaštva BiH s tužilaštvima susjednih zemalja, koja će se dostaviti Zastupničkom domu PSBiH.

Kancelarija Haškog tribunala u Sarajevu od septembara 2008. godine do aprila 2009. godine nije imala zahtjeva prema SIPA-i u smislu razmjene informacija o haškim optuženicima i obratno. U aprilu 2009. godine održan je sastanak između predstavnika SIPA-e i Kancelarije ICTY, a odnosio se na razmjenu informacija između ove dvije institucije, za konkretni predmet koji se nalazi pred Haškim teribunalom. 

Ministarstvo unutrašnjih poslova RS nastavilo je sa kontinuiranim aktivnostima na lociranju, hapšenju ili dobrovoljnoj predaji preostala dva lica, koja traži ICTY. Preduzete su aktvnosti u saradnji sa odgovarajućim institucijama BiH, Republike Srbije, Republike Crne Gore, EUFOR, NATO i istražiocima haškog tribunala. Nema dokaza da se i jedno od traženih lica nalazi na području RS. Nastavljene su i aktivnosti na identifikaciji lica koja pružaju podršku licima koja traži ICTY. Tako je, zajedno sa istražiocima ICTY i pripadnicima NATO i EUFOR-a izvršena analiza elektronskih, pisanih i fotografskih dokumenata, koji su oduzeti prilikom izvršenih pretresa stambenih objekata određenih lica. Tom prilikom identifikovana su nova lica, koja su u određenom vremenskom periodu obezbjeđivala jedno od traženih lica. Pet (5) lica je saslušano na određene okolnosti radi dobijanja određenih informacija.

U ovom periodu, na zahtjev ICTY-a  i Suda BiH izvršeni su pretresi pet (5) stambenih objekata kod različitih lica i to: 10.02.2009. godine (kod 2 lica), 12.03.2009. godine (kod 1 lica) i 27.03.2009. godine (kod 2 lica).  U ovom pretresu su učestvovali predstavnici EUFOR-a, NATO i pripadnici MUP-a RS.

U istom periodu ovlaštena lica MUP-a RS učestvovala su na više sastanaka sa predstavnicima tužilaštva sa ratne zločine Srbije, OSA/OBA BiH, Istražiocima haškog tribunala, kao i predstavnicima NATO i EUFOR-a.

Pored navedenog, MUP RS i Sekretarijat za odnose sa MKSJ i istraživanje ratnih zločina, odnosno Republički centar za istraživanje ratnih zločina, u saradnji sa nadležnim institucijama RS i BiH su:

· Postupili po 32 različita zahtjeva tužilaštava ICTY-a, koji se odnose na provjere određenih podataka, utvrđivanje činjenica, obavljanje informativnih razgovora, dostavljanje dokaza i uručivanje poziva svjedocima,

· Nastavili saradnju sa 3 advokatska tima u cilju pružanja pomoći u odbrani  određenih lica optuženim pred haškim tribunalom.

2.3.2. Regionalna suradnja

Bilateralni odnosi BiH i Republike Hrvatske su dobri i obilježeni posjetama na visokom nivou. Ministar vanjskih poslova BiH boravio je u uzvratnoj službenoj posjeti Republici Hrvatskoj 16.02.2009. godine, i imao odvojene razgovore sa Predsjednikom Republike Hrvatske, Predsjednikom Sabora Republike Hrvatske, Predsjednikom Vlade Republike Hrvatske i Ministrom vanjskih poslova i europskih integracija Republike Hrvatske. Tom prilikom upućen je poziv Predsjedavajućem Vijeća ministara BiH za posjetu Republici Hrvatskoj. Također, predsjednik Republike Hrvatske Stjepan Mesić 04. maja 2009. godine, boravio je u posjeti BiH i pored ostalog, imao susrete sa članovima Predsjedništva BiH. Upućen je i poziv PSBiH za posjetu Sabora Republike Hrvatske BiH. BiH i Republika Hrvatska trebaju i dalje jačati pravne okvire uzajamne suradnje, ubrzati procese zaključivanja i ratificiranja bilateralnih ugovora, kao i rješavanje svih otvorenih pitanja kroz neposredne kontakte nadležnih ministarstava i drugih državnih institucija, odnosno, ekspertnih komisija koje su posebno formirane za rješavanje tih pitanja-općeprihvaćeni su zaključci sa svih navedenih susreta. Također, Predsjedništvo BiH je na 56.redovitoj sjednici, održanoj 23. aprila 2009. godine, donijelo odluku o upućivanju pisma Predsjedniku R Hrvatske i Predsjedniku Vlade R Hrvatske u svezi izgradnje mosta Kopno- Pelješac i drugih pitanja koja se tiču razgraničenja između BiH i R Hrvatske, kojim se predlaže rješavanje ovih pitanja sukladno odredbama Konvencije Ujedinjenih naroda o pravu mora /UNCLOS/.Pismo je 28.04.2009. godine, dostavljeno diplomatskim putem, te se očekuje odgovor R Hrvatske.

Bilateralni odnosi BiH i Republike Srbije se nastavljaju u duhu dobrosusjedstva, a nakon posjete Ministra spoljnih poslova Republike Srbije, 26.12.2008. godine, uslijedio je i poziv Predsjednika Republike Srbije upućen Predsjedništvu BiH za posjetu Republici Srbiji. Predsjedništvo BiH je, na 56. redovnoj sjednici održanoj 23. aprila 2009. godine, prihvatilo poziv predsjednika Republike Srbije Borisa Tadića za posjetu Republici Srbiji. Delegaciju Predsjedništva BiH predvodit će predsjedavajući Predsjedništva BiH Nebojša Radmanović, a vrijeme posjete utvrdit će se  diplomatskim putem. Ekonomski odnosi BiH i Republike Srbije kontinuirano rastu. U Beogradu je 04. marta 2009. godine održan i poslovni forum u organizaciji MVP BiH i MSP Republike Srbije, kao i vanjskotrgovinskih komora dvije države, koji je vrlo dobro ocijenjen s obje strane, kao konkretan vid pregovora i dogovora o daljoj suradnji.  

Također, sa neposrednim susjedima – Republikom Hrvatskom i Republikom Srbijom, iniciran je nastavak razgovora o rješavanju graničnih pitanja u okviru formiranih komisija, dok je dogovor sa Crnom Gorom u završnoj fazi
.    

Vezano za bilateralne odnose BiH sa Crnom Gorom, u Sarajevu je 28.10.2008. godine održan prvi sastanak novoformiranih državnih komisija, Državne komisije za granicu BiH i Državne komisije za granicu Crne Gore na kojem se razgovaralo o dosadašnjem radu na identifikaciji i demarkaciji državne granice između dvije zemlje, kao i narednim aktivnostima u ovoj oblasti. Zajednički je ocijenjeno da je najveći dio posla urađen u okviru prethodnih saziva dvije komisije. Poslovnik o radu zajedničkih komisija i Odluka o formiranju tijela nadležnog za markiranje granice. U cilju realizacije dogovorenog održan je sastanak u Podgorici, 19.02.2009. godine na kojem se razgovaralo o Poslovniku o zajedničkom radu državnih komisija za granicu, Uputstvu za rad zajedničkog radnog tijela za identifikaciju granične linije i izradu graničnih dokumenata i Odluci o formiranju zajedničkog radnog tijela za identifikaciju granične linije. Državnoj komisiji za granicu BiH je, od crnogorske strane, ponuđen tekst Ugovora o državnoj granici između Crne Gore i BiH. Državna komisija za granicu BiH je na svojoj šestoj  sjednici usaglasila tekstove navedenih dokumenta. 05.02.2009. dogovoren je projekat zaprječavanja određenog broja mjesta pogodnih za ilegalan prelazak državne granice BiH i Crne Gore. BiH je u stanju da izradi taj projekat, s tim da se traži finacijer za ovaj važan posao. Također je pripremljen sporazum o određivanju graničnih prijelaza između BiH i Crne Gore i sporazum o pograničnom saobraćaju između ove dvije zemlje. Potpisana su četiri sporazuma između BiH i Crne Gore: Sporazum o saradnji u oblasti kulture, Sporazum o saradnji u obrazovanju i Sporazum o naučno-tehnološkoj saradnji između Vijeća ministara BiH i Vlade Crne Gore. Sporazum između Vijeća ministara BiH i Vlade Crne Gore o readmisiji osoba sa nezakonitim boravkom.

Odnosi sa Republikom Makedonijom su dobrosusjedski, bez otvorenih i neriješenih pitanja i predstavljaju valjanu osnovu za uspješnu i sveobuhvatnu suradnju u različitim oblastima. Realizirana je posjeta Predsjednika Republike Makedonije BiH, 03. marta 2009. godine, tokom koje su potvrđeni dobri odnosi između dvije države.

Nastavljeno je dalje intenziviranje odnosa između BiH i Republike Albanije, što je potvrđeno posjetom Predsjednika Vijeća ministara Republike Albanije BiH, 23. i 24.03.2009. godine. Tom prilikom su potpisana četiri bilateralna ugovora: o uzajamnom putovanju građana, o readmisiji, o carinskim i administrativnim olakšicama i suradnji u borbi protiv kriminala, korupcije, ilegalne migracije i trgovine, organiziranog kriminala i trgovine narkoticima. Svi navedeni sporazumi su u proceduri ratifikacije.

Odnosi sa Turskom su dobri i nema otvorenih pitanja. 

BiH aktivno učestvuje u svim aktivnostima unutar uspostavljenih tijela CEFTA-e. U Kišinjevu je u oktobru 2008. godine održan sastanak Zajedničkog odbora. Otvoren je proces dalje liberalizacije u trgovini poljoprivrednim proizvodima u skladu sa članom 10 Sporazuma. Od 1. januara 2009. godine predsjedavanje je preuzela Crna Gora. U Briselu je krajem januara 2009. godine održana prva runda konsultacija/pregovora o daljoj liberalizaciji u trgovini poljoprivrednim proizvodima. Druga runda pregovora je održana na marginama sastanka Pododbora za poljoprivredu i SPS u Podgorici početkom aprila 2009. godine. Kako je BiH već skoro u potpunosti liberalizirala trgovinu svim proizvodima (osim određenog broja u trgovini sa Albanijom), te u ovom krugu ne vodi dodatne pregovore, ali je kao potpisnica uključena u proces izmjene Sporazuma. 
3. EKONOMSKI KRITERIJ
3.1. POSTOJANJE FUNKCIONALNE TRŽIŠNE EKONOMIJE

3.1.1. Makroekonomska stabilnost

Prema procijenjenim podacima Direkcije za ekonomsko planiranje (DEP), nominalni BDP u BiH za 2008. godinu je iznosio 24,552 milijarde KM i 6.390 KM per capita. Nominalna stopa rasta BDP-a je iznosila 13,4% a realna 5,8%. Zvanični podaci će biti objavljeni u junu 2009. godine.

Industrijska proizvodnja je u 2008. nastavila znatni porast u odnosu na isti period 2007., iako je zbog sezonskih kretanja u FBiH bila niža u odnosu na prethodni kvartal. U RS je zbog pokretanja proizvodnje u rafineriji nafte Bosanski Brod, zabilježen drastičan porast obima proizvodnje u prerađivačkoj industriji. Stopa rasta industrijske proizvodnje u 2008. je u FBiH iznosila 7,9% a u RS 16,8%. 

Industrijska proizvodnja u FBiH je u martu 2009. godine u odnosu na prosječnu mjesečnu proizvodnju u prošloj godini manja za 14,6% a u odnosu na proizvodnju iz marta 2008. manja je za  5,9%, dok je proizvodnja  januar-mart ove godine u odnosu na isti period 2008. manja za 10,9%. U području rudarstva veća je za  6,1% a u području prerađivačke industrije manja je za  20%. U području opskrbe električnom energijom, plinom i vodom viša je za  1,9%. Posmatrano prema glavnim industrijskim grupacijama industrijskih proizvoda, u prva tri mjeseca ove godine u odnosu na isti period 2008., proizvodnja bilježi povećanje energije za 4,8% a smanjenje intermedijarnih proizvoda, osim energije, za  28,6%, kapitalnih proizvoda za  32%, trajnih proizvoda za široku potrošnju za 34,4% i netrajnih proizvoda za široku potrošnju za 3,9%. 

Industrijska proizvodnja u RS ostvarena u martu 2009. godine u odnosu na prethodni mjesec tekuće godine veća je za 16% a u odnosu na mart 2008. veća je za  23,8%. Industrijska proizvodnja ostvarena u periodu januar-mart 2009. u poređenju sa istim periodom prošle godine veća je za 13,1%. Posmatrano po ekonomskoj namjeni industrijskih proizvoda u periodu januar-mart 2009. godine u odnosu na isti period prošle godine ostvaren je rast proizvodnje energije za  36% i kapitalnih proizvoda za  110,8%, proizvodnja netrajnih proizvoda viša je za  2%, trajnih proizvoda niža za  28,7% i intermedijarnih proizvoda za  45,8%.
U BiH je tokom 2008. konstantno bio prisutan rast cijena. Krajem godine dolazi do usporavanja rasta cijena, tako da se u decembru bilježi godišnja stopa inflacije od 3,8%. Ovakvo kretanja cijena uslovilo je da prosječna godišnja inflacija u 2008. bude 7,4%, a što je za 5,9 procentnih poena viša stopa inflacije nego u 2007. Godišnja stopa inflacije u decembru 2008. je iznosila 3,6% u RS, a u FBiH 4,0%. Prosječna godišnja stopa inflacije u 2008. je iznosila 7,2% u RS, a u FBiH 7,7%. Veliki doprinos smanjenju globalnih inflatornih pritisaka na kraju godine imali su smanjenje potražnje robe i usporavanje ekonomskih aktivnosti, te smanjeni troškovi prevoza, dok cijene hrane još nisu bile prilagođene smanjenju cijena na svjetskim tržištima.

U prva tri mjeseca 2009. bilježi se konstantan pad cijena (za po 0,1%) tako da je godišnja stopa inflacije u januaru 2,3%, februaru 1,8%, a martu 0,7%. Pri tome su cijene u prva tri mjeseca 2009. u odnosu na isti period 2008. porasle za 1,6%. Najveći rast cijena je zabilježen u kategorijama stanovanja i energenata (6%) i hrane i pića (3,4%), dok je kategorija transporta usljed smanjenja svjetskih cijena nafte i naftnih derivata ostvarila pad cijena od 9%.

U 2008. godini, Uprava za indirektno oporezivanje je naplatila ukupno 4,926 milijardi KM indirektnih poreza u neto iznosu po odbitku povrata PDV-a i ostalih indirektnih poreza, ili 9,6% više nego u istom periodu 2007. godine. Plan naplate indirektnih poreza za 2008. je premašen za 1,99%. Prvi kvartal 2008. je donio nastavak trenda rasta prihoda iz prethodnog četvrtog kvartala. Drugi, a pogotovo treći kvartal, donijeli su enorman rast cijena nafte, sirovina i hrane na svjetskom tržištu, što je dovelo do snažnog rasta uvoza BiH, a time i rasta svih prihoda od uvoza (PDV, carina). Treći kvartal je donio i primjenu SSP-a čiji se efekat ogleda u smanjenju naplaćenih carinskih prihoda. Prihodi od akciza su u najvećem stepenu determinirani potrošnjom. Stoga se analizom njihove naplate uočava uticaj cijena na svjetskom tržištu. Tako je četvrti kvartal donio smanjenje cijena nafte i derivata, što je u određenoj mjeri podstaklo potrošnju i uvoz, a time i pozitivno utjecalo na naplatu prihoda, ali ipak nedovoljno da bi se postigao značajniji rast. Poredeći sa 2007. godinom, kod svih vrsta akciznih proizvoda naplaćeno je manje prihoda od akciza. Četvrti kvartal je donio finansijsku krizu i početak recesije tako da i pokazatelji o naplaćenim prihodima pokazuju naplatu koja je ispod naplate u istom kvartalu 2007.  

U prva tri mjeseca 2009. godine, u odnosu na isti period 2008. godine, zabilježen je pad ukupnih neto indirektnih poreza i sredstava na jedinstvenom računu za 10%. Pri tome je zabilježen pad prikupljenih neto sredstava po osnovu PDV-a za 4,9%, po osnovu carina za 48,6%, a po osnovu akciza rast za 3,6%. U martu 2009. godine ukupno je prikupljeno 322,3 miliona KM neto indirektnih poreza i sredstava na jedinstvenom računu (neto sredstva za raspodjelu korisnicima) i to je u odnosu na prethodni mjesec više za 5,4 miliona KM ili 1,7%. U poređenju sa martom 2008. godine iznos neto prikupljenih sredstava je manji za 83,5 miliona KM ili 2,6%. Pri tome, u martu 2009. godine ukupno je prikupljeno 191,4 miliona KM po osnovu neto poreza na dodatu vrijednost i to je u odnosu na prethodni mjesec manje za 17,8 miliona KM ili 8,5%, a u poređenju sa martom 2008. godine iznos neto prikupljenog PDV-a manji je za 65,9 miliona KM ili 25,6%. 

Izvoz roba i usluga u 2008. godini iznosio je 9.101 milijardi KM. Ukupan uvoz roba i usluga u 2008. iznosio je 17.449 milijardi KM. Vanjskotrgovinski deficit je iznosio 8.348 milijardi KM, a stopa pokrivenosti uvoza izvozom 52,16%. Za razdoblje januar-mart 2009.godine izvoz iz BiH je iznosio 1,237 milijarde KM dok je uvoz BiH iznosio 2,793 milijarde KM. Vanjskotrgovinski deficit je iznosio 1,556 milijardi  KM.

Izražen deficit tekućeg računa kojim dominira trgovinski deficit nastavlja da predstavlja važno obilježje BiH ekonomije i u prvom kvartalu 2009. godine. Ukupno smanjenje cijelokupne trgovinske aktivnosti BiH je primjetno od četvrtog kvartala 2008. godine, kroz značajna smanjenje i uvoza i izvoza.  Istovremeno registruje se i smanjenje priliva kapitala koji finansira značajan dio deficita tekućeg računa. U strukturi uvoza i izvoza u prvom kvartalu 2009. godine najviše su zastupljene slijedeće grupe proizvoda: mašine, aparati, mehanički i električni uređaji, proizvodi mineralnog porijekla, koža i krzno, drvo i proizvodi od drveta i bazni metali. S obzirom da je u prvom kvartalu 2009. godine došlo do smanjenja i uvoza i izvoza napravljena je kratka analiza grupa proizvoda koje su najviše doprinijele tom smanjenju. Na strani izvoza u prvom kvartalu 2009. godine izdvajaju se sljedeće grupe proizvoda: bazni metali (13,97%), mašine aparati i mehanički uređaji (4,10%), proizvodi hemijske industrije (2,42%), koža i krzno (1,08%) i drvo i proizvodi od drveta (1,76%). Dok su proizvodi mineralnog porijekla doprinijeli ukupnom povećanja izvoza (2,67%), grupe proizvoda na strani uvoza koje su najviše doprinijele smanjenju uvoza su: mašine, aparati i mehanički uređaji (5,63%), bazni metali (6,40%), proizvodi mineralnog porijekla (4,23%) i transportna sredstva (2,55%). 

Ukupno stanje javnog vanjskog duga (odnosi se samo na sektor Vlade BiH) na kraju prvog kvartala 2009. godine iznosi 4,35 milijardi KM i predstavlja povećanje za 134,9 miliona KM ili 3,2% u odnosu na četvrti kvartal 2008. godine. Iznos od 1,53 milijardi KM ili 35,1% ukupnog iznosa vanjskog duga odnosi se na Svjetsku banku-IDA, a 888,5 miliona KM  ili 20,4% se odnosi na Pariški klub (dug nastao prije 1992. godine).

U ukupan iznos vanjskog duga nisu uračunata sredstava u iznosu od 1,48 milijardi KM, koja se odnose na ugovorena, a još neangažovana sredstva, od čega najveći dio ili 37,2% se odnosi na Evropsku investicijsku banku, a 33,3% na Evropsku banku za obnovu i razvoj. Treba ukazati i na činjenicu da u ukupno stanje vanjskog duga nisu uključena ni sredstva koja se odnose na opcioni dug prema Londonskom klubu u iznosu od oko 436,5 miliona KM.

U 2009. godini planirano je da se otplati 365,7 miliona KM, pri čemu se od tog iznosa na otplatu glavnice odnosi 208,8 miliona KM ili 57,1%, a na otplatu kamata oko 156,8 miliona KM ili 42,9%. U prvom kvartalu 2009. uplaćeno je 41,2 miliona KM na ime vanjskog duga, što predstavlja oko 11,3% od ukupno planiranog iznosa u ovoj godini. Od ovog iznosa, otplata glavnice predstavlja 6,8%, a otplata kamate 4,5%.

U strukturi povjerioca najveći dio sredstava u prvom kvartalu 2009. godine, od ukupno uplaćenih sredstava za 2009. godinu planiranog za otplatu vanjskog duga, 15,2 miliona KM ili 21,2% odnosi se na Svjetsku banku – IBRD. Pored međunarodnih institucija, značajniji iznosi sredstava uplaćenih za servisiranje vanjskog duga u prvom kvartalu 2009. godine odnosi se i na vladu i vladine organizacije. Na stavci vlade i vladinih organizacija u prvom kvartalu 2009. godine registruje se uplata od oko 3,3 miliona KM ili 15,8% ukupno planiranih sredstava za otplatu vanjskog duga. Bitnu stavku u otplati ukupnog vanjskog duga u 2009. godini svakako da predstavljaju i privatni kreditori i to sa 11,5% ukupno planiranih sredstava. U prvom kvartalu 2009. godine, a bazirano na dostupnim podacima, nisu registrovane otplate vanjskog duga prema privatnim kreditorima.

U decembru 2008. broj zaposlenih u BiH je bio veći za 9,8 % u odnosu na decembar 2007. godine i iznosio je 706.088, od čega je u FBiH bilo zaposlenih 431.131 a u RS 263.393 i u BD 11.564. Broj nezaposlenih u BiH u decembru 2008. iznosio je 483.121 (338.643 FBIH i 133.074 RS i 11.404 BD) što čini da stopa registrirane nezaposlenosti u decembru 2008. iznosi 40,6%, mjereno odnosom nezaposlenih prema ukupnoj radnoj snazi. Stopa nezaposlenosti u 2008., po ILO definiciji, iznosila je 23,4% i u odnosu na 2007., kada je ista iznosila 29%, manja je za 5,6%. 

Prosječan broj zaposlenih u BiH u prva dva mjeseca 2009. godine je iznosio 727.000  lica, što je povećanje od 4,8% u odnosu na isti period 2008. godine. Najbrži rast broja zaposlenih je zabilježen u kategorijama ugostiteljstva (14,7%), trgovine na malo i veliko (10,4%) te građevinarstva (12,9%). S druge strane broj nezaposlenih lica u prvom kvartalu 2009. godine je iznosio 491.200 lica i predstavlja smanjenje od 4,5% u odnosu na prvi kvartal 2008. godine. Iako broj nezaposlenih u poređenju na godišnjem nivou opada, u prvom kvartalu je evidentno povećanje broja nezaposlenih lica na mjesečnoj osnovi, tako da je u martu 2009. godine broj nezaposlenih lica u odnosu na decembar 2008. povećan za 2%.

Prosječna neto plata za BiH u 2008. iznosila je 752 KM, što je povećanje za 16,6 % u odnosu na prethodnu godinu. Prosječna neto plata u BiH u prva dva mjeseca 2009. godine je iznosila 787 KM i predstavlja povećanje od 13% u odnosu na isti period 2008. godine. Trend izjednačavanja plata u FBIH i RS je nastavljen i u ovom periodu. 

Prosječna penzija u prvom kvartalu 2009. godine je iznosila 339 KM što je povećanje od 9,9% u odnosu na prvi kvartal 2008. godine. Minimalna penzija u istom periodu u FBiH je iznosila 296 KM i prima je 50% penzionera FBiH, dok je u RS minimalna penzija iznosila 160 KM koju ostvaruje 10% penzionera iz RS.

Bruto devizne rezerve CBBiH su u 2008. zabilježile pad u iznosu od 402,8 miliona KM, ili po stopi od 6%. Vrijednost bruto deviznih rezervi na kraju godine iznosila je 6,296 milijardi KM. Glavni razlog navedenog leži u povećanoj kupovini KM u oktobru 2008, kao posljedica povlačenja depozita iz banaka usljed naznaka ekonomske krize. Smanjenje deviznih rezervi u uslovima valutnog odbora uzrokuje monetarnu kontrakciju, pa je novac u širem smislu M2 smanjen za 650 miliona KM. Stopa obavezne rezerve je smanjena sa 18% na 14%, u cilju osiguranja dodatne likvidnosti za bankarski sistem, a od novembra 2008. sve nove kreditne linije koje komercijalne banke povuku iz inostranstva isključuju se iz osnovice za obračun obavezne rezerve. Krajem decembra 2008. uvedene su diferencirane stope obaveznih rezervi na depozite komercijalnih banaka od 14% i 10%, u zavisnosti od oročenja depozita na period do jedne i preko jedne godine. Usljed ovih promjena obavezne rezerve, višak rezervi iznad propisanog minimuma narastao je na kraju decembra na 700 miliona KM.

Upravno vijeće CBBiH donijelo je 16.04.2009. nove mjere kojima se bankama u BiH oslobađa dio sredstava koja mogu biti iskorištena za finansiranje realnog dijela sektora. Prvom mjerom stopa obavezne rezerve na depozite oročene na period duži od jedne godine je smanjena sa 10% na 7%, čime će bankama biti oslobođeno oko 262 miliona KM. Drugom mjerom iz osnovice za obračun obavezne rezerve isključuju se depoziti vlada namijenjeni za razvojne programe. Mjere stupaju na snagu 1. maja 2009. godine. 

Devizne rezerve u prvom tromjesečju ove godine nastavljaju da opadaju, tako da se bilježi njihovo godišnje smanjenje od 8,3%. Do najvećeg smanjenja (od 2,3%) došlo je u periodu januar/decembar. Na kraju prva tri mjeseca one iznose oko 6,1 milijardi KM što je za 240,9 miliona KM manje u odnosu na kraj prethodne godine i za 548,6 miliona KM manje u odnosu na prvo tromjesečje prethodne godine. Smanjenje deviznih rezervi u uslovima valutnog odbora uzrokuje monetarnu kontrakciju, pa je novac u širem smislu M2 smanjen za 291,9 miliona KM. Usljed uvođenja diferencirane stope obaveznih rezervi od 1. januara 2009. godine, višak rezervi iznad propisanog minimuma u prvom kvartalu narastao je za 278,9 miliona KM.

Ukupni krediti svih sektora na kraju 2008. iznose 14,54 milijarde KM i veći su za 2,60 milijardi KM u odnosu na kraj 2007., sa slijedećom strukturom: privatna nefinansijska preduzeća (46,30%), i po prvi put imala su najveće učešće (95%) za razliku od predhodnih godina, zatim domaćinstva (46,02%), dok se na sektor vlade odnosi samo mali dio (manje od 1%) ukupnih potraživanja. Slična struktura potraživanja zadržana je i u 2009. godini.

Međutim, još u drugoj polovini 2008. godine došlo je do usporavanja kreditne ekspanzije zbog prelijevanja negativnih efekata svjetske finansijske krize na ekonomiju BiH. Banke BiH su pooštrile uvjete kreditiranja zbog povećanja rizika vezanih za bankarsko poslovanje. U 2009. godini nastavaljen je taj trend, tako da je godišnja stopa rasta u martu 2009. godine manja od iste u 2008. godini za 15,3 procenta poena i iznosi 13,75% g/g, odnosno stopa rasta ukupnih kredita u martu 2009. godine u odnosu na decembar 2008. godine iznosi -0,44%. Usporavanje rasta (u martu 2009. i negativne stope rasta) zabilježeno je u dva najveća sektora – sektor stanovništva i sektor preduzeća.

Na kraju prvog kvartala 2009. ukupni depoziti su iznosili 11,84 milijardi KM. Negativna stopa rasta ukupnih depozita s kraja 2008. godine (-1,03% g/g) koja je uzrokovana povlačenjem depozita entiteta i stanovništva, nastavljena je i u prva tri mjeseca 2009. godine. Godišnja stopa pada ukupnih depozita u martu 2009. godine iznosila je -2,77% g/g. Iako je krajem prošle godine došlo do stabilizacije po pitanju povlačenja depozita stanovništva i godišnja stopa rasta iznosila 0,8% g/g, u 2009. godini nastavljen je trend smanjenja ove kategorije depozita, što je rezultiralo negativnim stopama rasta. Sektor preduzeća u 2008. godini nije zahvatio masovan val povlačenja depozita, međutim, u prvom kvartalu 2009. godini dolazi do smanjenja i u ovoj kategoriji depozita. 

Povlačenje značajnog iznosa novčanih sredstava od strane deponenata i njihova konverziju u euro, doprinijela je rastu transakcija kupovine KM i negativnom saldu prodaje i kupovine KM. U prvom kvartalu 2009. godine CBBiH je ostvarila negativan saldo prodaje i kupovine KM u visini od 281,9 miliona KM. Usljed smanjenja ekonomske aktivnosti pod uticajem velike ekonomske krize došlo je do značajnog pada kako prodaje KM u iznosu od 500 miliona KM, tako i kupovine KM za iznos od 846,3 miliona KM.
Na berzama se i dalje bilježio ozbiljan pad vrijednosti indeksa koji su u zadnjem kvartalu oslabili za preko 20% u odnosu na prethodni kvartal.

U toku prvog kvartala 2009. godine aktivne kamatne stope komercijalnih banaka u BIH su blago porasle u odnosu na prethodne mjesece. Prosječna kamatna stopa na kratkoročne kredite u KM privatnim preduzećima konstantno je pratila trend rasta od septembra 2008. godine i u martu 2009. godine iznosi 7,53%, što predstavlja povećanje za ukupno 11 baznih poena u odnosu na kraj 2008. godine. Isti trend je imala i prosječna kamatna stopa na kratkoročne kredite u KM stanovništvu i iznosila je 9,27% u martu 2009. godine, što je više za 14 baznih poena u odnosu na decembarski nivo.

Prvi kvartal 2009. godine obilježen je i rastom kamatnih stopa na dugoročne kredite u KM sa valutnom klauzulom za stanovnišvo i u martu 2009. godine iznosi 10,69%, što je najviši nivo od početka primjene nove metodologije o načinu izvještavanja o kamatnim stopama (januar 2007. godine). U prvom kvartalu  došlo je do značajnijeg  pada novih plasiranih dugoročnih kredita u KM sa valutnom klauzulom privatnim preduzećima, a kamatna stopa na iste je smanjena u ovom periodu za ukupno 78 baznih poena i iznosi 7,77% u martu 2009. godine.

Zabilježena je realna aprecijacija KM, a što je rezultat nominalnog rasta KM prema srbijanskom dinaru i američkom dolaru, te razlike u inflaciji u odnosu na zonu eura. 

CBBiH je 1. aprila 2009. godine uplatila iznos od 119,6 miliona KM u budžet institucija BiH na osnovu Odluke o raspodjeli dijela čistog profita koji je CBBiH ostvarila u 2008. godini. CBBiH je u 2008. godini ostvarila profit u iznosu od 199,4 miliona koji se, u skladu sa odredbama Zakona o CBBiH, raspoređuje tako što se 60% ili 119,6 miliona KM usmjerava na račun budžeta institucija BiH, a 40% ili 79,8 miliona KM, za generalne rezerve CBBiH. Takođe, CBBiH je 31. marta 2009. godine preuzela i konvertovala monetarno zlato koje je BiH dobila kroz Sporazum o pitanjima sukcesije.

Tokom prvog kvartala 2009. godine primjetne su značajne varijacija u nominalnom kursu KM posmatrano u odnosu na kretanja iz prethodnog kvartala. Ako se uporedi mjesec mart sa prethodnim mjesecom primjetiće se aprecijacija kursa KM prema većini valuta glavnih trgovinskih partnera izuzev makedonskog denara, ruske rublje, kineskog juana, rumunskog leja i češke krune. Ukoliko se posmatra kretanje nominalnog kursa KM u odnosu na vrijednosti iz mjeseca decembra 2008. godine primjetna je značajna aprecijacija KM koja je najizraženija prema poljskoj zloti (20,0%) ruskoj rublji (16,3%) i mađarskoj forinti (12,6%). Varijacije kursa američkog dolara, srpskog dinara i mađarske forinte su naročito izražene tokom posljednja dva kvartala. Analiza podataka pokazuje da dolazi do smanjenja indeksa nominalnog efektivnog kursa u prvom kvartalu 2009. godine što predstavlja indikator aprecijacije KM prema valutama grupe BiH glavnih trgovinskih partnera za odgovarajući vremenski period. Nominalni efektivni kurs (mjeren kroz valute dvanaest glavnih trgovinskih partnera BiH), u martu 2009. godine je bio 0,40 procentnih poena ispod nivoa u februaru, a 4,24 procentna poena ispod prosjeka za 2008. godinu. Dakle primjetan je isti smjer kretanja indexa kao i u odnosu na prvi kvartal 2008. godine ali različit nivo. Povećanje indeksa realnog efektivnog kursa u posljednjem mjesecu pokazuje da je ostvarena deprecijacija realnog efektivnog kursa KM u martu 2009. godine. Indeks povećanja realnog efektivnog kursa je indikator za poboljšanje cijenovne konkurentnosti domaće ekonomije na tržištu glavnih trgovinskih partnera. U martu mjesecu 2009. godine REER je bio 12 baznih poena iznad nivoa u februaru, a 2,08 procentnih poena ispod prosjeka za 2008. godinu. 

Dakle u prvom kvartalu 2009. godine prisutna je deprecijacija REER-a i ukratko može se primjetiti kroz analizu martovskih vrijednosti indeksa da je i dalje primjetan, ali u vrlo malom omjeru, raspon između REER-a i NEER-a koji u martu mjesecu 2009. godine iznosi 94 bazna poena i predstavljaju razlike u inflaciji i nominalnom kursu između BiH i glavnih trgovinskih partnera. 

Projektovani unutrašnji dug RS na dan 31.03.2009. iznosi 1.461,77 miliona  KM i sa 31. martom 2009. izmireno je 234,69 miliona KM unutrašnjeg duga, dok je emitovano obveznica u nominalnom iznosu od 283,56 miliona KM. NSRS usvojila je u aprilu Zakon o izmjenama i dopunama Zakona o utvrđivanju i načinu izmirenja unutrašnjeg duga RS. 

Prema do sada verifikovanim obavezama unutrašnji dug FBIH iznosi 1.635,7 miliona KM. Vlada FBIH je u januaru 2009. utvrdila i u parlamentarnu proceduru uputila Prijedlog zakona o izmjenama i dopunama Zakona o utvrđivanju i načinu izmirenja unutrašnjih obaveza FBIH. Razlog ovom je dijelom i neophodnost određivanja novog roka za početak emisije obveznica po osnovu ratnih potraživanja. Umjesto ranije utvrđenog 01.01.2008. godine ovaj rok je pomjeren na 31.03.2009. godine. Vlada FBIH je u aprilu 2009. usvojila Zakon o izmjenama i dopunama Zakona o dugu, zaduživanju i garancijama u FBIH.  

Ekonomska kriza je dodatno opteretila budžete institucija i entiteta BiH i snažno uticala na privredu BiH, tako da se na svim nivoima vlasti poduzimaju i donose mjere i aktivnosti za suzbijanje i borbu protiv njenih posljedica. Vijeće ministara BiH
 je usvojilo Prijedlog mjera iz nadležnosti Vijeća ministara za ublažavanje uticaja globalne ekonomske krize na privredu BiH koje je predložilo Ministarstvo finansija i trezora BiH. Ove mjere dio su zajedničkog i šireg paketa mjera koje će Vijeće ministara BiH provoditi s entitetskim vladama. Paket od 16 mjera iz nadležnosti Vijeća ministara usmjeren je na očuvanje stabilnosti bankarskog sektora, ublažavanje posljedica krize na privredu i angažiranje svih raspoloživih javnih sredstava u skladu sa zakonima.

RS je usvojila set Zakona kojima se omogućava primjena Programa mjera Vlade RS za ublažavanje negativnih posljedica svjetske ekonomske krize, a prihvaćenih na NSRS u februaru 2009. godine. Ekonomsko-socijalno vijeće FBiH je izradilo, a Parlament FBIH prihvatio Program mjera za ublažavanje posljedica globalne ekonomske krize i poboljšanje poslovnog ambijenta, te Socijalni sporazum za period od naredne dvije godine. Parlament FBIH je na svojoj 21. sjednici održanoj 07. aprila 2009. usvojio Prijedlog izmjena i dopuna ovogodišnjeg budžeta FBiH, koji sada iznosi oko 1,906 milijardi KM.

Globalna ekonomsko-finansijska kriza i njom uzrokovano smanjenje javnih prihoda se odrazilo i na budžete u prva dva mjeseca 2009. godine, pa su ukupni prihodi ostvareni u budžetu FBiH niži za 13% u odnosu na isti period 2008. godine, dok su u budžetu RS također niži za 12%. Rashodi u FBiH su niži za 22% u prvom kvartalu, a kao rezultat povećanja u davanjima za plate od 27,5% i smanjenja u tekućim transferima od 26,7%. Rashodi u RS su viši za 8% u odnosu na prethodni period, a ovo kretanje je, kao i u FBiH, uglavnom posljedica povećanja davanja na plate i naknade od oko 16%.

Usvajanjem Zakona o Fiskalnom vijeću BiH stvoreni su uslovi za početak rada ovog za BiH najznačajnijeg fiskalnog autoriteta. U septembru 2008. godine održana je konstituirajuća sjednica i imenovani članovi. Fiskalno vijeće BiH je 16. aprila 2009. održalo svoju 7. sjednicu, posvećenu Platformi za pregovore delegacija iz BiH sa Međunarodnim monetarnim fondom za zaključivanje Stand by aranžmana.

Na nivou BD je u toku razmatranje akata koji imaju za cilj uspostavljanje Investiciono-razvojnog fonda a sve u cilju podrške makroekonomskoj stabilnosti kroz podršku projektima preduzeća u BD.

3.1.2. Međusobno djelovanje tržišnih snaga

Privatizacija telekom operatera u FBiH još uvijek nije sprovedena i može se očekivati tek sljedeće godine s obzirom da pripreme za prodaju BH Telecoma neće početi prije usvajanja "Politike privatizacije državnog kapitala u FBiH s programom prioritetnih ulaganja", koji se još uvijek nalazi u parlamentarnoj proceduri. Programom rada Agencije za privatizaciju FBiH za 2009., u narednih 15 mjeseci trebalo bi privatizirati dio državnog kapitala u 11 kompanija u iznosu milijardu maraka. U novembru 2008. usvojen je i Zakon o izmjenama i dopunama Zakona o privatizaciji preduzeća. 

U RS je privatizovano ukupno 712 preduzeća ili oko 68,51% od ukupne vrijednosti državnog kapitala. Iznos privatizovanog dijela državnog kapitala je 5.670.492.003 od toga ukupno je prodato tržišnim metodama 1.925.268.431 KM, iznos državnog kapitala koji nije privatizovan iznosi 2.606.756.367 KM. Preostali državni kapital u preduzećima u RS uvršten je u portfelj Akcijskog fonda RS. Kao upravitelj ovoga fonda imenovana je Investiciono-razvojna banka RS, koja još i obavlja ulogu ovlašćenog prodavca.  

RS je u potpunosti sprovela revidirani Akcioni plan za restrukturiranje sektora električne energije iz 2006. godine. Donošenjem Izmjene i dopune zakona o električnoj energiji RS u decembru 2008. i usvajanjem Zakona o energetici RS
, nastavljaju se aktivnosti na ispunjenju obaveza u ovoj oblasti.

U novembru 2008. godine potpisan je Ugovor o koncesiji na 30 godina između austrijskog Strabaga i RS, te Protokol o gradnji prvih lotova mreže autoputeva u RS. Ukupna investicija izgradnje mreže autoputeva u RS iznosi 2,9 milijardi eura. Sljedeći pravci će biti izgrađeni: Laktaši – Doboj 72 km, Doboj – Jakeš 46 km (dio koridora Vc kroz RS), Glamočani – Kupres 110 km, Banja Luka – Novi Grad 71 km, Jakeš – Bijeljina 98 km. 

Prolongirano je usvajanje Zakona o gasu BiH. U četvrtom kvartalu 2008.g. održana su dva sastanka ekspertnog tima i definisane su pozicije države i entiteta, a 06.11.2008. potpisan je i Sporazum o načelima energetske politike.

3.1.3. Slobodan ulazak i izlazak na tržište 

Tokom 2008. godine BiH je prema izvještaju Svjetske banke i Memorandumu o reformi “Doing Business u BiH” uspješno provela reforme u četiri oblasti: dobijanje građevinskih dozvola, prenos vlasništva nad nekretninama, plaćanje poreza - poreske reforme i prestanak poslovanja. U oblasti prestanka poslovanja, BiH je pooštrila stručne uslove za prinudne upravnike, što bi u budućnosti trebalo skratiti vrijeme potrebno za provođenje stečaja.

U FBiH je u toku reformski projekat “Giljotina propisa”, koji bi trebao stvoriti kvalitetnije poslovno okruženje za investiranje, a koji prema ocjeni Svjetske banke ide u pravom smjeru i brže nego što je bilo predviđeno. Vlada FBiH i Međunarodna financijska korporacija su 13.05.2009. godine potpisale sporazum o suradnji na projektu "Giljotina propisa" u FBiH. Vrijednost projekta je 750.000 US dolara, a trenutačno je u toku imenovanje tijela za provedbu sporazuma

U parlamentarnoj proceduri nalaze se i izmjene i dopune Zakona o stečajnom postupku FBiH, a u koje su ugrađeni i prijedlozi sudova za ubrzanje stečajnog postupaka. Usvajanjem Zakona o porezu na dobit u FBIH, koji se primjenjuje od 01.01.2008. i Pravilnika o primjeni odredaba Zakona o porezu na dobit, priznavanjem poreznog kredita eliminiše se entitetsko dvostruko oporezivanje i sa poreznim podsticajima poboljšava konkurentnost, pravičnost i efikasnost pravnih lica.

Jedinstvenim elektronskim sistemom glavne knjige Registra poslovnih subjekata, koji je u primjeni od početka 2008. godine, uvezani su svi nadležni sudovi u BiH i poreske uprave. Obuke korisnika, eliminisanje uočenih nedostataka, nadogradnja i stalno unaprijeđenje software-a, nastavljeni su i u drugoj polovini 2008. godine.

U periodu od 01.01.-31.03.2009. godine kroz Glavnu knjige registra u elektronskom obliku je u FBIH zaprimljeno 2805 prijava (osnivanje ili izmjena podataka) iz svih 10 sudova u FBiH. Od ovoga broja registrirano je 443 poslovna subjekata. Broj neriješenih predmeta u 2008. iznosio je 515 i u prva tri mjeseca 2009.godine 617. Od 443 rješenja, 209 osnivanja je urađeno u roku od 3,1 dana, a 234 rješenja (osnivanje sa zaključkom) su završena u prosjeku za 10 do 15 dana. Prosjek trajanja registracije (zaključak, dopuna) na nivou FBiH iznosi 14-17 dana. Prosjek zadržavanja prijave u Poreskim upravama je 2-3 dana.

Nakon završetka projekta “giljotine propisa” na republičkom nivou u RS, za koju je procijenjeno da ostvaruje uštede od više od 3 mil KM na godišnjem nivou, nastavljeno je sa regulatornom reformom u cilju unapređenja poslovnog okruženja, između ostalog i sljedećim mjerama: postepenim uvođenjem metodologije “procjene uticaja propisa” u pravni sistem RS; obavezivanjem Vlade RS da reformiše (ili ukine) najmanje 20 formalnosti (dozvola, saglasnosti) u narednih godinu dana kako bi unaprijedila poslovni ambijent; radom na akcionom planu za realizaciju mjera iz Reformskog memoranduma Svjetske banke; započinjanjem projekata “giljotine propisa” na lokalnom nivou u tri opštine RS, dok su u opštini Banjaluka oni u završnoj fazi.

U RS je u decembru 2008. godine donesen Zakon o privrednim društvima RS. Do početka primjene ovoga zakona - 1. jula 2009. godine slijedi usaglašavanje odgovarajućih zakona sa ovim zakonom i prestanak važenja Zakon o preduzećima i odredba člana 69. Zakona o notarima.  

3.1.4.  Razvoj finansijskog sektora

U četvrtom kvartalu 2008. u BiH je poslovalo 30 banaka: 20 sa sjedištem u FBiH i 10 sa sjedištem u RS. U odnosu na prethodni kvartal nema promjena u broju banaka. Posmatrajući strukturu vlasništva banaka u BIH, u četvrtom kvartalu 2008. godine došlo je do promjene. U Postbanci je izvršena dokapitalizacija, tako da je prešla iz grupe domaćih banaka u grupu banaka sa većinskim stranim vlasništvom. Na taj način, od ukupnog broja banaka, 21 banka je u stranom vlasništvu, 7 u domaćem privatnom i 2 u većinskom državnom vlasništvu. Prema podacima Agencije za osiguranje depozita, u četvrtom kvartalu 2008. godine, 24 komercijalne banke su bile članice programa osiguranja. U decembru 2008. donesena je i odluka o povećanju iznosa osiguranog depozita na 20.000 KM. Ova odluka odnosi se isključivo na depozite fizičkih lica. Formirana Razvojna banka FBiH d.d. Sarajevo, kao pravni sljedbenik Investicijske banke FBiH i kao posebna finansijska institucija čiji cilj je poticanje ekonomskog i ukupnog društvenog razvoja FBiH, je uspješno poslovala u posmatranom izvještajnom periodu.

Ukupna potraživanja komercijalnih banaka na kraju 2008. iznosila su 14,56 milijardi KM, što na godišnjem nivou predstavlja povećanje od 2,59 milijardi ili 21,7%. Dugoročna potraživanja u ukupnim potraživanjima banaka BiH učestvovala su sa 74,5%. Struktura kredita po sektorima pokazuje i dalje primjetnu dominaciju nevladinog sektora na koji se krajem 2008. odnosi 98,3% ukupnih potraživanja .

Tokom četvrtog kvartala dolazi do većeg usporavanja kreditne ekspanzije i prosječna mjesečna stopa rasta je za 6,2% manja u odnosu na prethodni kvartal. To je posljedica smanjenja obima kreditne aktivnosti banaka usljed prelijevanja negativnih efekata svjetske finansijske krize.

Ukupni depoziti komercijalnih banaka su na kraju 2008. iznosili 12,01 milijardu KM, što predstavlja smanjenje od 994,9 miliona KM ili 7,6% u poređenju sa krajem trećeg kvartala 2008, te smanjenje od 125,2 miliona KM ili 1% na godišnjem nivou. Ovo je najvećim dijelom rezultat povlačenja depozita stanovništva, što je bilo naročito izraženo u oktobru 2008. godine. U strukturi depozita, dominiraju oročeni i štedni depoziti sa učešćem od 73,8%.

Na kraju četvrtog  kvartala 2008. ponderisani prosjek svih aktivnih kamatnih stopa banaka u BIH iznosio je 8,21%, što predstavlja povećanje za 28 bp u odnosu na septembarski nivo, a za 42 bp u odnosu na kraj četvrtog kvartala 2007. godine. 

U četvrtom kvartalu 2008. na obje berze u BiH je nastavljen trend pada vrijednosti indeksa i vrijednosti obima prometa, što je najvećim dijelom uzrokovano širenjem globalne finansijske krize i smanjenju obima dostupnih likvidnih sredstava za ulaganja i smanjenju interesa investitora.

Pad trgovanja na berzama SASE i BLSE bio je ujednačen. Posmatrajući promet po berzama u 2008. u odnosu na 2007., na obje berze je došlo do smanjenja od 63%. U isto vrijeme, broj trgovanih vrijednosnih papira na SASE i BLSE smanjio se za 75,8% i 33,7%, respektivno. U istom periodu, broj obavljenih transakcija na SASE smanjio se za 75,4%, a na BLSE za 83,8%.

Strategija za uvođenje “Međunarodnog sporazuma o mjerenju kapitala i standardima    kapitala“ –  Bazel II, usvojena je i u FBIH i u RS, i predstavlja generalni okvir za    implementaciju međunarodnih standarda za upravljanje rizicima i kapitalom banaka. Ona predstavlja i okvir za  aktivnosti agencija za bankarstvo u narednom periodu, budući da je planirano da implementacija Novog okvira kapitala banaka – Bazela II traje oko 10 godina  i odvija se u tri faze.

Usvojen je Nacrt zakona o Komitetu za koordinaciju finansijskog sektora RS
. Zakonom se uspostavlja sistem efikasnije saradnje i koordinacije rada nadzornih organa finansijskog sektora RS (Komisije za HOV RS, Agencije za bankarstvo RS i Agencije za osiguranje RS), a do konačnog uspostavljanja organizaciono jedinstvenog sistema nadzora finansijskog sektora RS. 

Komisija za hartije od vrijednosti RS u izvještajnom periodu donijela je: Pravilnik o izvještavanju i objavljivanju informacija o poslovanju sa hartijama od vrijednosti i Pravilnik o izmjenama pravilnika o nadzoru nad učesnicima na tržištu hartija od vrijednosti.
3.2. SPOSOBNOST SUOČAVANJA SA KONKURENTSKIM PRITISKOM I TRŽIŠNIM SNAGAMA U UNIJI

3.2.1. Ljudski i fizički kapital

Najveći broj nezaposlenih osoba su osobe sa trećim stepenom obrazovanja, zatim slijede nekvalifikovani radnici i osobe sa srednjom stručnom spremom. Najmanji broj nezaposlenih osoba su one sa višim obrazovanjem, a slijede ih osobe sa visokom školskom spremom. Udio ženske populacije u ukupnom broju nezaposlenih iznosi 50,6%. 

Parlament FBiH je u martu 2009. usvojio Informaciju o stanju u srednjem obrazovanju u FBiH i Analizu stanja u oblasti srednjeg obrazovanja sa prijedlogom mjera za usklađivanje obrazovanja s potrebama privrede. Federalno ministarstvo obrazovanja i nauke će u saradnji sa nadležnim kantonalnim ministarstvima obrazovanja razmotriti mogućnost uvođenja obaveznog srednjoškolskog obrazovanja u FBIH.  

Ulaganja u oblast nauke i visokog obrazovanja u 2008. godini putem Federalnog ministarstva obrazovanja i nauke su iznosila oko 7.000.000 KM, što je u odnosu na 2003. godinu povećanje od skoro 400%. U RS usvajanjem novog Zakona o naučno-istraživačkoj djelatnosti, dobijena je zakonska podloga da se budžetski grantovi od 2005. godine svake godine povećavaju za nekoliko procenata. Gledajući presjek za posljednjih deset godina, ukupno finasijsko izdvajanje za nauku u 2008. godini je povećano za oko 300% u odnosu na 1999. godinu. Nivo izdvajanja za nauku je oko 0,1% GDP s tim da statistika ne prati indikatore u ovoj oblasti i kroz IPA sredstva traženo je odobrenje projekta za uvođenje statističkih indikatora u oblasti nauke. Ministarstvo civilnih poslova je iz svog budžeta za 2008. godinu, po prvi put, izdvojilo sredstva u iznosu od 500.000 KM za podršku istraživačima i institucijama koji učestvuju u okvirnim programima EU za istraživanje i razvoj. Sredstva su dodjeljena putem javnog konkursa.

Ukupan iznos tokova direktnih stranih ulaganja u BiH u 2008. iznosi 396,3 miliona KM, što posmatrano u odnosu na isti period prethodne godine predstavlja povećanje za 6,2%. Ukupni tokovi direktnih stranih ulaganja u banke se sastoje od vlasničkih udjela i ostalog kapitala. U 2008. godini vlasnički udio predstavlja oko 58% ukupnih tokova direktnih stranih ulaganja, što posmatrano u odnosu na prethodnu godinu predstavlja povećanje za 28,4%. Ostali kapital predstavlja 41,9% ukupnih tokova direktnih stranih ulaganja, što je smanjenje u učešću za 14,2% posmatrano u odnosu na prethodnu godinu.

Analiza po zemlji stranog ulagača ukazuje da Austrija i dalje predstavlja glavnog investitora u bankarski sektor i to u iznosu od 230,8 miliona KM u 2008. Odmah iza Austrije po vrijednosti ulaganja kapitala u bankarski sektor BiH, nalaze se Hrvatska i Luksemburg. Ove tri zemlje zajedno predstavljaju 95,2% ukupnih tokova direktnih stranih ulaganja u 2008. Može se konstatovati da je došlo do smanjenja priliva kapitala iz Austrije u iznosu od 25,1% posmatrano u odnosu na tokove iz 2007. Priliv u bankarski sektor BiH iz Hrvatske bio je veći za 310,2% a iz Luksemburga za 30,1% uključujući i vrijednost zadržanih zarada. 

3.2.2. Struktura sektora i preduzeća

Vijeće ministara BiH
 je usvojilo Strategiju razvoja malih i srednjih preduzeća u BiH za 2009 – 2011. godinu. Nakon usvojene strategije, uslijedit će i izrada Zakona o malim i srednjim preduzećima.

U februaru 2009. prezentiran je projekat "Razvoj malog i srednjeg poduzetništva u FBiH“ Kao jedan od prioriteta ovog Programa za četverogodišnje razdoblje, počevši s 2009. godinom je i uspostava središnje Agencije za malo i srednje poduzetništvo. 

U FBiH je u martu 2009. godine usvojen Zakon o obrtu i srodnim djelatnostima i Zakon o izmjenama i dopunama Zakona o poticanju razvoja malog poduzetništva. Na istoj sjednici je usvojena i Odluka za poticaj razvoja poduzetništva i obrta a odnosi se na odobravanje dijela sredstava "Transfer za poticaj razvoja poduzetništva i obrta“ utvrđenih budžetom FBiH za 2009. godinu Federalnom ministarstvu razvoja, poduzetništva i obrta. Sredstva u iznosu od 4,4 miliona KM plasirat će se putem Razvojne banke FBiH, na revolving osnovi sa rokom povrata od sedam godina, grace periodom od dvije godine i kamatnom stopom do 2%. Kreditni projekt ima za cilj da pruži finansijsku podršku subjektima male privrede koji imaju dovoljne proizvodne kapacitete ili obezbjeđuju nove, a neophodna su im dodatna ulaganja u stalna i obrtna sredstva za pokretanje proizvodnje i pružanje usluga, veće iskorištenje kapaciteta, novo upošljavanje i povećanje izvoza, što su ujedno i kriteriji za izbor projekata.

Oporavak elektroenergetskog sektora na teritoriji cijele BiH u velikoj mjeri je zaslužan za rast industrijske proizvodnje u oba entiteta. Nakon drastičnog pada proizvodnje električne energije u 2007. godini, u 2008. godini došlo je do oporavka u proizvodnji na teritoriji cijele BiH. Prema podacima DERK-a, u 2008. godini proizvodnja električne energije u BiH uvećana je prosječno 15% g/g što je najviši nivo proizvodnje elektroenergetskog sektora nakon 1991. godine. I pored toga što hidrološka situacija nije bila u skladu sa očekivanjima, poboljšano funkcionisanje termoelektrana (bez značajnijih prekida u radu) rezultiralo je poboljšanjem proizvodnje u elektroenergetskom sektoru BiH. Povećanje proizvodnje električne energije u termoelektranama od 12,1 % dovelo do skoka tražnje za ugljem čija  proizvodnja bilježi uobičajeno dobar rast od 8% na nivou BiH. Sve tri kompanije koje se bave proizvodnjom električne eneregije zabiljžile su dvocifrene stope rasta proizvodnje. Tako je obim proizvodnje u EPBiH koja čini više od 50% ukupne proizvodnje u BiH uvećan za 13%, dok EPRS i EPHZHB bilježe godišnji rast proizvodnje od 14,5% odnosno 22,5 %. Važno je također istaći da ukupna potrošnja električne energije u BiH isto tako ima pozitivan trend u 2008. godini i zabilježila je stopu rasta od 5,5%. Skok u proizvodnji električne energije u BiH rezultirao je naglim povećanjem izvoza električne energije.

Prema podacima DERK-a najveći udio u izvozu struje tokom 2008. godine imali su preduzeća EPBiH, EFT (Energy Financing Team) i EPRS. Ukupni rast izvoza u protekloj godini uvećan je za više od 50% u odnosu na isti period u 2007. godini, tako da je ukupna novčana vrijednost izvoza električne energije u 2008. godini 660 miliona KM. Najviše se izvozilo u susjedne zemlje Hrvatsku, Crnu Goru i Srbiju. Uvoz električne energije također bilježi trend rasta koji je u 2008. godini iznosio je 27%. Ovdje je važno istaći da je EP HZHB u značajnoj mjeri smanjila uvoz električne energije u odnosu na prošlu godinu, tako da su većinu električne energije tokom 2008. uvozili preduzeća Aluminijum Mostar i EFT.

Vijeće ministara BiH i Vlada Njemačke potpisali su Sporazum o finansijskoj saradnji vrijedan 18 miliona eura
, namjenjen finansiranju energetskog sektora u BiH. Od 18 miliona eura, 6 miliona je grant Vlade Njemačke, a 11 miliona zajam Njemačke razvojne banke za program energetskog sektora, dok je milion eura predviđeno za uspostavljanje Fonda za studije i stručni kadar. Sredstva od 17 miliona eura za razvoj energetskog sektora biće dodijeljena elektroprivredama u BiH kao dio finansiranja obnove distributivne mreže u sklopu Projekta “Energija 4″ koji finansiraju i Svjetska banka, Evropska banka za obnovu i razvoj i Evropska investiciona banka.

3.2.3. Utjecaj države na konkurentnost

Zakon o sistemu državne pomoći na nivou BiH još uvijek nije usvojen. NSRS je u januaru 2009. usvojila Nacrt zakona o državnoj pomoći u RS-u. 
3.2.4. Ekonomska integracija sa EU

Glavni trgovinski partneri za BiH i dalje predstavljaju susjedne zemlje i zemlje EU. Struktura izvoza i uvoza po trgovinskim partnerima u četvrtom kvartalu izgleda ovako:

· EU 51,1% (od čega Italija 11,6%, Njemačka 11,0%, Slovenija 6,4%)

· Jugoistočna Evropa 30,2% (od čega Hrvatska 14,7%, Srbija 11,3%)

· Ostale zemlje 18,7%

Posljednji kvartal 2008. karakterisale su značajne varijacije u nominalnom kursu KM što je rezultat promjena kursa eura, sidrene valute KM, u odnosu na valute glavnih BH trgovinskih partnera. Smanjenje indeksa nominalnog efektivnog kursa predstavlja indikator aprecijacije KM prema valutama grupe BH glavnih trgovinskih partnera. Nominalni efektivni kurs je u decembru 2008. bio je 1,09% ispod nivoa u novembru, a 1,32% ispod prosjeka za 2007. godinu. Isti trend je primjetan i kod realnog efektivnog kursa.

Sve promjene koje pokazuje kurs KM rezultat su promjene kursa eura, dakle sidrene valute KM, u odnosu na valute naših glavnih trgovačkih partnera.Ukoliko se posmatra kretanje nominalnog kursa američkog dolara, primjetne su značajne varijacije tokom posljednja dva kvartala 2008. Nakon dugog perioda deprecijacije dolara, dolazi do izražene aprecijacije dolara prema KM tokom posljednja dva kvartala (izuzev u decembru 2008). Ako se uporedi decembar sa prethodnim mjesecom, primijetiće se aprecijacija kursa KM prema većini valuta glavnih trgovinskih partnera izuzev hrvatske kune, američkog dolara i švicarskog franka. Kurs hrvatske kune je i dalje stabilan prema KM, kao i da RSD aprecira prema KM od septembra 2008. Ipak deprecijacija RSD i USD još uvijek je izražena prema KM, u odnosu na baznu godinu i iznosi oko 5,1% i 7,4% respektivno. Varijacije koje su u istom periodu obilježile i promjene kretanja kursa RSD svakako su rezultat niza mjera monetarne politike Republike Srbije koju provodi NBS (Narodna banka Srbije), a koje su nastavljene i u 2008. 

Indeks realnog efektivnog kursa u prvoj polovini godine bilježi deprecijaciju, dok u drugoj polovinu godine bilježi aprecijaciju i to kao posljedicu sporije dezinflacije u BiH u odnosu na trgovinske partnere. Indeks smanjenja realnog efektivnog kursa je i indikator za pogoršanje cjenovne konkurentnosti domaće ekonomije na tržištu glavnih trgovinskih partnera. Na osnovu kretanja realnog kursa srpskog dinara, hrvatske kune i eura može se konstatovati da u odnosu na baznu godinu, dakle 2005, prosječne cijene u Srbiji su veće za oko 19,1% u 2008, a u zemljama Evropske Unije sa kojima BiH trguje su manje za oko 7,2% nego što je to bio slučaj u 2005.

4. EVROPSKI STANDARDI 

4.1. UNUTRAŠNJE TRŽIŠTE
4.1.1.  Slobodno kretanje roba 
Što se tiče standardizacije, u decembru 2008. godine formiran je Savjet za standardizaciju koji je sastavljen od 25 članova.  Institut za standardizaciju BiH je do sada preuzeo 14.150 međunarodnih i evropskih standarda. Od ovoga broja, 8.950 su evropski (EN) standardi, od čega su 3.474 harmonizovana standarda sa Direktivama novog pristupa dok je od oktobra 2008. godine preuzeto 1223 standarda. Krajem 2008. godine formiran je novi tehnički komitet BAS/TC 45 – Poljoprivreda, a u fazi formiranja (javni poziv) je tehnički komitet – Željeznice. Institut je preuzeo i prati promjene harmonizovanih standarda sa preuzetim direktivama novog pristupa
, kao i direktive koje su u planu za preuzimanje
.

U sklopu regionalne saradnje Institut je u decembru 2008. godine potpisao Sporazum o poslovno-tehničkoj saradnji sa Institutom za standardizaciju Srbije, usaglašen je tekst Sporazuma sa Institutom za standardizaciju BJR Makedonije, a u toku je usaglašavanje teksta Sporazuma sa Hrvatskim zavodom za normizaciju.  

Radi razvoja i jačanja kapaciteta i uključivanja u evropski i globalni posao standardizacije Institut  prati i učestvuje u radu evropskih i međunarodnih organizacija za standardizaciju kroz rad na generalnim skupštinama
, tematskim skupovima
, radionicama
, obukama
 i kroz rad bh. eksperata u tehničkim komitetima
.  

U pogledu administrativnih kapaciteta, Institut trenutno zapošljava 32 zaposlenika, od čega je u zadnjem kvartlu 2008. godine primljeno 6 državnih službenika, dok je prema planu za 2009. godinu predviđen prijem još 5 zaposlenika.

U pogledu akreditacije, Institut za akreditiranje BiH je do sada akreditovao 34 tijela za ocjenjivanje usklađenosti i to: 15 ispitnih laboratorija, 6 kalibracionih laboratorija, 2 tijela za certifikovanje proizvoda i 11 inspekcijskih tijela. 

U oktobru 2008. godine, potpisan je Memorandum o saradnji sa Norveškim akreditacionim tijelom (NA), na osnovu čega je potpisan i projekat „Support to capacity building of BATA“, u vrijednosti od oko 600.000,00 KM, koji finansira Vlada Norveške. Na osnovu ovoga projekta, u februaru 2009. godine realizovane su dvije aktivnosti, od strane norveških eksperata: seminar za vodeće ocjenitelje laboratorija za ispitivanje i kalibracije po zahtjevima standrada ISO/IEC 17025 i pre-peer-evaluacija sistema upravljanja Instituta u skladu sa zahtjevima standarda ISO/IEC 17011. Na osnovu preporuka eksperata NA u toku je revizija dokumenata sistema upravljanja Instituta sa ciljem da se u septembru 2009. dostavi aplikacija za potpisivanje multilaternog sporazuma sa European co-operation for Accreditation (EA) o priznavanju dokumenata koje izdaju akreditirana tijela.

U pogledu jačanja administrativnih kapaciteta, završen je prijem jednog uposlenika, u toku je prijem tri uposlenika i jednog pripravnika, dok su planom zapošljavanja za 2009. godinu predviđena još dva stalna uposlenika.

U oblasti metrologije, Vijeće ministara BiH održalo je prvu sjednicu 22.04.2009. godine. Institut za metrologiju BiH u maju 2009. godine postao je priduženi član WELMEC organizacije. Institut je učestvovao u EURAMET interkompracijama, a bio je i domaćin završnog sastanka evaluacije interkomparacije. U pogledu jačanja kapaciteta Instituta, u toku su radovi na rekonstrukciji prostora u laboratoriji za masu, a izvršena je i rekalibracija etalonskih tegova i pomoćne opreme. 
Zaposlena su 4 nova državna službenika, a 5 eksperata Instituta su, nakon specijalističke obuke u oktobru 2008. godine, dobili Certifikat za tehničke ocjenjivače za učestvovanje u procesu akreditacije prema međunarodnim standardima. Republički zavod za standardizaciju i metrologiju RS u martu 2009.godine zaposlio je jednog tehnologa za oblast dragocjenih metala i započeo aktivnosti na pripremi početka rada laboratorije za ispitivanje dragocjenih metala, čija oprema je nabavljena u prethodnom periodu. 

U oblasti nadzora nad tržištem, Vijeće ministara BiH je usvojilo Odluku o sadržaju upozorenja kojim moraju biti obilježene magnetne igračke
, u cilju sprečavanja ozbiljnog rizika koje ove magnetne igračke mogu izazvati. U cilju sprovođenja Odluke, Agencija za nadzor nad tržištem je obavijestila Upravu za indirektno oporezivanje BiH, Spoljnotrgovinsku komoru BiH, privredne komore entiteta i BD, radi informisanja proizvođača i distributera, te održala sastanke sa inspektoratima, a u cilju njihove pripreme za nadzor u skladu sa Odlukom.

Agencija je pripremila i prevod Direktive o ftalatima u igračkama i proizvodima za njegu djece
, te je u februaru 2009. godine pokrenula inicijativu prema Ministarstvu civilnih poslova BiH za preuzimanje iste u zakonodavstvo BiH. Početkom novembra 2008. godine Agencija je postala punopravni član PROSAFE-a
.

U pogledu administrativnih kapaciteta, Agencija za nadzor nad tržištem je povećala broj zaposlenih prijemom 5 novih državnih službenika, tako da sada broji 16 zaposlenih (14 VSS i 2 SSS). 

Što se tiče oblasti ocjenjivanja usklađenosti, zaključno sa junom 2009. godine trebaju biti usvojene Direktiva za sigurnost mašina, Direktiva za niskonaponske proizvode, Direktiva za liftove i Direktiva za elektromagnetnu kompatibilnost. U tom smislu, završen je rad na njihovom preuzimanju, a obavljene su i javne rasprave.

Do kraja 2009.g planira se usvajanje narednih 6 direktiva: Direktiva o sigurnosti igračaka
, Direktiva za neautomatske vage
, Direktiva za uređaje za gas
, Direktiva za opremu pod pritiskom
, Direktiva za ličnu zaštitnu opremu
, Direktiva o uređajima namjenjenim upotrebi u prostoru koji je ugrožen potencijalno eksplozivnom atmosferom
.

Jedinstveni sistem ocjenjivanja usklađenosti i imenovanja odgovarajućih tijela na državnom nivou postoji samo za naftne proizvode.

Komitet za tehničke propise BiH, koji djeluje na osnovu Zakona o tehničkim zahtjevima za proizvode i ocjenjivanju usklađenosti
, u izvještajnom periodu održao je dva sastanka
. U cilju povećanja efikasnosti rada Komiteta za tehničke propise BiH i ekspertnih timova za izradu nacrta naredbi kojima se u BiH zakonodavstvo preuzimaju direktive novog pristupa na sastancima je:

· Usvojena je izmjena i dopuna Poslovnika o radu komiteta za tehničke propise BiH čime je povećana efikasnost rada komiteta;

· Utvrđen je princip imenovanja članova ekspertnih timova za izradu nacrta naredbi za preuzimanje ranije utvrđenih prioritetnih 6 direktiva novog pristupa i princip bržeg i efikasnijeg rada na izradi nacrta propisa; 

· Imenovani su rukovodioci ekspertnih timova za izradu nacrta 6 naredbi čije je preuzimanje planirano do kraja 2009. godine;

· Analizirani su izvještaji o radu rukovodilaca ekspertnih timova za preuzimanje 4 direktive novog pristupa, koji su Komitetu dostavili i pripremljene radne verzije nacrta naredbi;

· Dogovoren je izgled i sadržaj znaka usaglašenosti koji će se koristiti za proizvode na BiH tržištu do njenog pristupanja EU. Dogovoreni znak usaglašenosti biće naveden u svim naredbama kojima se budu preuzimale direktive novog pristupa, dok CE znak će se propisati u  navedenim naredbama tako što će njegova primjena biti obavezna samo od onog trenutka kada BiH postane punopravna članica EU;     
· Analiziran je prijedlog nacrta „Odluke o uslovima i načinu priznavanja dokumenata i znakova o usaglašenosti izdanih u inostranstvu“, koji na prijedlog Ministra spoljne trgovine i ekonomskih odnosa u narednom periodu treba da donese Savjet ministara BiH.
Na osnovu Odluke o obavljanju koordinacije u oblasti infrastrukture kvaliteta
 Savjeta ministara BiH održana su tri sastanka institucija na državnom i entitetskom nivou koje imaju nadležnost u oblasti infrastrukture kvaliteta za tehničke industrijske proizvode i oblasti infrastrukture kvaliteta za poljoprivredne proizvode.
 U oblasti infrastrukture kvaliteta za tehničke industrijske proizvode u završnoj je fazi formiranje Liste ovlaštenih subjekata u BiH za ocjenjivanje usaglašenosti proizvoda koja će se delegirati prema CEFTA zemljama. U tom smislu, Vlada RS je dostavila Listu ovlaštenih subjekata u RS, a čeka se konačno sačinjavanje liste ovlaštenih subjekata na nivou FBiH. 

Vezano za administrativne kapacitete, u cilju efikasnijeg rada na usvajanju direktiva EU u Ministarstvu vanjske trgovine i ekonomskih odnosa BiH je u aprilu 2009. godine osnovan Odsjek za tehničke propise, te je predviđeno upošljavanje 5 izvršilaca.

U pogledu zaštite potrošača, počelo je sa radom Vijeće za zaštitu potrošača BiH koje je do sada održalo 4 sjednice. Savjet ministara BiH
 je donio Odluku o usvajanju Državnog godišnjeg programa za zaštitu potrošača BiH za 2009. godinu.

U pogledu unapređenja zaštite potrošača u BiH, Institucija Ombudsmena za zaštitu potrošača donijela  je Kriterije u procedurama za alternativno rješavanje potrošačkih sporova
, kao i Upustvo o postupanju po žalbama povodom kršenja prava potrošača. S tim u vezi, doneseni su i Posebni izvještaji u oblasti ekonomskih usluga od opšteg interesa (sektor toplotne energije i vodosnabdijevanja, elektroenergetski sektor, te u pogledu formiranja cijena plina), a koji sadrži preporuke u vezi sa utvrđenim kršenjem prava potrošača.  Takođe, u aprilu 2009. godine donesene su Smjernice i preporuke u Sektoru potrošačkih kredita, a u cilju zaštite interesa potrošača. Usvojen je i Okvirni program posjeta Udruženjima potrošača u BiH za period januar – juni 2009. godine. 

U FBiH u 2008. godini, aktivno je djelovalo 5 udruženja potrošača, a iz budžeta FBiH je za sprovođenje projekata iz oblasti zaštite potrošača izdvojeno 70.000 KM. Projekat Informisanje i savjetovanje u oblasti zaštite potrošača je počeo sa primjenom krajem decembra 2008. godine.

U RS u 2008. godini, donesen je Pravilnik o načinu i uslovima za upis udruženja potrošača u Registar i Pravilnik o kriterijumima na osnovu kojih se dodjeljuju novčana sredstva udruženjima potrošača u RS. U 2008. godini namjenska sredstva za djelovanje udruženja za zaštitu potrošača iznosila su 100.000 KM, a isti iznos je planiran i u 2009 godini. U RS djeluje 10 udruženja potrošača, a u periodu oktobar-decembar 2008. godine realizovana su dva projekta: „Obrazovan potrošač-zaštićen potrošač“ i „Genetski modifikovani organizmi u ishrani ljudi i životinja“. Vlada RS na godišnjem nivou usvaja Godišnji program za zaštitu potrošača, tako da se do juna 2009. godine planira usvajanje Godišnjeg programa za 2009. godinu, koji je trenutno u fazi pripreme.

U cilju uspostavljanja regionalne saradnje, u decembru 2008. godine u Banja Luci je održan regionalni sastanak na temu „Razmjena iskustava i jačanje regionalne saradnje u oblasti zaštite potrošača“. Učesnici sastanka su bili predstavnici vladinog i nevladinog sektora iz BiH, Srbije i Hrvatske. 
4.1.2. Kretanje osoba, usluga, kapitala  i pravo registracije preduzeća

U pogledu kretanja osoba, Vijeće ministara BiH je u januaru 2009. godine donijelo Odluku o utvrđivanju godišnje kvote radnih dozvola za zapošljavanje stranaca u BiH za 2009 godinu. U RS je usvojen Zakon o zapošljavanju stranih državljana i lica bez državljanstva
. U FBiH u parlamentarnoj proceduri je Zakon o zapošljavanju stranaca, koji je usklađen sa Zakonom o kretanju i boravku stranaca i azilu u BiH.

U pogledu slobodnog pružanja usluga, u cilju jačanja povjerenja građana BiH u bankarski sistem donesen je Zakon o izmjenama i dopunama Zakona o osiguranju depozita u bankama u BiH
. Ovim Zakonom povećava se iznos osiguranog depozita u bankama za građane sa 7.500,00 KM  na 20.000,00 KM. Na sjednici Vijeća ministara BiH održanoj 29.12.2008. godine usvojen je Zakon o finansijskom lizingu, koji kasnije nije usvojen u parlamentarnoj proceduri. U skladu sa ustavnim nadležnostima
, u RS ova oblast je uređena Zakonom o lizingu
.  

Entitetske agencije za bankarstvo usvojile su Strategiju za uvođenje “Međunarodnog sporazuma o mjerenju kapitala i standardima kapitala” - Bazel II. 

U oblasti tržišta kapitala, NSRS
 je usvojila Nacrt Zakona o Komitetu za koordinaciju finansijskog sektora RS. Takođe, usvojen je i Zakon o dopuni Zakona o tržištu hartija od vrijednosti u RS
, te Zakon o dobrovoljnim penzijskim fondovima i penzijskim planovima
. Komisija za hartije od vrijednosti donijela je: Pravilnik o izvještavanju i objavljivanju informacija o poslovanju sa hartijama od vrijednosti
 i Pravilnik o izmjenama pravilnika o nadzoru nad učesnicima na tržištu hartija od vrijednosti
. Centralni registar HOV je na osnovu saglasnosti sekretarijata ANNA-e
 dodijelio međunarodno priznate ISIN kodove svim hartijama od vrijednosti, registrovanim u Centralnom registru, u skladu sa ISO 6166 standardom. 

U FBiH, donesene su i Izmjene i dopune Zakona o Agenciji za bankarstvo FBiH krajem 2008. godine. Donošenjem Zakona o leasing-u u 2008. godini proširen je djelokrug rada Agencije i na nadzor nad leasing društvima u FBiH. Usvojen je i Zakon o investicionom fondovima u FBiH. Usvojeni su i podzakonski akti za oblast tržišta hartija od vrijednosti: Pravilnik o sadržaju zahtjeva, postupku izdavanja dozvole i uslovima za članove uprave društva za upravljanje
, Pravilnik o uslovima poslovanja društva za upravljanje
,  Pravilnik o sadržaju i načinu vođenja registra fondova
, Pravilnik o emisiji HOV
, Pravilnik o posebnim poslovima i ograničenjima poslovanja HOV
. 

Što se tiče oblasti osiguranja, Agencija za osiguranje od kraja 2008. godine učestvuje u dvogodišnjem twining projektu Izgradnja kapaciteta Agencije. U RS je usvojen Zakon o izmjenama i dopunama Zakona o osiguranju od odgovornosti za motorna vozila i ostalim obaveznim osiguranjima od odgovornost
. Zakonom je uspostavljen institut Informativnog centra u okviru Agencije za osiguranje RS za vođenje registra sa podacima o motornim vozilima registrovanim u RS i podacima o nezgodama i prekograničnom saobraćaju
. Donesen je i Pravilnik o načinu procjenjivanja bilansnih i vanbilansnih pozicija društva za osiguranje
, Pravilnik o visini i načinu ulaganja sredstava za pokriće tehničkih rezervi i minimalnog garantnog fonda društava za osiguranja
, Pravilnik o izmjeni Pravilnika o sadržaju izvještaja nezavisnog revizora o obavljenoj reviziji finansijskih i drugih izvještaja društava za osiguranje
. U FBiH donesene su: Odluka o izmjenama i dopunama Odluke o utvrđivanju doprinosa zaštitnom fondu FBiH u 2008. godini
, Pravilnik o internoj reviziji u društvu za osiguranje
, te Pravilnik o evidenciji odštetnih zahtjeva neživotnih osiguranja kod društava za osiguranje
. 

Što se tiče poštanskih usluga, u parlamentarnoj proceduri je novi Zakon o poštama u BiH, kojim se nastoji liberalizovati tržište poštanskih usluga u BiH. U RS je u proceduri novi Zakon o poštanskim uslugama u RS. 

U oblasti slobodnog kretanja kapitala, Savjet ministara BiH
 utvrdio je prijedlog Zakona o okviru devizne politike u BiH (koji kasnije nije usvojen u parlamentarnoj proceduri), te Zakona o izmjenama i dopunama Zakona o osnovanju Izvozno-kreditne agencije BiH (koji se još nalazi u parlamentarnoj proceduri). U RS, u skladu sa ustavnim nadležnostima
 NSRS usvojila je Nacrt Zakona o izmjena i dopuna Zakona o deviznom poslovanju u RS
, kojim se vrši usklađivanje sa Direktivom 88/361/EEC (Anex I), a u svrhu liberalizacije tekućih i kapitalnih transakcija sa inostranstvom. U FBiH u toku je izrada nacrta novog Zakona o deviznom poslovanju.

Platni sistem za žiro-kliring i bruto poravnanja u realnom vremenu vrši se u sklopu Odjeljenja za platne sisteme Centralne banke BiH. Udio transakcija RTGS-a u ukupnim transakcijama iznosio je 2,59% i bilježio je porast od 0,11% u odnosu na prošlu godinu, dok je udio u vrijednosti u 2008. bio viši za 1,84% i iznosio je 81,51%. Iako je zabilježen blagi rast, ove brojke pokazuju da je i dalje nizak udio transakcija RTGS-a u ukupnom broju transakcija. Udio transakcija žirokliringa u ukupnim transakcijama iznosi 97,41%, a u vrijednosti 18,49%. Preko sistema RTGS-a i žirokliringa odvija se 31% broja i 42% vrijednosti transakcija u unutrašnjem platnom prometu u BiH, dok se 69% broja i 58% vrijednosti transakcija odvija unutar komercijalnih banaka - transakcije između klijenata koji imaju račune u istoj banci.

U pogledu prava nastanivanja, u RS je donijet Zakon o privrednim društvima u RS
 krajem 2008. godine, koji stupa na snagu 01.07.2009. godine. Navednim zakonom je regulisano da društvo može osnovati domaće ili strano pravno lice ili fizičko lice po istom tretmanu i bez diskriminirajućih mjera i posebnih pravila. Usvojene su i Izmjene i dopune Zakona o podsticaju razvoja malih i srednjih preduzeća 
, kojim strani državljani mogu osnovati i poslovati kao poslovni preduzetnici bez diskriminacije i sa istim pravima i obavezama koje imaju i domaći preduzetnici
. Takođe, od 01.07.2009. godine počinje i primjena Zakona o stvarnim pravima u RS, kojim se na jednom mjestu regulišu sva stvarna prava (pravo svojine, građenja, stvarne i lične služnosti te založno pravo), kao i prava svojine nad nepokretnostima u RS i za strana lica.  U FBiH, u oktobru 2008. godine je počela primjena nove verzije softwear-a elektronske knjige registra u sudovima u FBiH. U maju 2009. godine potpisan je Sporazum o saradnji na projektu „Giljotina propisa“ izmeđi Vlade FBiH i IFC korporacije, u vrijednosti od 750.000 USD, a trenutno je u toku imenovanje tijela za provođenje sporazuma. 

4.1.3. Carine i porezi

U oblasti carina, Carinska tarifa BiH za 2009. godinu usklađena je sa Kombinovanom nomenklatorum u EU, a u pripremi je i novi Zakon o slobodnim zonama u BiH. 

Savjet ministara BiH
 utvrdio je prijedlog osnova za pokretanje postupka pristupanja BiH Konvenciji o privremenom uvozu – ATA karnet i dostavio ih u daljnju proceduru.

U oblasti poreza, Ministarstvo finansija i trezora BiH je provelo proceduru potpisivanja Sporazuma o izbjegavanju dvostrukog oporezivanja i sprečavanja fiskalne utaje u odnosu na poreze na dohodak sa sledećim državama: Republika Albanija, Država Kuvajt, Republika Austrija, Narodna Republika Alžir i Litvanija.  

Što se tiče indirektnih poreza, Savjet ministara BiH
 je utvrdio prijedlog Zakona o Izmjenama i dopunama Zakona o uplatama na jedinstveni račun i raspodjeli prihoda, te prijedlog Zakona o izmjenama i dopunama Zakona o sistemu indirektnog oporezivanja u BiH. Takođe, Savjet ministara
 je usvojio i novi prijedlog Zakona o akcizama BiH koji se trenutno nalazi u parlamentarnoj proceduri.

Uspostavljen je Registar obaveznika indirektnih poreza u BiH i on obuhvata obaveznike po osnovu PDV-a, vanjskotrgovinskog poslovanja, akciznih obaveznika i špeditera i sl. U 2008. godini, UINO naplatila je ukupno 4,926 mlrd KM indirektnih poreza u neto iznosu, po odbitku povrata PDV-a i ostalih indirektnih poreza, ili 6,13% više nego u 2007. godini. 

Što se tiče direktnih poreza, u FBiH je 01.01.2009. godine stupio na snagu Zakon o porezu na dohodak, nakon čega su doneseni: Pravilnik o primjeni Zakona o porezu na dohodak u FBiH, Pravilnik o načinu uplate prihoda u budžet i vanbudžetske prihode, kao i Izmjena Zakona o pripadnosti javnih prihoda u FBiH. U skladu sa pomenutim izmjenama donesen je i Pravilnik o načinu podnošenja poreskih prijava, kao i izmjene Zakona o doprinosima, te Pravilnik o načinu primjene Zakona o doprinosima. Takođe, formirano je tijelo Fiskalne koordinacije u FBiH koga čine federalni ministar finansija, kantonalni ministri finansija, te opštinski djelatnici za finansije i direktori Zavoda PIO/MIO, a u skladu sa Uredbom o Fiskalnom koordinacijskom tijelu FBiH 
.

U RS, od 01.01.2009. godine došlo je do izmjena u Zakonu o porezu na dohodak RS, po kome se porez na dohodak plaća po stopi od 8% i istovremeno je izvršena izmjena Zakona o doprinosima, po kojoj se obračun doprinosa vrši po bruto principu. Usvojen je i novi Zakon o porezu na nepokretnosti
 koji će biti u primjeni od 01.01.2010. godine, te Zakon o igrama na sreću
. Donesen je i Zakon o izmjenama i dopunama Zakona o poreskoj upravi RS
, kojim se uvodi novi sistem registracije, naplate i kontrole doprinosa, a koji podrazumijeva jedinstvenu registraciju, kontrolu i naplatu ovih prihoda u Poreskoj upravi RS.

Na nivou BD pokrenuta je inicijativa u vezi harmonizacije propisa iz oblasti oporezivanja dohotka i dobiti između BD i entiteta, te je formirana Komisija unutar Direkcije za finansije BD. Usvojen je i Zakon o izmjenama i dopunama zakona o administrativnim taksama
 kojim su ukinute pojedine takse, a kao posljedica stupanja na snagu Zakona o porezu nad nekretninama.

U pogledu administrativnih kapaciteta, UINO BiH je predložila novu sistematizaciju radnih mjesta, u okviru čega je predloženo formiranje novih organizacionih jedinica: Grupa za porijeklo robe (sa 10 radnih mjesta) i Grupa za granične procedure (TIR i ATA KARNET) sa 5 radnih mjesta. 

4.1.4. Konkurencija

Prijedlog Zakona o izmjenama i dopunama Zakona o konkurenciji, koji je usvojen od strane Savjeta ministara BiH krajem 2008. godine, trenutno se nalazi u parlamentarnoj proceduri. Konkurencijski savjet je donio ukupno 55 konačnih odluka i usvojilo 18 stručnih mišljenja u 2008. godini. 

U pogledu državne pomoći, još uvijek nije usvojen Zakon o državnoj pomoći na nivou BiH. U RS, NSRS 
 je usvojila Nacrt Zakona o državnoj pomoći u RS. 

4.1.5. Javne nabavke

U cilju daljeg usklađivanja zakonodavstva u BiH sa EU direktivama, Savjet ministara BiH
 je usvojio Nacrt Zakona o javnim nabavkama, nakon čega je upućen u parlamentarnu proceduru. Usvojen je Zakon o izmjenama i dopunama Zakona o javnim nabavkama
, Uputstvo o izmjeni i dopuni Uputstva o primjeni Zakona o javnim nabavkama BiH
, Pravilnik o izmjeni Pravilnika o postupku direktnog sporazuma
, te Odluka o obaveznom korišćenju preferencijalnog tretmana domaćeg u postupku javnih nabavki
. 

U pogledu jačanja institucionalnih kapaciteta, u Agenciji za javne nabavke zaposlena su nova 4 državna službenika.. 

Što se tiče rada Ureda za razmatranje žalbi, tokom 2008. godine zaprimljene su ukupno 1145 nove žalbe, a riješeno je ukupno 1515 žalbi (uključujući i određeni broj žalbi zaprimljenih prethodnih godina). PSBiH 
 je imenovala još 2 člana Ureda za razmatranje žalbi.

4.1.6. Intelektualno vlasništvo
Institut za intelektualno vlasništvo BiH pripremio je nacrte zakona iz područja intelektualnog vlasništva: Zakon o autorskom i srodnim pravima, Zakon o kolektivnom ostvarivanju autorskog i srodnih prava, Zakon o patentu te, nacrt Strategije razvoja Instituta za intelektualno vlasništvo BiH (2008-2015). 

Ratifikovano je 8 međunarodnih konvencija iz područja intelektualnog vlasništva: Protokol u vezi sa Madridskim aranžmanom o međunarodnom registriranju žigova
,  Budimpeštanski sporazum o međunarodnom priznavanju depozita mikroorganizama u svrhu patentnog postupka
, Ugovor o međunarodnoj klasifikaciji patenata
, Haški sporazum u vezi sa međunarodnom registracijom industrijskog dizajna
, Konvencija za zaštitu proizvođača fonograma od neovlaštenog umnožavanja njihovih fonograma
, Rimska konvencija za zaštitu umjetnika izvođača, proizvođača fonograma i radiodifuznih organizacija
. 
Parlamentarna skupština BIH
 utvrdila je prijedloge za ratifikaciju WIPO - Ugovora o autorskom pravu (1996) i WIPO - Ugovora o izvedbama i fonogramima (1996). Trenutno, BiH je punopravna članica 18 međunarodnih konvencija iz intelektualnog vlasništva administriranih od WIPO-a
.

Institut za intelektualno vlasništvo BiH dobio je besplatnu licencu za prijevod i štampanje WIPO publikacija iz edicije «Primjena intelektualnog vlasništva u poslovanju», na tri službena jezika u BiH. Štampano je pet publikacija u po 3.000 primjeraka i tri WIPO crtana stripa «Copyright», «Patent» i «Trademark» u 160.000 primjeraka. Stripovi su distribuirani đacima svih osnovnih i srednjih škola u BiH u povodu obilježavanja 26. aprila  - Svjetskog dana intelektualnog vlasništva.

Institut za intelektualno vlasništvo BiH obezbjedio je uvjete za rad i stavio u funkciju Ispostavu u Banja Luci. Trenutno, u Institutu je uposlen 41 djelatnik. 

Provedena je specijalistička obuka za prava intelektualnog vlasništva
 za djelatnike Instituta i zainteresiranu stručnu javnost u BiH. Provedena je i posebna specijalistička obuka za djelatnike institucija nadležnih za provedbu prava intelektualnog vlasništva
. Obuke su provedene u Mostaru, Brčkom, Banja Luci i Sarajevu. U saradnji sa WIPO-om organizovan je nacionalni seminar o Ugovoru o saradnji u području patenata (Patent Cooperation Treaty).

Uprava za indirektno oporezivanje podnijela je Tužilaštvu BiH sedam Izvještaja o postojanju osnova sumnje o počinjenom krivičnom djelu ”neovlaštenog uvoza i stavljanja u promet robe bez stečenog prava na žig” iz člana 149. Zakona o industrijskom vlasništvu u BiH, dok je u vršenju inspekcijskog tržišnog nadzora Tržišna inspekcija RS oduzela je 1,392 komada nosača zvuka i slika, na osnovu Zakona o trgovini
 i Zakona o inspekcijama u RS
.

4.1.7. Zapošljavanje i socijalne politike

U oblasti zapošljavanja, Agencija za rad i zapošljavanje BiH u 2009. godini predsjedava Centrom javnih službi za zapošljavanje zemalja Jugoistočne Evrope, a u aprilu 2009 godine bila je organizator III ekspertske i IV direktorske konferencije na temu uloge službi za zapošlajvanje u kontekstu globalne ekonomske krize. Potpisan je Protokol o saradnji u zapošljavanju radnika iz BiH u Brodogradilištu „ULJANIK“ d.d. Pula“ između Agencija za rad i zapošljavanje BiH,  J.U. „Služba za zapošljavanje Zeničko-dobojskog kantona”, Zenica i „Brodo Opus“ d.o.o. Pula. U toku je i procedura zaključivanja Sporazuma između Republike Slovenije i BiH o zapošljavnju državljana BiH u Republici Sloveniji .

U RS Usvojen je Zakon o štrajku
 i Zakon o Ekonomsko-socijalnom savjetu RS
, dok je Zakon o mirnom rješavanju radnih sporova u formi nacrta u NSRS. U toku 2009. godine započet je Projekat zapošljavanja povratnika u vrijednosti od 1.000.000 KM,  Zapošljavanje pripravnika VSS stručne spreme, kao i Projekat zapošljavanja demobilisanih lica i višečlanih porodica bez ijednog zaposlenog u vrijednosti od 5.000.000 KM. Zavod za zapošljavanje RS uključen je u izradu Strategije zapošljavanja RS za period 2010-2014, te u projekat ELMO-Jedinstven sistem registracije, naplate i kontrole doprinosa za socijalno osiguranje, te u program zapošljavanja mladih sa završenom srednjom školom (YERP). U cilju izgradnje kapaciteta Zavoda, u završnoj fazi je Projekat izgradnje i modernizacije informacionog sistema.

Predstavnički dom Parlamenta FBiH u aprilu 2009. godine je usvojio prijedlog Strategije zapošljavanja FBiH 2009.-2013. godine, dok je u parlamentanoj proceduri i Zakon o profesionalnoj rehabilitaciji, osposobljavanju i zapošljavanju osoba sa invaliditetom. Takođe, Vlada FBiH usvojila je Uredbu o kriterijima i načinu osnivanja i djelovanja privatnih agencija za posredovanje u zapošljavanju
, dok je u januaru 2009. godine usvojen Etički kodeks zaposlenika javnih službi za zapošljavanje u FBiH, u cilju unapređenja kvaliteta rada institucija koje djeluju u ovoj oblasti. Krajem 2008. godine završen je Program reregistracije nezaposlenih osoba u FBiH, čili je cilj potpuna primjena propisa iz oblasti zapošljavanja. Što se tiče projekata, očekuje se početak primjene Programa zapošljavanja i zadržavanja mladih u BiH, koji se radi u saradnji sa UNDP-om, a koji ima za cilj otvaranje 10 centara za posredovanje u zapošljavanju mladih u svim kantonima u FBiH. Takođe, u toku je i projekat Promoviranja pokretljivosti tržišta rada (ELMO) u saradnji sa USAID-om, u sklopu kojeg se priprema izrada zakona o jedinstvenom sistemu registracije, naplate i kontrole doprinosa za socijalno osiguranje. U toku je i projekat sistemskog osposobljavanja stručnih radnika Federalnog i kantonalnih zavoda za zapošljavanje koji su aktivno uključeni u proces kreiranja, realizacije i nadzora mjera aktivne politike zapošljavanja. Zavod za zapošljavanje FBiH od novembra 2008. godine primjenjuje sistem upravljanja kvalitetom ISO 9001:2000. 

Krajem 2008. godine imenovan je direktor i zamjenik direktora Agencije za lijekove i medicinska sredstva BiH, a Agencija je počela sa radom 01.05.2009. godine.
4.1.8. Obrazovanje i istraživanje

U oblasti obrazovanja, na sjednici Konferencije ministara obrazovanja održanoj 02.12.2008. godine potpisana su dva sporazuma: Sporazum o uspostavljanju Savjeta  za opšte obrazovanje u BiH i Sporazum o zajedničkom jezgru cjelovitih razvojnih programa za rad u predškolskim ustanovama. U toku je izbor članova Savjeta za opšte obrazovanje u BiH. Takođe, završene su dvije studije izvodljivosti: o reformi visokog obrazovanja i o potrebama i perspektivama obrazovanja odraslih u BiH, a od kraja 2008. godine počela je realizacija 3 projekta u oblasti reforme visokog, srednjeg stručnog i opšteg obrazovanja u BiH.

Usvojen je Pravilnik o pravilima i načinu registrovanja zajednica srednjih stručnih škola BiH
. Savjet ministara BiH
 razmotrio je Informaciju o aktivnostima na izradi i donošenju Pravilnika o korištenju akademskih titula, te sticanju naučnih i stručnih zvanja na visokoškolskim ustanovama u BiH, te zadužio Ministarstvo civilnih poslova BiH da pripremi i Savjetu ministara BiH dostavi prijedlog zakona o izmjenama i dopunama Okvirnog zakona o visokom obrazovanju u BiH, kojima će biti preciziran nadležni organ za donošenje Pravilnika o korištenju akademskih titula, te sticanju naučnih i stručnih zvanja na visokoškolskim ustanovama u BiH.
Savjet ministara BiH učlanjen je u Evropski registar za osiguranje visokog obrazovanja (EQAR)
, a u toku je procedura učlanjenja Agencije za razvoj visokog obrazovanja i osiguranje kvaliteta BiH u Evropski registar.
U oblasti nauke i istraživanja, potpisan je 24.11.2008. godine Memorandum o razumijevanju između BiH i Evropske komisije kojim se omogućava puni pristup evropskom programu FP7, a u skladu s tim 23.04.2009. godine organizovan je informativni skup o FP7 projektu, gdje su prezentovane mogućnosti FP7 projekta. Takođe, krajem decembra 2008. godine upućeno je i pismo namjere u cilju učestvovanja u programu COST i EUREKA. 

PSBiH
 usvojio je Okvirni Zakon o osnovama naučnoistraživačke djelatnosti i koordinaciji unutrašnje i međunarodne naučnoistraživačke saradnje. Zakonom se utvrđuju osnovna načela naučno-istraživačke djelatnosti, koordinacija institucija nadležnih za oblast nauke i tehnologije, te je predviđeno i formiranje Savjeta za nauku BiH.  Nacrt Strategije razvoja nauke u BiH je urađen, a njeno usvajanje se očekuje u narednom periodu.

U oblasti kulture, Konvencija o zaštiti i promociji  različitosti kulturnih izraza, ratifikovana je od strane Predsjedništva BiH u decembru 2008. godine, dok je instrument o ratifikaciji Konvencije u januaru 2009. godine dostavljen UNESCO-u. Usvojena je Strategija kulturne politike u BiH, zajedno sa Aneksom statističkih podataka.
  BiH učestvuje u projektu „Kultura za razvoj“ u saradnji sa UNDP-om, UNICEF-om i UNESCO, čija je vrijednost 8.000.000 USD za period od 3 godine
.

U pogledu administrativnih kapaciteta, Sektor za nauku i kulturu Ministarstva civilnih poslova je zaposlio je dva nova državna službenika u Odsjeku za nauku od kojih je jedan i šef Odsjeka i državni koordinator za FP7, i tri nova državna službenika u Odsjeku za kulturu. Na svih 8 javnih univerziteta imenovane su kontakt osoba za FP 7, imenovani su predstavnici u programske odbore u okviru FP 7, kao i u CREST i ESFRY. U sektoru za obrazovanje Ministarstva civilnih poslova BiH, od decembra 2008. godine uposlena su 3 nova državna službenika.

4.1.9. Pitanja koja se tiču Svjetske trgovinske organizacije (WTO)

U pogledu pristupanja BiH u WTO, šesti sastanak Radne grupe za pristupanje BiH Svjetskoj trgovinskoj organizaciji je održan 19. marta 2009. godine. Plurilateralni sastanak o domaćoj podršci u poljoprivredi i izvoznim subvencijama je održan 20. marta 2009.godine, kojima je predhodio još jedan krug bilateralnih pregovora o pristupu tržištu roba i usluga. Pregovarački tim BiH u skladu sa zaključkom Savjeta ministara BiH iz januara 2009. planira intenzivirati pregovore radi njihovog okončanja do kraja 2009. godine. Članice su ohrabrile BiH da ubrza proces pregovora, posebno bilateralnih, za pristup tržištu roba i usluga, te smatraju da je BiH ostvarila značajan napredak.
4.2. SEKTORSKE POLITIKE
4.2.1.  Industrija i mala i srednja preduzeća 

BiH je u procesu pripreme dva ključna razvojna dokumenta: Strategije razvoja BiH 2008.-2013. i Strategije socijalne uključenosti 2008.-2013. Formirane su radne grupe i održane su prve radionice.
Vezano za projekat „Razvoj industrijske politike u FBiH“, njegova izrada je u toku, a istu prati Komisija za praćenje izrade projekta
. 

Vlada RS
 usvojila je Akcioni plan podrške uspostavljanju i razvoja poslovnih zona u RS za period 2009.-2012. godine. U proceduri usvajanja su i Sektorske strategije industrije. U fazi usvajanja su Strategija podsticanja izvoza u RS za period 2009.-2012. godine, te Strategija podsticanja i razvoja stranih ulaganja u RS za period 2009.-2012. 

U decembru 2008. godine usvojen je Zakon o izmjenama i dopunama Zakona o privrednim društvima, te Zakon o izmjenama i dopunama zakona o javnim preduzećima u FBiH
. Zakonom o izmjenama i dopunama Zakona o privrednim društvima, između ostalog, pojednostavljuje se i skraćuje proces registracije privrednih društava i početak rada istih te izmjene vezane za način organizovanja i registrovanja privrednih društava. NSRS je krajem novembra 2008. godine usvojila Zakon o privrednim društvima RS
.
Savjet ministara
 je usvojio Odluku o izmjenama i dopunama Odluke o organizaciji i djelatnostima Vijeća za poticaj izvoza BiH, kojom će se u rad Vijeća uključiti nadležna entitetska ministarstva, predstavnici BD i povećati broj predstavnika izvoznika. U Ministarstvu vanjske trgovine i ekonomskih odnosa BiH na poslovima unaprijeđenja i promocije izvoza rade 3 državna službenika, od kojih je 1 novo uposleni.  
U domenu malih i srednjih preduzeća Vijeće ministara BiH
 je usvojilo Strategiju razvoja malih i srednjih preduzeća u BiH za period 2009. – 2011. godina. U MVTEO su u toku aktivnosti na transformaciji Odsjeka za malo i srednje preduzetništvo u Sektor, kako je Strategijom i planirano. 

U FBiH je u martu 2009. godine usvojen Zakon o obrtu i srodnim djelatnostima i Zakon o izmjenama i dopunama Zakona o poticanju razvoja malog poduzetništva. 

NSRS usvojila je prečišćeni tekst Zakona o podsticanju razvoja malih i srednjih preduzeća
. Na osnovu Odluke Vlade RS formiran je Savjet za razvoj malih i srednjih preduzeća i preduzetništva RS
.  
4.2.2. Poljoprivreda i ribarstvo 

Savjet ministara BiH
 donio je Odluku o usvajanju Strateškog plana BiH za harmonizaciju poljoprivrede, ishrane i ruralnog razvoja i Operativni program BiH za harmonizaciju poljoprivrede, ishrane i ruralnog razvoja 2008.-2011. Formirane su radne grupe za preuzimanje acquis-a, a u sklopu aktivnosti Pododbora za poljoprivredu, sigurnost hrane i ribarstvo, unutar koje su formirane tri specifične radne pod grupe sukladno poglavljima acquis-a 11, 12 i 13. One imaju za cilj sistematski osigurati korake za preuzimanje acquis-a u oblasti poljoprivrede, prehrane i ruralnog razvoja. 

U cilju implementacije Zakona o poljoprivredi, prehrani i ruralnom razvoju u BiH za 2009. godinu u proceduri usvajanja je Odluka o uspostavljanju Kancelarije za harmonizaciju i koordinaciju sistema plaćanja
.  Usvojena je Odluka o formiranju Odbora za koordinaciju informacija u poljoprivredi i Odbor je uspostavljen
. Uspostavljen je i Sekretarijat Odbora koji će biti nadležan za osiguravanje podrške radu Odboru.  Savjet ministara
 donio je i Oduku o osnivanju Savjetodavnog vijeća za poljoprivredu, prehranu i ruralni razvoj BiH. 
MVTEO BiH je formiralo Radnu grupu za ruralni razvoj čija je uloga da pruži podršku MVTEO u usmjeravanju i koordinaciji politika, mjera i aktivnosti ruralnog razvoja .
Federalni Zakon o poljoprivrednoj stručnoj savjetodavnoj službi pripremljen je u skladu sa državnim Zakonom o poljoprivredi. Uspostava registara gospodarstava i klijenata također se vrše na temelju usvojenog Federalnog Pravilnika usklađenim sa državnim Zakonom o poljoprivredi i Odlukom o uspostavi harmoniziranih registara poljoprivrednih gospodarstava i klijenata BiH. 

Vlada RS je u izvještajnom periodu donijela sljedeće zakone: Zakon o zaštiti zdravlja bilja
, Zakon o genetički modifikovanim organizmima
, Zakon o sjemenu poljoprivrednog bilja
, Zakon o zaštiti i dobrobiti životinja
, Zakon o sadnom materijalu
, Zakon o izmjenama i dopunama Zakona o protivgradnoj zaštiti
. U formi prijedloga u proceduri u NS RS nalaze se Zakon o vinu i rakiji, Zakon o hrani, Zakon o reproduktivnom materijalu šumskog drveća, Zakon o izmjenama i dopunama Zakona o ribarstvu, Zakon o lovstvu, Zakon o veterinarskim lijekovima, Zakon o komori inžinjera RS, te Strategija ruralnog razvoja. Dodatno, pripremljeni su i Nacrt zakona o izmjenama i dopunama Zakona o organskoj proizvodnji hrane i Nacrt zakona o  izmjenama i dopunama zakona o poljoprivredi (kojim se predviđa osnivanje Agencije za agrarna plaćanja).
Dom naroda Parlamenta FBiH
 usvojio je Prijedlog Zakona o poljoprivrednom zemljištu sa amandmanima koje je prihvatila Vlada FBiH. Predstavnički dom se treba izjasniti o ovim amandmanima. 

U Sektoru za poljoprivredu, prehranu, šumarstvo i ruralni razvoj Ministarstva vanjske trgovine i ekonomskih odnosa BiH trenutno je zaposleno 15 službenika sa VSS, 5 službenika sa SSS, 4  konslultanta koji se  trenutno finansiraju kroz ARDP projekat Svjetske banke do kraja 2009.godine, a nakon tog perioda obavezu zapošljavanja preuzima MVTEO. U toku je procedura za izbor konsultanta za IT sistem kroz ARDP projekat. Pokrenuta je procedura za angažovanje konsultanta za pravnu aproksimaciju  i konsultanta za uspostavljanje sistema  M&E (čeka se na odobrenje Svjetske banke). Administrativni kapaciteti Federalnog ministarstva su u 2008. godini povećani za novih 36 uposlenika. Preko projekta Svjetske banke angažirano je 7 domaćih  konzultanata angažiranih preko konzultantskog ugovora u okviru projekta ARDP WB. U izvještajnom periodu  u  Ministarstvu poljoprivrede, šumarstva i vodoprivrede RS  zaposleno je 13 novih uposlenika, uključujući i pripravnike i zaposlene preko WB projekta ARDP, tako da je na dan 15.05.2009. godine u Ministarstvu ukupno 69 zaposlenih. Unutar Ministarstva osnovana su dva nova odjeljenja – Odjeljenje za ruralni razvoj, registre, monitoring i evaluaciju upravljanja agrarnim resursima i Odjeljenje za evropske integracije. 

U oblasti ribarstva u decembru 2008. godine BiH je i zvanično stavljena na listu zemalja iz kojih je odobren izvoz proizvoda iz akvakulture na tržište EU. Tome je doprinjela i kvalitetna implementacija Plana praćenja rezidua za sektor akvakulture, koji je odobren i od strane Evropske komisije, čime je BiH stavljena na listu CD 2004/432/EC zemalja sa odobrenim planom za sektor akvakulure.

Prikupljanje i obrada poljoprivredne statistike

Metodologija načina prikupljanja podataka u sferi proizvodnih statistika je ista u oba entiteta. Za pravne osobe podaci se prikupljaju putem upitnika, dok se za individualna poljoprivredna domaćinstva podaci procjenjuju i dobivaju od strane opštinskih procjenitelja. Agencija za statistiku BiH agregira i objavljuje dobivene podatke od strane statističkih ureda, objavljuje ih za nivo BiH i izvještava EUROSTAT i FAO. U pogledu prikupljanja podataka, međunarodna saradnja, potpisivanje statističkih standarda i primjena metodologije obaveza je statističkih institucija oba entiteta. Uz podršku ARDP Projekta Svjetske banke nabavljen je software za registar poljoprivrednih gazdinstava i klijenata, a u toku je uspostavljanje testne platforme za funkcionisanje registra. Savjet ministara BiH
 usvojio je „Izvještaj iz oblasti poljoprivrede za BiH za 2008. godinu“.
Sigurnost hrane

Usvojen je Zakon o genetski modifikovanim organizmima BiH
. 

Savjet ministara BiH
 je usvojio sljedeće pravilnike:  Pravilnik o medu i drugim pčelinjim proizvodima
; Pravilnik o metodama za kontrolu meda i drugih pčelinjih proizvoda; Pravilnik o maksimalno dozvoljenim nivoima za određene kontaminante u hrani
; Pravilnik o metodama uzorkovanja i analize za službenu kontrolu nivoa olova, kadmija, žive, anorganskog kalaja, 3-monohlorpropandiola (3-MPCD) i benzo (a) pirena u hrani
; Pravilnik o metodama uzorkovanja i analize za službenu kontrolu nivoa dioksina i plihloriranih bifenila sličnih dioksinima u hrani
; Pravilnik o metodama uzorkovanja i analiza za službenu kontrolu nivoa nitrita u hrani
; Pravilnik o metodama uzorkovanja i analiza za službenu kontrolu nivoa mikotoksina u  hrani
; Pravilnik o soli za ljudsku prehranu; Pravilnik o uslovima koje moraju ispunjavati ovlašteni ispitni laboratoriji koji provode analize hrane i postupku ovlašćivanja laboratorija. 

Savjet ministara BiH
 je usvojio Pravilnik o uslovima uvoza i prevoza živih životinja, proizvoda životinjskog porijekla, veterinarskih lijekova, stočne hrane i otpadaka životinjskog porijekla u BiH. Savjet ministara
 je donio Odluku o imenovanju predstavnika iz BiH u Panel eksperata na visokom nivou za sigurnost hrane Organizacije za hranu i poljoprivredu.

Veterinarska i fitosanitarna pitanja 

Usvojen je Zakon o dobrobiti životinja
 i stupio je na snagu. 
Od decembra 2008. do danas usvojeni su sljedeći podzakonski akti: Odluka o izmjeni odluke o visini nadoknade za izdavanje svjedodžbi (sertifikata)
; Odluka o zabrani uvoza određenih pošiljki radi sprječavanja unosa u BiH bolesti plavog jezika
; Odluka o izmjenama i dopunama Odluke o zabrani uvoza određenih pošiljaka radi sprečavanja unošenja u BiH transmisivnih spongiformnih encefalopatija
; Odluka o zabrani uvoza određenih pošiljaka radi sprečavanja unosa u BiH atipične kuge živine njukastl bolesti; Odluka o izmjeni i dopuni Odluke o praćenju rezidua određenih materija u živim životinjama i proizvodima životinjskog porijekla; Odluka o preraspodjeli sredstava sa direktnih transfera na budžet Kancelarije za veterinarstvo; Odluka o izmjenama i dopunama Odluke o zabrani uvoza određenih pošiljki radi sprečavanja unošenja u BiH klasične svinjske kuge
; Naredba o mjerama kontrole zaraznih i parazitarnih bolesti životinja, njihovom provođenju i finansiranju u 2009. godini
; Pravilnik
 o maksimalno dozvoljenim količinama pesticida i veterinarskih lijekova u namirnicama životinjskog porijekla; Pravilnik o uslovima uvoza i prevoza živih životinja, proizvoda i namirnica životinjskog porijekla, veterinarskih lijekova, stočne hrane i otpadaka životinjskog porijekla u BiH
; Pravilnik o radu granične veterinarske inspekcije; Pravilnik o mjerama kontrole bruceloze malih preživara.
Savjet ministara BiH
 je usvojio nacrte osnova za vođenje pregovora o Ugovoru između Savjeta ministara BiH i Savjeta ministara R.Albanije o veterinarskoj saradnji, Ugovora između Savjeta ministara BiH i Vlade R. Crne Gore o veterinarskoj saradnji, Ugovora između Savjeta ministara BiH i Vlade R.Makedonije o veterinarskoj saradnji, te Ugovora između Savjeta ministara BiH i Vlade R.Srbije o veterinarskoj saradnji. 

U oblasti fitosanitarnih pitanja, Savjet ministara BiH
 je usvojio Revidiran spisak aktivnih materija koja se upotrebljavaju u fitofarmaceutskim sredstvima čija je upotreba zabranjena u EU. Uprava BiH za zaštitu zdravlja bilja kadrovski se popunila upošljavanjem 6 novih državnih službenika. 17.12.2008. godine objavljen je novi konkurs za upošljavanje još 9 državnih službenika i konkursna procedura je u toku . 

4.2.3. Okoliš
Transpozicija i provođenje acquis-a
U izvještajnom periodu BiH je prihvatila i ratificirala sljedeće sporazume: Protokol o biološkoj sigurnosti, Kartagena Protokol uz Konvenciju UN o biološkoj raznolikosti
, Konvenciju o međunarodnoj trgovini ugroženim vrstama divljih životinja i biljaka – CITES
, Konvencija o zaštiti evropskih divljih vrsta i prirodnih staništa Bern
, Konvencija o pristupu informacijama, učešću javnosti u odlučivanju i pristupu pravdi u okolišnim pitanjima
. U toku je ratifikacija Espoo konvencije (o procjeni utjecaja okoliša preko državnih granica) i Štokholmske konvencije o POPs-ima (trajnim organskim zagađivačima). 

Trenutno se poduzimaju aktivnosti na uspostavi DNA (Designation National Authority) radi implementacije projekata vezanih za implementaciju jednog od tri mehanizama Kyoto protokola, koje BiH kao strana potpisnica protokola može primjeniti, a to je mehanizam čistog razvoja (CDM-Clean Devepopment Mechanism).

Stepen usaglašenosti pojedinih evropskih direktiva EU sa zakonima u oblasti životne sredine na nivou entiteta je različit. Tako na primjer, procenat usklađenosti direktive o procjeni uticaja na životnu sredinu/EIA Directive 85/337/EEC iznosi u RS 96 %, u FBiH 87%; Direktive o informaciji o životnoj sredini/Environmental Information Directive (2003/4/EC) u RS 55%, u FBiH 50%, a za pojedine direktive kao što je Direktiva o strateškoj procjeni uticaja na životnu sredinu/SEA Directive (2001/42/EC) u  RS 3%, FBiH 0 %. U Brčko distriktu BiH, u  Zakon o zaštiti životne sredine (okoliš) ugrađene su odredbe acquis-a tj. učešće javnosti u odlučivanju iz oblasti okoliša, kao i odredbe prekograničnog uticaja iz Espoo konvencije. Također u aprilu 2009. godine u BD, usvojen je set okolišnih zakona, i to Zakon o izmjenama i dopunama zakona o zaštiti životne sredine, Zakon o izmjenama i dopunama zakona o zaštiti prirode i Zakon o izmjenama i dopunama zakona o vazduhu, Zakon o izmjenama i dopunama zakona o upravljanju otpadom.

Kvaliteta zraka 

U FBiH, Strategija zaštite kvaliteta zraka
 daje jasne ciljeve i mjere za naredni period u svrhu unapređenja kvaliteta zraka. Dom naroda PSFBiH
 usvojio je Nacrt zakona o izmjenama i dopunama zakona o zaštiti zraka. 

U RS je pripremljen nacrt Strategije zaštite vazduha sa akcionim planom za poboljšanje kvaliteta vazduha. 

Upravljenje otpadom

U oblasti upravljanja otpadom, BiH je implementirala projekte finansirane kreditom Svjetske banke. Trenutno su u fazi pripreme za implementaciju druge faze projekta Svjetske banke (izgradnja narednih regionalnih sanitarnih deponija u BiH) i sinergijskog projekta IPA-2008 (izrada studija izvodljivosti za buduće regionalne sanitarne deponije u BiH).

Urađena je predstudija izvodljivosti  za implementaciju šema upravljanja biohazardnim otpadom u BiH i razvoj programa za uvođenje upravljanja medicinskim otpadom u okviru IPA programa. U FBiH donesen je propis o upravljanju medicinskim otpadom. U Brčko distriktu, raspisan je tender za izgradnju nove sanitarne deponije, kao i tender za odabir najpovoljnije lokacije za izgradnju sanitarne deponije na području Brčko distrikta BiH. 

Kvalitet vode

Programiranjem sredstava IPA 2007 usvojen je projektni zadatak „Support to BiH Water Policy“, s ciljem daljnjeg usaglašavanja BiH zakonodavstva sa evropskim Direktivama u ovoj oblasti. Za projekat je izdvojen 1 milion eura, a trenutno je u toku izbor implementatora.
Zakon o vodama je harmoniziran sa Okvirnom direktivom o vodama u RS 100% i FBiH 90%. Direktiva za pitke vode usaglašena je u RS 91%, u FBiH 58%. Direktiva za urbane otpadne vode usaglašena je u RS 41% u FBiH 35%. Direktiva o nitratima usaglašenaje u RS 22% i FBiH 11%.

U toku je izrada Strategije upravljanja vodama u FBiH čiji se završetak očekuje krajem 2009. godine. 
Stupanjem na snagu Zakona o republičkoj upravi
, u RS formalno prestaje sa radom Direkcija za vode i rad na upravljanju vodama preuzimaju Agencije za vode u skladu sa Zakonom o vodama. Agencija za vode oblasnog riječnog sliva Save je oformljena. Što se tiče FBiH, postoji koordinacija u radu između Agencija za vode i nadležnog Federalnog ministarstva prostornog uređenja, vodoprivrede i šumarstva. 

Zaštita prirode 

Direktiva o zaštiti divljih ptica usaglašena je sa entitetskim zakonima 4%, a direktiva o prirodnim staništima 18%. U RS tokom 2008. godine donešen je Zakon o izmjenama i dopunama Zakona o zaštiti prirode, a osnovana je i Agencija za šume. U FBiH izmjena Zakona o zaštiti prirode je u proceduri.  
U  toku su aktivnosti za formiranje Sektora za okoliš u okviru MVTEO, a prema preporuci PAR-a, koje će biti finansirano sredstvima IPA 2008. 
4.2.4. Politika u oblasti transporta
Da bi poboljšali planiranje transportne infrastrukture na državnom i entitetskom nivou u svjetlu dosljednog utvrđivanja prioriteta transportnih projekata duž zajedničke regionalne transportne mreže jugoistočne Evrope i drugih internih mreža, u procesu pripreme i usvajanja su tri važna dokumenta: Transportna politika BiH
, Transportna strategija BiH
 i Akcioni plan BiH
. 

Usvojen je višegodišnji plan MAP 2009.-2013. za razvoj Osnovne regionalne transportne mreže jugoistočne Evrope. BiH učestvuje u realizaciji dva projekta „Podrška mjere implementacije višegodišnjeg plana MAP 2008.-2012. osnovne regionalne mreže jugoistočne Evrope“: Željeznica i Kontrola bezbjednosti na drumu. Ovi projekti  započeli su u junu 2008. godine i trajaće do novembra 2009. godine uz konsultantsko učešće firme TRADEMCO.

U okviru SEETO Podrške implementacijskim mjerama za „Višegodišnji plan Osnovne regionalne transportne mreže 2008-2012“, u toku je realizacija projekta „Revizije sigurnosti prometa za region jugoistočne Evrope“, u koji je uključena i BiH.

Po pitanju razvoja putne infrastrukture, nastavlja se sa realizacijom projekta izgradnje Panevropskog koridora Vc. Krajem 2008. godine potpisani su i prvi kreditni ugovori sa međunarodnim finansijskim institucijama (EIB i EBRD) kao i parafiranje kreditnog sporazuma sa KIF čime su se osigurala sredstva u vrijednosti od 570 miliona KM za četiri dionice autoceste ukupne dužine 65 km. Odobrena su dva IPF projekta: Projektna dokumentacija za cestu Foča – Šćepan polje i konsultantske usluge za autocestu Koridora Vc – saradnja sa Hrvatskom. 
Rehabilitacija cesta je nastavljena u oba entiteta. 

U RS završena je izgradnja I faze autoceste Gradiška - Banja Luka, a u toku je izgradnja II faze 26,5 km autoceste ukupne vrijednosti 79,5 mil. eura, finansirano putem kredita EBRD i EIB. Potpisan je Koncesioni Ugovor sa firmom Strabag o izgradnji mreže autocesta kroz taj entitet za 430 km ceste. Iz IPA sredstava odobrena su 5,5 mil.eura kao doprinos kreditnim sredstvima EBRD za izgradnju petlje Mahovljani na ukrštanju autocesta Banja Luka – Gradiška i Doboj – Banja Luka.

FBiH danas ima u funkciji 31,4 km autoceste. Krajem 2008. godine počela je izgradnja i bočnih naplatnih mjesta Podlugovi i Visoko, u zatvorenom sistemu naplate, izrada projektne dokumentacije za montažno naplatno mjesto Kakanj i izgradnja TK kablovske instalacije koja će povezati naplatna  mjesta u dužini od 37 km u zatvorenom sistemu naplate cestarine. 

U domenu cestovnog prometa, u završnoj fazi su aktivnosti na uvezivanju svih stanica tehničkog pregleda vozila u jedinstveni informacioni sistem, povezan sa centralnom evidencijom vozila u okviru Agencije za identifikacione dokumente, evidenciju i razmjenu podataka.

Savjet ministara BiH
 je utvrdio Prijedlog zakona o prevozu opasnih materija. Vezano za usvajanje zakona u parlamentarnoj proceduri, Savjet ministara BiH
 je zaključio da nadležno Ministarstvo prometa i komunikacija BiH sazove ministarsku konferenciju sa resornim entitetskim ministrima, te da Vijeću ministara BiH dostavi usaglašen prijedlog ili novi tekst Zakona kojeg bi Savjet ministara BiH potom utvrdio i uputio u parlamentarnu procedru radi razmatranja po hitnom postupku. 
U RS usvojen je novi Zakon o prevozu u drumskom saobraćaju
 koji je usklađen sa zakonodavstvom EU u onoj mjeri koliko je to bilo moguće s obzirom da je predmet ovog zakona prevoz u drumskom saobraćaju unutar RS. NSRS u decembru 2008. godine usvojila je Strategiju bezbijednosti saobraćaja na putevima RS za period 2009.-2013. Vlada RS je usvojila Program bezbijednosti saobraćaja na putevima RS 2009.-2013.

U sektoru željeznica težište je usmjereno na punu operativnost Regulatornog odbora željeznica BiH i licenciranje željezničkih preduzeća. Trenutno su Željeznice FBiH i Željeznice RS integrisana preduzeća na nivou entiteta, a to podrazumjeva da su ujedno i operater i upravitelj infrastrukture svaki u svom entitetu. Takođe, saobraćaj se odvija nesmetano potpunom primjenom COTIF-a i drugih međunarodnih propisa. Razdvajanje upravljanja javnom željezničkom infrastrukturom od pružanja usluga željezničkog prijevoza
 je urađeno, ali nije u potpunosti i implementirano. 

Po pitanju zračnog transporta, Savjet  ministara BiH
 je utvrdio Prijedlog Zakona o civilnom vazduhoplovstvu i Prijedlog Zakona o osnivanju Agencije za pružanje usluga u vazdušnoj plovidbi. Predmetni zakoni su usvojeni na oba doma ali u različitim tekstovima. Imenovana je Parlamentarna komisija za usklađivanje teksta zakona. 

BiH je 03.12.2008. godine postala punopravan član Zajedničkih vlasti civilnog vazduhoplovstva (Joint Aviation Authoritie – JAA), kojim činom je postala sastavni dio evropskih zajedničkih vlasti civilnog vazduhoplovstva i na taj način dokazala da ispunjava uslove koji su sadržani u Kiparskim aranžmanima. 

Savjet ministara BiH je utvrdio Prijedlog osnova o pokretanju postupka za pristupanje Konvenciji o pomorskim i identifikacionim dokumentima (revidirana) br. 185 iz 2003. godine. 

Po pitanju unutrašnjih plovnih puteva, Savjet ministara BiH
 je utvrdio Prijedlog novog Zakona o unutrašnjoj i pomorskoj plovidbi. Pratećim podzakonskim aktima i uspostavom Agencije za plovne puteve, instrumenata i mjera predviđa se unapređenje u razvoju plovidbe, sigurnosti transporta i unificiranju propisa, koja će biti usklađena sa pravilima koje je donijela Savska komisija. 

Savska komisija je usvojila više pravilnika u vezi unutrašnje plovidbe na rijeci Savi i plovnim pritokama, koji su usklađeni s acquis-em. U toku je realizacija Ugovora o obilježavanju plovnog puta rijeke Save na dionici za koju je zadužena BiH (160 km). Preko Savske komisije i ministarstava prometa država iz sliva rijeke Save, vodi se koordinirana akcija za izradu detaljnog dizajna i implementaciju radova na čitavoj dužini rijeke Save, od ušća u Dunav do Siska. BiH pregovara sa WB o zaključivanju kreditnog aranžmana za izvođenje radova na dijelu plovnog puta koji pripada BiH.

Primjena rezultata studije o tržištu i potrebama za unutrašnjim vodenim transportom inkorporirana je u studiju koja je rađena za sve 4 države Savskog sliva preko Međunarodne komisije za sliv rijeke Save, a ima naziv: Studija rehabilitacije i razvoja vodnog transporta i plovnog puta na rijeci Savi.

4.2.5  Energija

Narodna skupština RS
 usvojila je Zakon o energetici. U RS  usvojen je i Zakon o nafti i naftnim derivatima
. Zakon o električnoj energiji u FBiH nije prošao Zastupnički dom Parlamenta FBiH, a aktivnosti na ovom polju se nastavljaju.

Po pitanju izrade Strategije energetskog sektora, Sporazum o načelima energetske politike je odredio da će se principi  za izradu energetske strategije BiH definisati nakon izrade entitetskih strategija.

MVTEO BIH je u završnoj fazi kreiranja Energetske baze podataka, te je u kontekstu istog u pripremi Memorandum o razumjevanju, koji će definirati način prikupljanja energetskih podataka od nadležnih entiteskih ministarstava ka MVTEO BiH.

Od 30.-31. marta 2009. godine u Sarajevu je održan Regionalni energetski forum – investiranje u proizvodnju električne energije i obnovljive izvore. Organizatori foruma su bili EBRD, Evropska banka za obnovu i razvoj i Energetska zajednica. 

Federalni Parlament donio je Strateški Plan i Program razvoja energetskog sektora u FBiH. Ministarstvo industrije, energije i rudarstva RS radi na izradi Strategije razvoja energetskog sektora u RS. Završetak aktivnosti na donošenju Energetske strategije RS predviđa se u septembru 2009. godine, a mogućnost usaglašavanja strategije na nivou države predviđa se krajem 2009. godine.
Predsjedavajući Vijeća ministara BiH i entitetski premijeri su 06. novembra 2008. godine potpisali Sporazum o načelima energetske politike kojim su se obavezali, između ostalog, da će dvije entitetske vlade i Vijeće ministara BiH harmonizirati i donijeti Zakon o gasu BiH. Pomenutim Sporazumom se navodi da „u oblasti prometa i distribucije prirodnog gasa strane su saglasne da se razmotri mogućnost koordinacije razvoja gasne mreže i terminala za tečni gas“. S tim u vezi, u okviru liste prioritetnih projekata razvoja gasnog sektora, Federalno ministarstvo energije, rudarstva i industrije je predložilo projekat „Magistralni/transportni gasovod Bosanski Brod – Doboj – Zenica“. 

BiH nema vlastitih resursa prirodnog gasa pa se ukupno snabdijevanje zasniva isključivo na uvozu ovog energenta. Još uvijek je to samo iz jednog izvora i samo jednim transportnim pravcem. S ciljem obezbjeđenja alternativnog izvora snabdijevanja MVTEO je potpisalo “Ministarsku deklaraciju o projektu Jonsko-Jadranskog gasovoda” prilikom održavanja zadnjeg sastanka Ministarskog vijeća u Tirani, 11.12.2008. godine. U decembru 2008. godine okončani su radovi na gasovodu Visoko - Brnjaci. 

U cilju promicanja korištenja obnovljivih izvora energije, DERK je u Pravilniku u priključku
 propisao da se prilikom priključenja objekata koji za proizvodnju električne energije koriste obnovljive izvore energije plaća 50% fiksnog dijela naknade za priključenje. Objekti koji koriste hidroenergiju ovu povlasticu mogu koristiti u slučaju da im instalirana snaga ne prelazi 10 MW. Pokrenuto je više projekata tehničke asistencije čiji rezultati će biti analiza postojećeg stanja sa definisanim nedostacima u zakonskom i institucionalnom okviru.

Predsjedništvo BiH
 je donijelo Odluku o prihvatanju Dokumenta međunarodne agencije za atomsku energiju – Pravila ponašanja o sigurnosti i bezbjednosti radioaktivnih izvora, kao i Odluku o pristupanju BiH Konvenciji o nuklearnoj sigurnosti i Odluku o pristupanju BiH amandmanima na Konvenciju o fizičkoj zaštiti nuklearnog materijala. Savjet ministara BiH
 je utvrdilo Prijedlog osnova za pokretanje postupka pristupanja BiH instrumentu Međunarodne agencije za atomsku energiju /IAEA/ „Revidirani dopunski sporazum o pružanju tehničke pomoći od strane IAEA Savjetu ministara BiH“. 

4.2.6. Informaciono društvo i mediji 

U toku je izrada teza za Zakon o elektronskim komunikacijama BiH i donošenje Odluke kojom se formira Radna grupa za izradu Nacrta Zakona. Radnu grupu čine članovi iz svih relevantnih institucija sa državnog i entitetskog nivoa.

Mandat Vijeća Regulatorne agencije za komunikacije istekao je 25.04.2009. Procedura imenovanja novih članova Vijeća je u toku.
 
Vijeće ministara BiH
 imenovalo je Direktora i Zamjenika direktora Agencije za identifikaciona dokumenta, evidenciju i razmjenu podataka BiH. 
U oblasti audiovizuelnih politika i medija, usvojena su Pravila o načinu dodjele i uslovima dozvole za pružanje audio-vizuelnih medijskih usluga i Pravilo o načinu dodjele i uslovima dozvole za distribuciju RTV programa. Početkom 2009. godine, Agencija započela proces re-izdavanja dozvola za audiovizuelne usluge i disitribuciju RTV program-a. Pokrenuta je inicijativa za ratifikaciju Evropske konvencije o pravnoj zaštiti usluga koje se zasnivaju ili se sastoje od uslovnog pristupa

16. januara 2009. godine deponovan je Instrument o ratifikaciji Finalnih akata Regionalne konferencije za radioveze za planiranje digitalnog zemaljskog radiodifuznog servisa u dijelovima Regiona 1 i 3, u frekvencijskom opsegu od 174-230 MHz i 470-862 MHz (RRC-06), čime je omogućen proces dodjela resursa neophodnih za uvođenje digitalne TV u BiH.

Po pitanju DTT foruma, 17.03.2009. godine Vijeću ministara BiH dostavljen nacrt Strategije prelaska s analogne na digitalnu zemaljsku radiodifuziju u frekvencijskim opsezima 174-230 MHz i 470-862 MHz u BiH. 

U oblasti  telekomunikacija, Agencija je izdala jednu Dozvolu za pružanje fiksnih javnih telefonskih usluga novom alternativnom operatoru, tako da je ukupno devet  aktivnih novih operatora na tržištu telekomunikacija u BiH, pored tri dominantna telekom operatora. 

U domenu izdavanja licenci, Agencija je izdala dvije Dozvole za davatelje Internet usluga (ISP dozvole), tako da je broj ukupno izdatih dozvola 65.

U istom periodu Agencija je izdala dvije Dozvole za mrežne operatore, tako da je broj ukupno izdatih dozvola i aktivnih mrežnih operatora 71. Takođe, Agencija je 26.03.2009. godine izdala tri Dozvole za UMTS tehnologije i usluge treće generacije mobilnih komunikacija, dominatnim operatorima u industriji mobilnih komunikacija u BiH. U izvještajnom periodu je potpisano pet novih Sporazuma o interkonekciji između alternativnih i dominatnih telekom operatora, tako da je ukupan broj ovih sporazuma 15. Agencija je usvojila „Pravilo o modelu rebalansa cijena govornih telefonskih usluga“
, koje obuhvata period do 1. januara 2012. godine. Početak primjene ovog Pravila, na osnovu relevantne Odluke Vijeća Agencije, predviđen je za 1. januar 2010. godine

Vlada RS
 donijela je Prijedlog Zakona o elektronskom poslovanju RS. Vlada RS je u novembru 2008. godine usvojila Strategiju razvoja e-Vlade RS (2009. – 2012.). Agencija za informaciono društvo RS je u maju 2009. godine započela svestranu kampanju „Borbe protiv softverske piraterije“, održavanjem skupa na temu zaštite autorskih prava i prava intelektualne svojine iz domena IKT-a., uz učešće međunarodnog projekta „Jačanje kapaciteta Instituta za intelektualno vlasništvo u BiH“. Agencija za informaciono društvo RS i "Pošte Srpske" a.d. Banja Luka potpisali su Memorandum o razumijevanju, čijom realizacijom će se ostvarivati distribucija elektronskih potpisa. 

4.2.7. Finansijska kontrola 

Narodna skupština RS
 usvojila je Zakon o računovodstvu i reviziji RS, dok je Zakon o računovodstvu i reviziji FBiH usvojen u formi nacrta
 i nalazi se u parlamentarnoj proceduri. 

Na sastancima Radne grupe za izradu Strategije PIFC (javna interna finansijska kontrola), dogovoreno je da članovi radne grupe koji su predstavnici institucija BiH i entiteta, urade Strategiju PIFC-a za svoje Vlade. Nacrt Strategije za razvoj unutrašnje finansijske kontrole (PIFC) u FBiH je urađen u februaru 2009. godine sa svim neophodnim elementima uključujući i Akcioni plan za realizaciju Strategije i proslijeđen je Evropskoj komisiji na komentar. U toku su analize dostavljenih primjedbi. Ministartvo finansija RS je 17.03.2009. godine dostavilo Nacrt strategije za PIFC za RS stranom konsultantu na pregled, a na komentare se čeka.

Centralna jedinica za harmonizaciju (CJH) u Ministarstvu finansija RS uspostavljena je 01.02.2009. godine. Ministarstvo finansija RS je zaposlilo Rukovodioca CJH. U toku je zapošljavanje ostalog osoblja u skladu sa definisanom strukturom CJH. Institucija državnog revizora RS ima 53 zaposlena.
U RS u toku su izmjene organizacione strukture i radnih mijesta koja su vezana za funkciju interne revizije u institucijama RS.
Centralna jedinica za harmonizaciju u FBiH uspostavit će se kao zasebno odjeljenje,  po usvajanju Izmjena pravilnika o unutrašnjoj organizaciji i sistematizaciji radnih mjesta u Ministarstvu finansija FBiH, na čijim se pripremama i usvajanju radi.

U međuvremenu, u FBiH,  kod svih budžetskih korisnika kod kojih internu reviziju obavlja Federalno ministarstvo finansija usvojeni su Pravilnici o unutrašnjoj finansijskoj kontroli i neophodan set internih pravilnika. 
Intenzivno se radi na jačanju administratvinih kapaciteta u oblasti interne revizije u institucijama oba entiteta. 

4.2.8  Statistika

Donijet je Program statističkih istraživanja BiH za period 2009. – 2012. koji je usvojio Savjet ministara BiH.

Višegodišnji master plan razvoja nacionalnih računa kroz realizaciju CARDS twinning projekta usvojen je u potpunosti od strane dvije institucije, a RS ima rezerve po nekim pitanjima kao što su rashodni GDP, kvartalni računi i tablice ponude i upotrebe
. Master Plan je ugrađen u statistički program BiH 2009.-2012. i usvojen od strane Savjeta ministara BiH. Započele su aktivnosti na procjeni BDP-a prema dohodovnom pristupu na nivou 60 djelatnosti uz određena metodološka poboljšanja postojeće procjene za 2007.godinu koja će biti uključena i u 2008.godinu. 

U domenu razvoja statističkog poslovnog registra, u fazi su izrade Statistička klasifikacija ekonomskih djelatnosti KD BiH 2009
, te Statistička klasifikacija proizvoda po djelatnostima KPD BiH 2009
. Statistički poslovni registar (SPR) u fazi je ažuriranja i  poboljšanja njegovog kvaliteta. 

Po pitanju kratkoročnih poslovnih statistika, urađena je metodologija za računanje indeksa industrijske proizvodnje (IPI) i indeksa cijena proizvođača industrijskih  proizvoda (PPI) po evropskim standardima. Radi se eksperimentalno računanje IPI i PPI za nivo BiH i analiza rezultata (publikovanje rezultata planira se u drugoj polovini godine). U izradi je metodološki priručnik »Smještajni kapaciteti u turizmu« i metodološki priručnik »Kratkoročni pokazatelji distributivne trgovine«

U zadnjem kvartalu 2008. godine dovršena je analiza podataka iz Ankete o potrošnji domaćinstava u BiH u 2007. čime su se dobili novi podaci o veličini i strukturi potrošnje stanovništva, relativnom i apsolutnom siromaštvu u BiH kao i inputi za statistiku cijena i nacionalnih računa. 

U demografskim statistikama otpočelo se sa objavljivanjem unutarnjih migracija. 

U statistici tržišta rada samostalno je provedena Anketa o radnoj snazi 2008. i otpočela Anketa 2009. Radi se na pripremama Pilot ankete troškova rada. 

Po pitanju okolišne statistike u toku je istraživanje o nastajanju otpada u proizvodnim aktivnostima, NACE (CD) i istraživanje o komunalnom otpadu (prema Regulativi 2150/2002/EC). 

U domenu energetske statistike dizajnirani su harmonizirani upitnici za oba entiteta za prikupljanje podataka za bilans električne energije i toplote. Također se sprovodi pilot istraživanje o proizvodnji uglja u oba entiteta kao početni korak ka uspostavljanju energetskog bilansa za ugalj. 

Savjet ministara BiH
 je usvojio Odluku o vršenju priprema za popis stanovništva i domaćinstava u BiH za šta je odgovorna Agencija za statistiku. Od momenta donošenja odluke pa do danas ispunjene su sve planirane aktivnosti i upućen zahtjev EC za organizovanje i vršenje međunarodnog monitoringa. U suradnji sa entitetskim zavodima napravljeni su prijedlozi upitnika i prateći metodološki materijal. Formiranje Centralnog popisnog biroa za BiH će biti regulisano budućim državnim Zakonom o popisu čiji je nacrt krajem aprila 2009. godine dostavljen Savjetu ministara BiH na razmatranje.

4.3. PRAVDA, SLOBODA, SIGURNOST

4.3.1. Vize, granica, kontrola, azil i migracije

Vize 

Vijeće ministara BiH
 je usvojilo Plan aktivnosti za ispunjavanje obaveza iz preporuka Evropske komisije u vezi s Mapom puta za liberalizaciju viznog režima za građane BiH. Usvojen je i Izvještaj o radu Interresorne radne grupe za liberalizaciju viznog režima sa Evropskom komisijom sa pregledom trenutnog stanja u ispunjavanju zahtjeva Mape puta za liberalizaciju viznog režima. Na osnovu zaključaka Predstavničkog doma Parlamentarne skupštine BiH
, sve uključene institucije, u skladu sa svojim nadležnostima, obavezne su sačiniti vlastite pojedinačne planove sa preciznim rokovima za izvršenje Plana aktivnosti i Akcionog plana za implementaciju obaveza iz Mape puta za liberalizaciju viznog režima za građane BiH sa EU, te o realizaciji planova redovno izvještavati Interresornu radnu grupu VM za pregovore o liberalizaciji viznog režima. 
Vijeće ministara BiH
 je u skladu sa obavezama iz Mape puta za liberalizaciju viznog režima zadužilo Ministra sigurnosti BiH, Ministra komunikacija i prometa BiH, te Ministra pravde BiH da sazovu ministarske konferencije sa resornim entitetskim ministrima i da nakon toga Vijeću ministara dostave usaglašene prijedloge ili nove tekstove Zakona o graničnoj kontroli, Zakona o oružju, Zakona o prevozu opasnih materija i Zakona o međunarodnoj pravnoj pomoći u krivičnim stvarima. 
Vijeće ministara BiH
 je utvrdilo prijedloge Zakona o graničnoj kontroli, Zakona o o kontroli kretanja oružja i vojne opreme i Zakona o međunarodnoj pravnoj pomoći u krivičnim stvarima i dostavilo ih u parlamentarnu proceduru radi razmatranja po hitnom postupku, u skladu sa prethodnim dogovorom. 
Vijeće ministara BiH
 usvojilo je Odluku o obavezi međusobnog usklađivanja entitetskih, kantotalnih i propisa Brčko Distrikta BiH o oružju i njihovom usklađivanju sa međunarodnim aktima.
Istovremeno, u slučaju da Prijedlog zakona o zabrani diskriminacije
 koji je trenutno u parlamentarnoj proceduri ne dobije potrebnu većinu, resorno Ministarstvo ljudskih prava i izbjeglica će postupiti na isti način kao i za prethodne zakone.

Stupanjem na snagu novog Zakona o kretanju i boravku stranaca i azilu BiH
, utvrđena je obaveza da se podzakonskim aktima detaljnije urede postupci izdavanja viza u diplomatsko-konzularnoj mreži BiH, te su u skladu sa tim doneseni sljedeći podzakonski akti: Pravilnik o izdavanju viza za dugoročni boravak (Viza D) i postupanju kod izdavanju takvih viza
 i Pravilnik o postupanju kod izdavanja viza u diplomatsko-konzularnim predstavništvima BiH i tehničkim pitanjima uvjeta izdavanja aerodromske tranzitne vize (Vize A) i tranzitne vize (Vize B)
. 

Vijeće ministara BiH
 je donijelo Odluku o vizama
 kojom je utvrđeno ukupno 66 zemalja čiji državljani, nositelji običnih putnih isprava, ne trebaju vizu za ulazak u BiH. Ovom odlukom u potpunosti je harmoniziran vizni režim BiH sa tzv. Bijelom šengenskom listom. Pored zemalja koje se nalaze na Bijeloj šengenskoj listi, u slobodnom viznom režimu sa BiH su i slijedeće zemlje: Srbija, Crna Gora, Makedonija i Turska. Zbog razloga koji se opravdavaju nacionalnim interesima, ove zemlje su u slobodnom viznom režimu sa BiH, iako nisu na Bijeloj šengenskoj listi. 

Ministarstvo civilnih poslova BiH provelo je tendersku proceduru za printanje biometrijskih pasoških knjižica, te je u februaru 2009. godine sa njemačkom kompanijom "Bundesdruckerei" potpisalo ugovor o nabavci tih knjižica. U knjižici će se nalaziti čip u koji će se u skladu sa standardima unositi relevantni podaci.

Počev od 30.09.2008. godine do sada, Predsjedništvo BiH je ratificiralo slijedeće međunarodne sporazume iz oblasti reguliranja viznih režima sa drugim zemljama, odnosno readmisije: Sporazum između Vijeća ministara BiH i Vlade Republike Makedonije o readmisiji osoba koje nezakonito borave; Sporazum između BiH i Kraljevine Danske o olakšicama kod izdavanja viza; Sporazum između BiH i Kraljevine Norveške o olakšicama kod izdavanja viza; Sporazum između BiH i Švicarske o olakšicama pri izdavanja viza; Sporazum između BiH i Švicarske o readmisiji osoba koje borave bez dozvole.
Polovicom marta 2009. godine potpisan je Sporazum o uzajamnom putovanju državljana između BiH i Republike Albanije kojim se liberalizira vizni režim između ove dvije zemlje. Pored ovog sporazuma, potpisan je Sporazum o readmisiji osoba koje nezakonito borave između BiH i Albanije. 

BiH je takođe potpisala sporazume sa Vladom Crne Gore o vraćanju i prihvatanju osoba čiji je ulazak ili boravak nezakonit; Protokole između Ministarstva sigurnosti BiH i Ministarstva unutarnjih poslova i javne uprave Crne Gore o sprovođenju Sporazuma izmeđuVijeća ministara BiH i Vlade Crne Gore o vraćanju i prihvatanju osoba čiji je ulazak ili boravak nezakonit. 

BiH je započela pregovore o zaključivanju Sporazuma o olakšanom viznom režimu za nositelje diplomatskih i službenih pasoša sa Kubom, Indonezijom, Egiptom, Argentinom i Alžirom. Potpisan je Sporazum o slobodnom viznom režimu za nositelje diplomatskih i službenih pasoša između BiH i Brazila.  Usaglašen je tekst Sporazuma o slobodnom viznom režimu za nositelje diplomatskih i službenih pasoša sa Republikom Moldovom. 

BiH je započela pregovore o readmisiji sa zemljama porijekla migranata u tranzitu. Uspostavljen je Zajednički odbor za readmisiju prema Sporazumu o readmisiji između BiH i EZ. 

U skladu sa standardima EU nastavlja se trend smanjenja broja izdatih viza na graničnim prijelazima. U 2008.godini na graničnim prelazima izdate su 684 vize što je manje za 6,94% u odnosu na 2007. godinu kada je izdato 735 viza. I u prvom tromjesečju 2009. godine nastavljen je trend smanjenja broja izdatih viza na graničnim prelazima (smanjenje za 47,32%) u odnosu na isti period 2008.godine. Izdavanje viza na granici vrši se na 14 graničnih prelaza koji su uvezani sa ROS (Registar određenih stranaca) bazom podataka.

Granice

Predsjedništvo BiH
 je donijelo Odluku o prihvatanju  Sporazuma između VM BiH i Vlade CG o provođenju graničnih provjera na zajedničkim graničnim prijelazima, Protokola između Ministarstva sigurnosti BiH i Ministarstva unutrašnjih poslova i javne uprave Crne Gore o provođenju zajedničkih patrola uz zajedničku državnu granicu i Protokola između Ministarstva sigurnosti BiH i Ministarstva unutrašnjih poslova R. Srbije za provedbu zajedničkih patrola uz zajedničku državnu granicu. Predsjedništvo BiH
 je donijelo Odluku o prihvatanju Protokola između Ministarstva sigurnosti i Ministarstva unutrašnjih poslova Republike Srbije o održavanju redovnih sastanaka predstavnika graničnih policija na državnom, regionalnom i lokalnom nivou. Navedeni protokoli i sporazum su potpisani na osnovu Konvencije o policijskoj saradnji u Jugoistočnoj Evropi. 

Protokoli o upućivanju službenika za vezu, o osnivanju zajedničkih grupa za suzbijanje kriminaliteta, o provođenju mješovitih patrola uz zajedničku državnu granicu i o službenom tranzitu preko državnog područja druge ugovorne strane u cilju postupanja na vlastitom državnom području, potpisani u prethodnom izvještajnom periodu, na osnovu Sporazuma između BiH i R. Hrvatske o zajedničkom nadzoru granice, stupili su na snagu
. Na osnovu navedenih provedbenih Protokola sačinjeni su planovi zajedničkog patroliranja na regionalnom i lokalnom nivou, razmjenjeni spiskovi vozila u izrađene oznake za službena vozila koja tranzituju preko teritorije druge države, u saradnji sa IOM-om kontinuirano se vrši zajednička obuka službenika graničnih policija BiH i R. Hrvatske za zajedničko patroliranje. Provođenje zajedničkih patrola dalo je prve rezultate  na suzbijanju krijumčarenja raznih vrsta roba preko državne granice.

Zaključen je Radni aranžman o uspostavljanju operativne saradnje između Ministarstva sigurnosti i Evropske agencije za upravljanje operativnom saradnjom na vanjskim granicama država članica Evropske unije (Frontex) 
. Vijeće ministara BiH
 je usvojilo Informaciju Ministarstva sigurnosti o zaključivanju ovog Radnog aranžmana koji omogućava početak uspješne saradnje FRONTEX-a i Ministarstva sigurnosti BiH u dijelu koji se odnosi na provođenje aktivnosti ove agencije. 

U Centru za obuku Granične policije BiH se izvodi osnovna obuka za 99 polaznika V generacije kadeta. Od januara 2009. godine izvodi se praktični dio obuke i isti će sredinom godine zasnovati radni odnos kao policijski službenici u činu „policajac“. Završen je proces odabira 122 polaznika VI generacije kadeta, a trenutno se provode bezbjednosne provjere. Početak procesa školovanja VI generacije kadeta planiran je za juni 2009. godine.

Potpisan je Sporazum o uspostavi Zajedničkog centra za analizu rizika
, između Ministarstva sigurnosti i Granične policije, Uprave za indirektno oporezivanje, Ureda za veterinarstvo, Uprave za zaštitu zdravlja bilja i Službe za poslove sa strancima. Pored uspostave zajedničkog Centra, formirani su i lokalni centri za analizu rizika unutar svake uključene službe. Zajednički Centar je smješten pri Graničnoj policiji BiH sa sjedištem u Sarajevu, oprema za rad je donirana od strane Delegacije Europske komisije u BiH, a osoblje Centra je počelo sa radom u martu 2009. godine.

Projekat zaprečavanja mjesta pogodnih za ilegalan prelazak državne granice sa R.Hrvatskom je u završnoj fazi. U sklopu projekta identifikovano je 118 lokacija za zaprečavanje, od kojih je sa BiH strane zaprečeno 68 lokacija. Pokrenute su inicijative za izradu sličnih projekata zaprečavanja na granici sa Srbijom i Crnom gorom.

Državna komisija za granicu BiH
 je do sada održala 7 radnih sjednica na kojima se raspravljalo o organizacionim, tehničkim i drugim aspektima bitnim za rad ove komisije. Vijeće ministara BiH
 je usvojilo Poslovnik o radu Komisije, a Vijeću ministara BiH je dostavljen i prijedlog odluke o imenovanju članova stručne grupe za dokumentaciju identifikacije granične linije BiH sa susjednim državama.

Državna komisija za integrisano upravljanje granicom BiH je do sada održala 8. radnih sjednica, riješena su osnovna organizaciono-tehnička pitanja, kao i ostali aspekti relevantni za rad ove Komisije. Vijeće ministara BiH
 je usvojilo Poslovnik o radu Komisije. Uspostavljen je i adekvatan mehanizam za sprovođenje i nadzor praćenja ispunjenja ciljeva postavljenih Akcionim planom za integrisano upravljanje granicom (IUG). S tim u vezi, imenovan je Nacionalni koordinator za IUG ispred Ministarstva sigurnosti koji je odgovoran za cjelokupnu koordinaciju implementacije Akcionog plana za IUG s posebnim osvrtom na područje međuagencijske saradnje, te su imenovane i međuagencijske radne grupe koje su otpočele sa svojim radom. 

Vijeće ministara BiH
 je uputilo u parlamentarnu proceduru prijedlog Zakona o izmjenama i dopunama Zakona o Graničnoj policiji BiH, koji je usvojen u prvom čitanju Domu naroda PS BiH.
Azil 

Ministarstvo sigurnosti je i sada u cijelosti odgovorno za funkcionisanje PC Rakovica u kome borave tražitelji međunarodne zaštite. Finansiranje rada centra i pružanja svih usluga i prava predviđeno u budžetu ministarstva i dijelom potpomognuto od strane UNHCR-a (25% od ukupnog iznosa stvarnih potreba). Finansijskom projekcijom za period 2009.-2011 se predviđa potpuno preuzimanje finansiranja, a naročito sa uspostavom novog centra u Delijašu.

Projekat izgradnje Azilantskog centra u Delijašu se odvija prema utvrđenoj dinamici. Glavni i izvedebeni projekat je urađen, u procesu je revizije i do polovine augusta bi trebalo imati građevinsku dozvolu (što znači da bi sve suglasnosti bile prikupljene). Projekat je podijeljen u dogovru sa EC u dva dijela. Ministarstvo sigurnosti sa sredstvima u iznosu od 1 milion KM koja su obezbjeđena u budžetu u ovoj godini je otpočelo rješavati saniranje postojećih objekata (krovna konstrukcija), uspostavu infrastrukture (struja, voda, kanalizacija, prilazni put, ograda i u zavisnosti od ostatka sredstava preuređenje smještajnih objekata prema standardim).

 
U pogledu usvajanja podzakonskih akata u skladu sa Zakonom o kretanju i boravku stranaca i azilu, usvojen je Pravilnik o međunarodnoj zaštiti (azilu)
, dok je Pravilnik o radu Azilantskog centra i nadzora nad radom centra u proceduri usvajanja.

Migracije 

Vijeće ministara BiH
 je usvojilo Strategiju u oblasti imigracije i azila i Akcijski plan za period 2008.-2011. godina.

Vijeće ministara BiH
 je donijelo Odluku o imenovanju Koordinacijskog tijela za praćenje implementiranja Strategije u oblasti imigracije i azila i Akcijskog plana za period 2008.-2011. godina. Do sada su održana dva sastanka Koordinacijskog tijela, a na prvom sastanku usvojen je i Poslovnik o radu. Dogovoreno je da će se sastanci Koordinacijskog tijela održavati jednom mjesečno. 
U oblasti migracija, u skladu s novim Zakonom o kretanju i boravku stranaca i azilu usvojeni su slijedeći podzakonski akti: Pravilnik o ulasku i boravku stranaca
, Pravilnik o nadzoru i udaljenju stranca iz BiH
, Pravilnik o zaštiti stranaca žrtava trgovine ljudima
, Pravilnik o pokriću troškova vraćanja i stavljanja stranca pod nadzor
, Pravilnik o standardima funkcioniranja i drugim pitanjima značajnim za rad Imigracijskog centra
, Pravilnik o obavezi prijevoznika i organizatora turističkog i sličnog putovanja
, Pravilnik o centralnoj bazi podataka o strancima
, Odluka o najmanjem iznosu sredstava za izdržavanje stranaca za vrijeme namjeravanog boravka u BiH
.
Finalizirane su aktivnosti na izradi Prijedloga „Protokola o saradnji u efikasnoj realizaciji Sporazuma o readmisiji lica koja borave bez dozvole u drugim zemljama“ između Ministarstva sigurnosti i Federalnog  MUP-a, MUP-a RS i Policije Brčko Distrikta, a s ciljem efikasnije implementacije sporazuma o readmisiji državljana BiH koji borave bez dozvole u drugim zemljama.
Vezano za administrativne kapacitete, predviđeno je jačanje Sektora za imigraciju kako bi bio u mogućnosti od nadležnih institucija prikupljati i analizirati potrebne statističke podatke u oblasti migracija
. Završena je procedura prijema dva državna službenika u Sektoru za imigraciju
, a u toku je procedura za popunjavanje još jedne pozicije
.
Vezano za prikupljanje statistika u oblasti migracija,  izrađena je Informacija o migracijama i azilu koja ima za cilj osigurati redovito i kontinuirano izvještavanje o implementaciji politika migracije i međunarodne zaštite BiH, kako bi se opservirali trendovi i blagovremeno predložile izmjene politika te definirao migracijski profil BiH. U skladu s Uredbom br. 862/2007 Evropskog parlamenta i Vijeća o statistikama Zajednice o migraciji i međunarodnoj zaštiti, tabele dostavljene nadležnim organima u oblasti migracije i međunarodne zaštite u BiH, odnosno podaci u informaciji o migraciji i azilu razvrstani su po državljanstvu, državi rođenja, državi prethodnog boravka, spolu, dobnim grupama, vrsti granice u određenim postupcima, vrsti vize, vrstama zahtjeva u postupcima vezanim za strance u BiH, vrstama odluka u postupcima vezanim za strance u BiH, razlozima/osnovama za određene odluke u postupcima vezanim za strance u BiH, maloljetnicima bez pratnje, kvalifikacijama stranaca i državi destinacije (za iseljenike i povratnike). Ovakvo razvrstavanje podataka definirano je i novim Pravilnikom o Centralnoj bazi podataka o strancima
. 

Održana su dva sastanka Zajedničkog odbora za readmisiju prema Sporazumu o readmisiji između BiH i EZ.
 
BiH je okončala internu proceduru neophodnu za otvarenje pregovora o sporazumima o readmisiji sa zemljama porijekla migranata u tranzitu (Kina, Afganistan, Šri Lanka, Indija i Iran). 

Poduzete su završne aktivnosti na izradi „Plana obuke u oblasti imigracija 2009. – 2011.“, koja će obuhvatiti obuku državnih službenika, policijskih službenika i namještenika angažiranih u oblasti upravljanja imigracijom u BiH. 
U periodu od 03.07.2008 godine, kad je Imigracioni centar i zvanično počeo sa radom, odnosno prihvatio prve korisnike, pa do 11.05.2009 godine, u Centru je boravilo 258  stranaca kojima je donesena mjera stavljanja pod nadzor. U ovom periodu iz Centra je udaljeno ukupno 249 stranaca iz BiH. Imigracioni centar ima smještajni kapacitet 40 mjesta i podijeljen je u dva odvojena paviljona, muški sa kapacitetom od 25 mjesta i ženski sa 15 mjesta. Imigracionim centrom rukovodi uprava centra, upravnik i zamjenik upravnika, a zaposlen je i jedan inspektor za strance. Poslove obezbjeđenja Centra vrši služba obezbjeđenja koja ima ukupno 37 službenika, od kojih je njih 5 vođe smjena, dok su njih 32 službenici obezbjeđenja, u okviru kojih su službenici koji pripadaju timu za intervencije i udaljenja, njih 15. Pomoćno osoblje zaposleno u centru broji 8 radnika. Imigracioni centar se finansira iz budžeta Službe za poslove sa strancima.

U okviru saradnje sa zemljama regiona na zajedničkom organizovanju operativnih akcija usmjerenih na presijecanje lanaca krijumčarenja ljudima treba istaći angažovanje službenika GP na realizaciji regionalne akcija „Tara“ koja se odvijala se uz asistenciju lokalnih policijskih agencija i Kantonalnih mupova. Nastavljene su aktivnosti na realizaciji operativne akcije „Arkadaš“ sa ciljem sprečavanja i otkrivanja ilegalnih migracija, što je izravna reakcija GP BiH na povećan broj registrovanih ilegalnih kretanja državljana Turske preko državne granice.

U skladu sa potpisanim Memorandumom o razumijevanju između nadležnih policijskih organa BiH, R. Albanije, R. Hrvatske, R. Makedonije, Crne Gore i R. Srbije o uspostavljanju sistema razmjene statističkih podataka o ilegalnim migracijama i učestvovanje u regionalnom sistemu ranog upozoravanja Granična Policija BiH je određena kao nacionalna tačka kontakta. U skladu s tim u GP je donesena Instrukcija o implementaciji Memoranduma. Provođenje navedenih aktivnosti počelo je 01.01.2009. godine.

Kada je riječ o međuagencijskoj saradnji u oblasti migracija Služba za poslove sa strancima je ostvarila saradnju sa drugim državnim i policijskim agencijama u periodu od 01.10.2008.- 30.04.2009 po broju predmeta: saradnja sa MUP-ovima entiteta, kantona i Brčko Distrikta po osnovu 912 predmeta; saradnja sa Graničnom policijom po osnovu 543 predmeta; saradnja sa OSA i SIPA po osnovu 246 predmeta.

Granična policija redovno prati i obrađuje podatke o ulascima i izlascima iz BiH državljana iz zemalja visokog migracijskog rizika, ilegalnim prelascima državne granice, odbijenim ulascima, o prihvatu i predaji lica na osnovu međudržavnih sporazuma, o licima pronađenim po potragama, o prekršajima i krivičnim djelima registrovanim na državnoj granici BiH. Tokom prva tri mjeseca 2009. godine registrovano je 647 stranaca, kojima je odbijen ulazak u BiH jer nisu ispunjavali propisane uslove na osnovu člana 19. i člana 25. Zakona o kretanju i boravku stranaca i azilu. U istom periodu broj ulazaka i izlazaka lica iz zemalja visokog migracijskog rizika preko državne granice BiH iznosi 10.397 lica. Tokom prva tri mjeseca 2009. godine u ilegalnom prelasku državne granice (ulaz i izlaz) otkrivena su 64 lica
Po Sporazumu sa Republikom Hrvatskom o suradnji u predaji i prihvatu osoba čiji je boravak protuzakonit, prihvaćeno je 71 lice zbog nezakonitog ulaska i boravka u RH, od čega 31 je strani državljanin i 40 državljana BiH. Struktura državljanstava nezakonitih migranata ostala je  nepromjenjena i uglavnom se radi o državljanima, Turske, Srbije sa ispravama UNMIK-a, i Makedonije.
Pranje novca

Predsjedništvo BiH
 je donijelo Odluku o pristupanju BiH Međunarodnoj konvenciji o suzbijanju krivotvorenja novca i Protokolu. 

Kadrovska popunjenost Finansijsko-obavještajnog odjeljenja SIPA-e u izvještajnom periodu ostala je nepromijenjena i iznosi 62% u odnosu na važeću sistematizaciju. Završena je konkursna procedura za prijem jednog državnog službenika na mjesto stručnog savjetnika za međunarodnu saradnju, dok su tri inspektora iz Odsjeka za sprečavanje i istraživanje krivičnih djela pranja novca i finansiranja terorizma raspoređeni u Kriminalističko-istražno odjeljenje SIPA-e.  

Radna grupa za borbu protiv pranja novca i finansiranja terorističkih aktivnosti je započela sa radom
. Vijeće ministara BiH
 utvrdilo je prijedlog Zakona o sprečavanju pranja novca i finansiranja terorističkih aktivnosti i dostavilo ga u parlamentarnu proceduru. Također, izrađen je Nacrt Strategije za sprečavanje pranja novca i finansiranja terorističkih aktivnosti na nivou SIPA-e i poslat članovima radne grupe.
4.3.2. Droge

Parlamentarna skupština BiH
 je usvojila državnu Strategiju za nadzor nad opojnim drogama, sprečavanje i suzbijanje zloupotrebe opojnih droga u BiH. U pogledu Akcionog plana koji proizilazi iz ove Strategije, izrađen je njegov nacrt koji je usaglašen sa MUP-om RS-a i dostavljen Vijeću ministara BiH na usvajanje.  

Komisija za uništavanje opojnih droga je formirana Odlukom Vijeća ministara BiH
.
Radeći na sprečavanju i otkrivanju krivičnih djela trgovine narkoticima, SIPA konstantno vrši razmjenu podataka putem Interpola, dok se međunarodna saradnja odvija preko SECI centra u smislu zajedničkih operacija i provođenja operativnih i istražnih radnji u cilju otkrivanja predmetnih krivičnih djela i njihovih počinilaca. 

U izvještajnom periodu SIPA je imala nekoliko akcija  koje su rezultirale zapljenom određenih količina narkotičkih sredstava i hapšenjem većeg broja lica koja su kao organizovana grupa izvršili nabavku i preprodaju zaplijenjenih količina droga.

MUP RS je u izvještajnom periodu nastavio sa kontinuiranim aktivnostima u borbi protiv neovlaštene proizvodnje i prometa opojnih droga. U oktobru 2008. godine okončane su akcije vođene u prethodnom periodu, a odnose se na sprečavanje neovlaštene proizvodnje i prometa opojnih droga (Leotar, Borac-Bunker i Gradina) koje su odvijane u saradnji sa MUP-om FBiH, kao i policijama Slovenije, Hrvatske i Crne Gore, te Austrije i Makedonije, uz doprinos SECI Centra. Rezultat ovih akcija je razbijanje više organizovanih kriminalnih grupa koje su bile uključene u proizvodnju i promet narkoticima uslijed hapšenja većeg broja lica.
4.3.3. Policija

Usvojen je Zakon o izmjenama i dopunama Zakona o policijskim službenicima,
 dok se Prijedlog zakona o izmjenama i dopunama Zakona o Državnoj agenciji za istrage i zaštitu još uvijek nalazi u parlamentarnoj proceduri.
Donešena je Odluka o sjedištu i početku rada agencija za podršku policijskoj strukturi BiH
. Sjedište Agencije za policijsku podršku bit će u Sarajevu, Agencije za školovanje i stručno obrazovanje kadrova u Mostaru, a Agencije za forenzička ispitivanja i vještačenja u Istočnom Sarajevu. Agencije su počele sa radom. Imenovani su direktori i zamjenici direktora Agencije za policijsku podršku i Agencije za forenzička ispitivanja i vještačenja, te zamjenik direktora Agencije za školovanje i stručno obrazovanje kadrova, dok je za izbor direktora ove Agencije konkurs u toku. Vijeće ministara BiH
 je donijelo Odluku o odobravanju sredstava iz budžetske rezerve budžeta institucija BiH i međunarodnih obaveza BiH za 2009. godinu i odobravanju strukture rashoda ovih Agencija. 
S obzirom da Dom naroda PSBiH
 nije usvojio kandidatsku listu za imenovanje predsjedavajućeg, zamjenika i članova Nezavisnog odbora i Odbora za žalbe građana
, kao nezavisnih organa policijske strukture BiH, ad hoc zajednička komisija za provođenje procedure imenovanja Nezavisnog odbora i Odbora za žalbe građana će ponovo raspisati konkurs.  

Vijeće ministara BiH
 je donijelo Odluku o formiranju Interresorne radne grupe za pripremu prijedloga rješenja za adekvatan i funkcionalan model razmjene podataka iz policijskih evidencija u BiH. Relevantne institucije su imenovale predstavnike u Interresornu radnu grupu. Od septembara 2008. godine SIPA je radila na daljnoj nadogradnji i razvoju informaciono-komunikacionog sistema Državne agencije za istrage i zaštitu.
U djelu komunikacionih sistema nastavljene su aktivnosti na uspostavljanju TETRA sistema za potrebe SIPA-e (urađen je projekat TETRA sistema za potrebe Agencije, kao i nabavka bazne stanice za potrebe Regionalne kancelarije Mostar, a očekuje se i donacija tri bazne stanice od strane ICITAP-a). U saradnji sa Graničnom policijom BiH radi se na daljnjem širenju SPIN mreže za potrebe policijskih institucija na državnom nivou. Nastavljene su aktivnosti na širenju prava pristup CIDA bazi podataka na regionalne kancelarije, kao i uvezivanje ove baze podataka sa i2 bazama podatka (donacija iBridge od strane ICITAP-a), te pripreme za prelazak na sistem 5x5x5. Uspostavljen je pristup Finansijsko-obavještajnog odjeljenja SIPA-e i Centra za istraživanje ratnih zločina SIPA-e i2 bazama podataka. Pored navedenog, radi se na intenzivnom tehničkom opremanju Tima za kompjuterske analize i forenziku. U prethodnom periodu obezbeđeni su forenzički alati od strane ICITAP-a, kao i iz vlastitih sredstava, a izvršena je kadrovska popuna ovog tima, te je uspostavljena intenzivna saradnja sa Tužilaštvom BiH. U okviru Finansijsko-obavještajnog odjeljenja SIPA-e završena je i III faza AMLS-a. 

Vlada RS
 je utvrdila Nacrt zakona o policijskim službenicima, kojim su regulisana ovlašćenja, dužnosti i prava policijskih službenika zaposlenih u Ministarstvu unutrašnjih poslova RS. Zakonom su utvrđeni načini zapošljavanja, radni uslovi, činovi, unapređenje, disciplinska i materijalna odgovornost policijskih službenika zaposlenih u MUP-u RS. 
U saradnji sa EUPM-om okončana je dvomjesečna medijska kampanja „122-Vaša policija“ na cijeloj teritoriji BiH. Cilj ove kampanje bio je promocija besplatne telefonske linije „122“ za građane BiH i ohrabrivanje građana na preuzimanje proaktivnije uloge u suzbijanju kriminala. 

4.3.4. Borba protiv organizovanog kriminala i terorizma

PS BiH je usvojila Zakon o izmjenama i dopunama Zakona o krivičnom postupku BiH
. Međutim, Vijeće ministara BiH
 je utvrdilo novi Prijedlog zakona o usvajanju Zakona o izmjenama i dopunama Zakona o krivičnom postupku BiH koji je upućen
 Parlamentarnoj skupštini BiH na razmatranje po hitnoj proceduri. 

Prijedlog Zakona o programu zaštite svjedoka u BiH usvojen je u prvom čitanju u oba doma Parlamentarne skupštine BiH. Izjašnjavanje o pomenutom zakonu u drugom čitanju odgodio je Predstavnički dom PSBiH, tako da je navedeni zakon dostavljen Ministarstvu pravde BiH na dodatno usaglašavanje.

Predsjedništvo BiH
 je donijelo Odluku o prihvatanju Sporazuma između Vijeća ministara BiH i Vijeća ministara Republike Albanije o saradnji u borbi protiv kriminala, posebno terorizma, ilegalne trgovine drogom i organizovanog kriminala. 
Vijeće ministara BiH
 je utvrdilo Prijedlog odluke o ratifikaciji Protokola protiv nezakonite proizvodnje i trgovine vatrenim oružjem, njegovim dijelovima, komponentama i municijom, kojim se dopunjuje Konvencija Ujedinjenih nacija protiv transnacionalnog organiziranog kriminala. 
Vijeće ministara BiH
 je, donijelo Odluku o formiranju Radne skupine za izradu Prijedloga strategije BiH za borbu protiv organiziranog kriminala.
Preliminarnim analizama utvrđeno je da je stepen provođenja Strategije borbe protiv terorizma (2006-2009) na zadovoljavajućem nivou, ali da u segmentima koordinacije operativnih aktivnosti i razmjene podataka među relevantnim institucijama i agencijama, te području prevencije od terorizma nije učinjen zadovoljavajući pomak. Najveći napredak ostvaren je u legislativnoj sferi: pored pomenutog Prijedloga Izmjena i dopuna KZBiH, izvršena je harmonizacija relevantnih zakona u skladu sa članom 33. Zakona o direkciji za koordinaciju policijskih tijela i agencija za potporu policijskoj strukturi BiH sukladno članku 33. U tom smislu, PSBiH
 usvojila izmjene i dopune Zakona o policijskim službenicima i Zakona o ministarstvima i drugim tijelima uprave BiH.
Prijedlog Odluke o uspostavi Radne skupine za izradu Prijedloga strategije BiH za prevenciju i borbu protiv terorizma (2009-2012)
 je dostavljen na proslijeđen Ministarstvu financija i trezora BiH i Uredu za zakonodavstvo na davanje mišljenja. 

Vezano za kadrovsku popunjenost, Odjel za borbu protiv terorizma Ministarstva sigurnosti BiH popunjen je 35%. Vezano za kadrovsku popunjenost SIPA-e, Odjel za borbu protiv terorizma SIPA-e  popunjen je 100%, a Kriminalističko-istražno odjeljenje (KIO) SIPA-e 68,29%. Naslabije je kadrovski popunjen Odsjek za istraživanje i sprečavanje ostalih krivičnih djela (66,67%), dok popunjenost Odsjeka za borbu protiv terorizma i trgovine (ABHO) iznosi 100%.

U okviru implementacije Plana civilno vojne suradnje u slučaju terorističkog napada i otklanjanja posljedica terorističkog napada, usvojenog u junu 2008. godine, u toku je izrada Standardnih operativnih procedura, te izrada Prijedlog memoranduma o saradnji između Ministarstva sigurnosti i Ministarstva odbrane BiH
, te organiziranje instruktivne vježbe koja bi se trebala održati do kraja 2009. godine. Pokrenuti su projekti komunikacijskog uvezivanja agencija za provedbu zakona kako bi se olakšala razmjena podataka. Također, u tijeku je realiziranje Projekta jačanja suradnje između tužiteljstva i policije. U surednji sa UNODC i Vijećem Europe u januaru 2009. godine održan je tečaj na temu Međunarodna kazneno pravna suradnja u borbi protiv terorizma. 

Vlada FBiH
 je usvojila Izvještaj Radne grupe za analizu propisa iz oblasti organiziranog kriminala u kojem se ističe da rješenja u općem dijelu krivičnih zakona, kako FBiH, tako i BiH, uglavnom zadovoljavaju kriterije uspješne borbe protiv organizovanog kriminala, uz neka minimalna poboljšanja. 

Narodna skupština RS-a
 usvojila je Zakon o izmjenama i dopunama Zakona o oružju i municiji. 

MUP RS je, u saradnji sa MUP-om F BiH i MUP-om Slovenije, a uz koordinaciju Europola, u prethodnom periodu započeo akciju sprečavanja neovlaštene međunarodne trgovine oružjem i vojnom opremom (akcija Zapad) koja je okončana tokom februara 2009. godine kada je uhapšeno 5 lica na teritoriji BiH i više lica u drugim državama, kao i oduzimanjem izvjesne količine naoružanja i plastičnog eksploziva. U martu 2009. godine je realizovana akcija MUP-a F BiH u saradnji sa policijom Njemačke na hapšenju lica traženog zbog pranja novca, kompjuterskog kriminala i prevara, uz posredovanje MUP-a RS. U sklopu slovenačke inicijative Brdo-Proces, MUP RS je u oktobru bio domaćin Konferencije o terorizmu za zemlje Zapadnog Balkana, JIE i pojedine članice EU, te Europolu i drugim međunarodnim organizacijama. Na posljednjem sastanku u okviru ove inicijative, održanom početkom maja u Češkoj u organizaciji Eurojusta, pozdravljen je doprinos MUP-a RS u administriranju baza podataka o licima i aktivnostima u vezi sa terorizmom i različitih informacija raznih agencija.
4.3.5. Trgovina ljudima

Prema novom Pravilniku o unutrašnjoj organizaciji Ministarstva sigurnosti, Ured državnog koordinatora za borbu protiv trgovine ljudima i ilegalne migracije u BiH, je prerastao u Odsjek za borbu protiv trgovine ljudima a u Sektoru za međunarodnu saradnju. Na taj način trajno su osigurana sredstva za finansiranje aktivnosti Odsjeka za borbu protiv trgovine ljudima finansiraju iz budžeta Ministarstva sigurnosti BiH.

U 2008. godini u budžetima Ministarstva sigurnosti BiH i Ministarstva za ljudska prava i izbjeglice BiH planirana su i realizirana sredstva u iznosu od 230.000 KM, a  za realizaciju aktivnosti iz Akcionog plana za borbu protiv trgovine ljudima u segmentu zaštite žrtava trgovine ljudima, dok je za 2009. godinu planirano145.000 KM.
Kroz razne projekte finansirane od strane IPA, USAID, Norveške vlade, IOM-a i Save the Children Norway osigurana su u naredne dvije godine sredstva u iznosu od oko 1.100.000 eura namjenjena za realizaciju aktivnosti iz Akcionog plana za borbu protiv trgovine ljudima.

Tokom aprila 2009.godine finaliziran je i na usvajanje Vijeću ministara BiH upućen Izvještaj o stanju trgovine ljudima i ilegane imigracije u BiH i izvještaj o provedbi akcionog plana za borbu protiv trgovine ljudima i ilegane imigracije u BiH za 2008.godinu.

U periodu oktobar 2008-februar 2009.godine formirana su četiri tima po principu uređenja Državne agencije za istrage i zaštitu BiH (SIPA), a vežu se za regije odnosno za djelovanje regionalnih kancelarija SIPA-e: Sarajevo, Tuzla, Banja Luka i Mostar. Formirani timovi se sastoje od predstavnika relevantnih institucija (nadležna tužilaštva, agencije za sprovedbu zakona, Službe za poslove sa strancima, centara za socijalni rad, predstavnika ministarstava obrazovanja/prosvjete, zdravstva, te predstavnika navladinih organizacija). Razmjena i prikupljanje podataka obavlja se putem jedinstvenog obrasca za sve nadležne institucije, koji obezbjeđuje sve potrebne podatke za vođenje baze za žrtve trgovine ljudima, a koja se nalazi u Ministarstvu za ljudska prava i izbjeglice BiH, dok se druga baza za počinioce krivičnih djela nalazi u SIPA-i, a koja se također popunjava podacima koji se obezbjeđuju putem jedinstvenog obrasca pripremljenog za potrebe ove baze. 
Ministarstvo sigurnosti BiH je tokom 2008. godine potpisalo Ugovor o saradnji između Ministarstva sigurnosti BiH i Save the Children Norway Regionalne kancelarije za Jugoistočnu Evropu, Sarajevo. Realizacija projekta „Sveobuhvatan pristup rješavanju problema dječje pornografije“ planirana je za tri godine (od 2008 do 2010 godine). U prvoj godini projekta izrađen je dokument pod nazivom „Analiza kapaciteta, procedura i nedostataka u sistemu zaštite djece od dječje pornografije u BiH i Preporuke za razvoj modela u borbi protiv dječje pornografije u BiH“.Za 2009 godinu planirana je izrada Akcionog plana za poboljšanje sistema za zaštitu djece od dječje pornografije, njegovo usvajanje, promocija i početak implementacije u junu tekuće godine, kao i donacije opreme, obuke itd.

Ministarstvo za ljudska prava i izbjeglice je decembru 2008. godine objavilo poziv za za dodjelu sredstava iz budžeta u iznosu od 30.000 maraka kao podršku nevladinim organizacijama koje osiguravaju pomoć žrtvama trgovine ljudima državljanima BiH, a u saradnji sa Uredom državnog koordinatora i tokom 2009.godine dodijeliti će se sredstva za nevladine organizacije koje osiguravaju pomoć žrtvama trgovine ljudima (planirano 40.000 KM), a obezbjeđena su i donatorska sredstva
. 
Vijeće ministara BiH je
 donijelo Odluku o formiranju Komisije za monitoring       rezidencijalnih ustanova za smještaj i zbrinjavanje djece, žrtava nasilja, trgovine ljudima, azilanata, ilegalnih imigranata, izbjeglica, starih osoba, osoba sa invaliditetom i drugih ustanova prema potrebi. 
Ustanovljen je Odsjek za operativnu podršku u okviru Odjeljenja za zaštitu svjedoka SIPA-e, koji je popunjen 69%.

4.3.6. Zaštita ličnih podataka

U drugoj polovini 2008. godine izvršena je registracija Agencije za zaštitu ličnih podataka u BiH kao poslovnog subjekta i kao budžetskog korisnika. Odobrena su budžetska sredstva za rad Agencije za zaštitu ličnih podataka za 2008. godinu, u iznosu od 477.000 KM  a za 2009. godinu, obezbijeđena su sredstva iz budžeta institucija BiH potrebna za finansiranje rada Agencije u iznosu od 955.000 KM.  Obezbijeđeno je 380 m² kancelarijskog prostora, kancelarijski namještaj, tri nova službena vozila, infrastruktura internet i telefon, računarska oprema. 

Vijeće ministara BiH
 je dalo saglasnost na Pravilnik o unutrašnjoj organizaciji Agencije kojim je sistematizovano 45 radnih mjesta (32 državna službenika i 13 zaposlenika). Trenutno Agencija ima 12 zaposlenih
. 
VM BiH
 je usvojilo Pravilnik o načinu vođenja evidencije o zbirkama ličnih podataka kojim se propisuje način vođenja evidencije o zbirkama ličnih podataka koje vode kontrolori, dostavljanje podataka iz evidencije Agenciji za zaštitu ličnih podataka u BiH, te izuzeci od obaveze prijavljivanja određene evidencije. Pravilnik o načinu čuvanja i posebnim mjerama tehničke zaštite ličnih podataka je u proceduri usvajanja. Donešeni su akti neophodni za zakonit i efikasan rad Agencije. 

� na 61. sjednici održanoj 7. oktobra 2008. godine (“Sl. Glasnik BiH“ broj 92/08 od 17.11.2008. godine)


� koji je stupio na snagu u januaru 2007. godine


� održanom 8.11.2008. godine


� Vijeće ministara BiH je na 76. sjednici, održanoj 12.02.2009. godine u  Sarajevu utvrdilo Prijedlog Amandmana I na Ustav BiH vezan za BD. Amandman I usvojen je na Predstavničkom domu PSBiH na 49. sjednici, održanoj 25.3.2009. godine, a na Domu narodu na 27. sjednici održanoj 26.3.2009. godine, a objavljen je u "Službenom glasniku BiH“, broj 25/09.


� Na 85. sjednici održanoj 29.4.2009. godine


� na 75. sjednici održanoj 5.2.2009. godine 


� na 73. sjednici održanoj 15.1.2009. godine


� “Službeni glasnik BiH“, broj 100/08, od 16.12.2008. godine


� na 4. tematskoj sjednici održanoj 06.10.2009. godine


� na 82. sjednici održanoj 2.4.2009. godine


� Službene novine FBiH, br. 84/08


� u decembru 2008. godine


� na 93. sjednici održanoj 4. marta 2009. godine


� pomoćnik direktora Ureda Premijera FBiH - rukovodilac Sektora za koordinaciju politika i institucionalnu komunikaciju, pomoćnik sekretara Vlade FBiH – rukovodilac kabineta Zamjenika Premijera FBiH i federalnog ministra kuture i sporta, te stručni saradnik za pravne poslove u kabinetu sekretara Vlade FBiH, koji će dijelom obavljati i poslove u vezi s koordinacijom RJU.


�u sklopu jačanja Sektora za budžet popunjene su pozicije: stručni savjetnik za tekući budžet, stručni savjetnik za budžetske prognoze i analize, šef grupe za makroekonomsko planiranje, stručni savjetnik za makroekonomsko planiranje, stručni savjetnik za upravljanje novčanim sredstvima, nadzor i izvršenje budžeta, te stručni savjetnik za korištenje informacionog sistema u Sektoru za trezor i stručni savjetnik-interni revizor u jedinici za internu reviziju.


� na 97. sjednici održanoj 2. aprila 2009. godine


� Sva tri zakona objavljena u „Službenom glasniku RS“, br. 118/08


� „Službeni glasnik RS“, br. 11/09


� „Službeni glasnik RS“, br. 1/09


� Oba pravilnika objavljena u „Službenom glasniku RS“, br. 20/09


� „Službeni glasnik RS“, br. 10/09


� Sve tri uredbe objavljene u „Službenom glasniku RS“, br. 18/09


� Službeni glasnik RS, br. 123/08


� Oba objavljena u Službenom glasniku RS, br. 126/08


� Službeni glasnik RS, br. 110/08


� Službeni glasnik RS, br. 114/08


� 26. februara 2009. godine


� u oktobru 2008. godinr


� 30.4. 2009. godine


� «Službeni glasnik BiH“, broj 27/08


� na 78. sjednici održanoj 26.2.2009. godini


� «Službeni glasnik BiH», broj 12/09


� «Službeni glasnik BiH» broj 37/09, 12.5.2009. godine


� „Službeni glasnik BiH“, broj 16/09


� Usvojeni  na 69. sjednici Vijeća ministara održanoj 18.12.2008. godine


� Na 87. sjednici održanoj 14.05.2009. godine


� na 89. sjednici održanoj 04.06.2009. godine


� Prijedlog Zakona o besplatnoj pravnoj pomoći usvojen je na 47. sjednici Zastupničkog doma od 4.3. 2009. godine, ali nije usvojen na 27. sjednici Doma naroda od 26. 3. u prvom čitanju, te je vraćen ponovno Vijeću ministara BiH na doradu


� Odlukom broj 25/09 od 20.02.2009. godine


� Službeni glasnik RS, broj 119/08


� Službeni glasnik RS, broj 120/08 s tim da na snagu stupa 1.7.2009. godine


� 26.3. 2009. godine


� Vijeće ministara BiH je 16.4.2009. na 84. sjednici donijelo Odluku o formiranju Radne grupe za izradu Prijedloga strategije BiH za borbu protiv organiziranog kriminala, uz određene korekcije.


� na 67. sjednici, održanoj 26.11.2008. godine


� Imajući u vidu da BiH nije članica OECD-a, pristup ovoj Konvenciji bit će omogućen tek nakon punopravnog članstva u radnoj grupi OECD-a za borbu protiv potkupljivanja stranih javnih dužnosnika u međunarodnom poslovanju.


� „Službene novine FBiH“, broj 70/08, koji je stupio na snagu dana 06.11.2008. godine


� „Službeni glasnik BD“, br. 43/08 i 47/08 koji je stupio na snagu 24.10.2008. godine


� „Službeni glasnik RS“, broj 73/08


� “Službene novine FBiH“ broj 9/09


� 19.12.2008. godine


� Na 117. sjednici Vlade RS-a održanoj 26.3.2009. godine


� na 62. sjednici održanoj 23.10.2008. godine


� Europska zatvorska pravila, Minimalna pravila UN-a za postupanje sa osuđenim osobama, Minimalna pravila UN-a za primjenu sudskih postupaka prema maloljetnicima, Načela medicinske etike UN-a koja se primjenjuju na zdravstveno osoblje, naročito liječnike u zaštiti zatvorenika i osoba u pritvoru, Europska konvencija o sprječavanju mučenja i nečovječnih ili ponižavajućih kazni ili postupaka, Europska konvencija o ljudskim pravima i slobodama, te standardi i pravna shvaćanja na koje, kroz svoje presude, ukazuje Europski sud za ljudska prava


� ”Službene novine FBiH“, broj 25/09 od 25.2.2009. godine


� 07.05.2009. godine


� 23.07.2008. godine


� osnovano 2000. godine


� na 82. sjednici održanoj 02.04.2009. godine


� “Sl. Novine F BiH”, broj 36/99


� na svojoj 59. sjednici održanoj 11.09.2008. godine


� na sjednici Narodne skupštine RS održanoj 15.10.2008. godine („Službeni glasnik RS“, broj 103/08)


� Službene novine FBiH, broj 14/09


� na 92. sjednici održanoj 24.2.2009. godine


� na 76. sjednici održanoj 12.2.2009. godine


� usvojen je 30.01.2009. godine


� 10. decembra 2008. godine


� ”Službeni glasnik RS“, broj 111/08


� Prema odredbama Zakona o zaštiti prava pripadnika nacionalnih manjina u FBiH ("Službene novine FBiH" broj: 56/08)


� na 74. sjednici održanoj 29.01.2009. godine


� na 69. sjednici, održanoj 18.12.2008.


� na 71. sjednici, održanoj 29.12.2008.


� na 80. sjednici, održanoj 19.03.2009.


� na 74. sjednici održanoj 29.1.2009.


� na 83. sjednici održanoj 09.04.2009.


� na 76. sjednici održanoj 12.2.2009. 


� detaljnije u poglavlju 4.3. Pravda, sloboda, sigurnost, u dijelu koji se odnosi na vize i granicu


� na 79. sjednici održanoj 05.03.2009. godine


� na sjednici Narodne skupštine RS održanoj 14.05.2009.


� Na sjednici Narodne skupštine RS održanoj 30.01.2009. godine


�na 84. sjednici održanoj 16.04.2009. 


� 22.04.2009. 


� Direktiva 98/37/EC o sigurnosti mašina, Direktiva 73/23/EEC; 2006/95/EC o niskonaponskoj opremi, Direktiva 95/16/EC o liftovima i Direktiva 89/336/EEC; 2004/108/EC o elektromagnetnoj kompatibilnosti


� Direktiva 88/378/EEC o sigurnosti igračaka, Direktiva 90/384/EEC o neautomatskim vagama, Direktiva 90/396/EEC o uređajima za gas, Direktiva 97/23/ЕC o opremi pod pritiskom, Direktiva 89/686/EEC o ličnoj zaštitnoj opremi, Direktiva 94/9/EC o uređajima  i zaštitnim sistemima namjenjenim upotrebi u prostoru koji je ugrožen potencijalno eksplozivnom atmosferom


� CEN-CENELEC, ETSI, ISO, IEC


� TAIEX u kooperaciji sa CEN-om i CENELEC-om „Affiliates Info Days on the European Standardization process“, mart 2009-Brisel


� Energetska zajednica–radionica poštivanje „Opšteprimjenjivih standarda“ Evropske zajednice, februar 2009- Beč


� ISO e-learning Course Modul 3.- Adoption and Implementing International Standards -počeo u martu 2009. god –uključena 3 zaposlenika iz Instituta


� CEN/TC 127 – Sigurnost građevina od požara i CEN/TC 138-Ispitivanje bez razaranja


� “Službeni glasnik BiH“, broj 02/09


� 2005/84/EZ


� Product Safety Enforcement Forum of Europa


� 88/387/EEC


� 90/384/EC


� 90/396/EC


� 97/23/EC


� 89/686/EC


� 94/9/EC


� ,,Sl.glasnik BiH“,  broj 45/04


�  krajem decembra 2008. godine i sredinom aprila 2009. godine


� “Sl. glasnik BiH” broj 2408


� jedan redovni sastanak institucija u oblasti infrastrukture kvaliteta za tehničke industrijske proizvode i 2 sastanka u oblasti infrastrukture kvaliteta za poljoprivredne proizvode


� na 85. sjednici održanoj 29.04.2009. godine


� “Službeni glasnik BiH“ br. 13/09


� “Službeni glasnik RS“ broj 24/09


� “Službeni glasnik BiH” broj 125/08


�  Ustav RS, član 70. stav 1. tačka 2. I član 68. tačka 7., a u vezi sa Amandmanom XXXII


� “Službeni glasnik RS” br. 70/07


� 30.01.2009 godine


� “Službeni glasnik RS” broj 34/09


� “Službeni glasnik RS” broj 13/09


� “Službeni glasnik RS“ broj 123/08


� “Službeni glasnik RS“ broj118/08


� 25.02.2009. godine


� “Službene novine FBiH“ broj 18/09


� “Službene novine FBiH“ broj 18/09


� “Službene novine FBiH“ broj 18/09


� “Službene novine FBiH“ broj 18/09


� “Službene novine FBiH“ broj 18/09


� “Službeni glasnik RS” broj 12/09


� čime je izvršeno usklađivanje sa direktivom 2000/26/EC


� “Službeni glasnik RS“ broj 10/09


� “Službeni glasnik RS“ broj 10/09


� “Službeni glasnik RS” broj 106/08


� “Službene novine FBiH“ broj 70/08


� “Službene novine FBiH“ broj 13/09 


� “Službene novione FBiH“ broj 13/09


� Na sjednici održanoj 29.12.2008. godine


� Ustav RS, član 68. tačka 6,7,10 I 18, 


� U skladu sa članom 61. i 62. SSP-a


� Centralna banka Bosne i Hercegovine  - ‘’Godišnji izvještaj za 2008. godinu’’, str. 74. – 75.


� Usaglašen sa Direktivama 68/151/EEZ, 77/91/EEZ, 78/855/EEZ, 82/891/EEZ, 83/349/EEZ, 89/666/EEZ, 89/667/EEZ, a objavljen u “Službenom glasniku RS” 127/08


� “Službeni glasnik RS” 119/08


� čl.16. Zakona


� na 87.sjednici, održanoj 14.05.2009. godine


� na 86. sjednici, održanoj 07.05.2009 godine


� na 80. sjednici održanoj 19.03.2009 godine


� “Službene novine FBiH“ 73/08


� “Službeni glasnik RS“ broj 110/08


� “Službeni glasnik RS“ broj 110/08


� “Službeni glasnik RS” broj 34/09


� 29.04.2009. godine


� 29.01.2009. godine


� na 71. sjednici održanoj 29.12.2008. godine


� “Službeni glasnik BiH” broj 12/09


� “Službeni glasnik BiH“ broj 24/09


� “Službeni glasnik BiH“ broj 20/09


� “Službeni glasnik BiH“ broj 29/09


� 31.03.2009. godine


� stupio na snagu 27.1.2009


� stupio na snagu 27.1.2009


� stupa na snagu 27. 10.2009


� stupio na snagu 27.12.2008


� stupa na snagu 25.05.2009


� stupa na snagu 25.05.2009


� na sjednici održanoj 01.04.2009. godine


� Svjetske organizacije za intelektualno vlasništvo


� pravo žiga, industrijskog dizajna, zaštite novih biljnih sorti i topografije integriranih sklopova, autorsko i srodna prava, zaštita oznaka geografskog porijekla


� Uprava za indirektno oporezivanje (carina), tržne inspekcije, Agencija za istrage i zaštitu i dr.


� „Službeni glasnik RS“,broj 06/07


� „Službeni glasnik RS“, broj 113/05


� “Službeni glasnik RS“ broj 111/08


� “Službeni glasnik RS“ broj 110/08


� “Službene novine FBiH“ broj 28/09


� “Službeni glasnik BiH“ broj 04/09


� na 87. sjednici, održanoj 14.05.2009. godine


� Odlukom Savjeta ministara BiH broj 108/08


� 20.05.2009. godine


� “Službeni glasnik BiH“ broj 93/08 


� Odluka Predsjedništva BiH 28.10.2008 godine.


� Komisija je formirana Rješenjem FMERI, „Sl. Novine FBiH“, br. 64/08 od 15.10.2008. godine�


� Na sjednici od 03.04.2009. godine


� „Službene novine FBiH“ broj 84/08 od 25.12.2008. godine


� „Sl.glasnik RS” broj 127/08


� Na svojoj 85. sjednici održanoj 29.04.2009. godine


� Na svojoj 84. sjednici održanoj 16.04.2009. godine 


� „Sl. Glasnik RS“ broj 23/09


� “Sl.Glasnik RS broj 26/09 od 07.04.2009.godine


� Na 74. sjednici održanoj 29.01.2009. godine


� Nacrt Odluke je pripremljen i razmotren od nadležnih institucija (BiH, entiteta i Brčko distrikta BiH) i proslijeđen Savjetu ministara na razmatranje i usvajanje.


� Ministar MVTEO potpisao je Odluku 30.03.2009. godine, a ista je objavljena u Sl.glasniku BiH br.24/09


� na 85. sjednici od 29.04.2009. godine


� „Sl. Glasnik RS “ br.25/09


� “Sl. Glasnik RS “ br. 103/08


� Navedeni zakon razmatran na 29. sjednici NSRS od 6.04.2009. godine


� Usaglašen sa Direktivom 1/2005, 93/119,64/432 i objavljen u „Sl. Glasniku RS“ broj 111/08


� Navedeni zakon razmatran na 29. sjednici NSRS od 6.04.2009. godine


� „Sl.glasnik RS“ broj 110/08


� na 22. sjednici održanoj 28.aprila 2009. godine


� na 84. sjednici od 16.04.2009.godine


�„Sl. Glasnik BiH“ 23/09


� na 76. sjednici od 12.02.2009. godine


� usaglašen sa Uredbom 2001/110


� usaglašen sa Uredbama 315/93, 1881/2006, 1126/2007, 629/2008


� usaglašen sa Uredbom 333/2007


� usaglašen sa Uredbom 1883/2006


� usaglašen sa Uredbom 1882/2006


� usaglašen sa Uredbom 401/2006


� na 84. sjednici od 16.04.2009. godine


� na 86. sjednici od 07.05.2009. godine


� Stupio na snagu 08.04.2009. godine, objavljen u „Službenom glasniku BiH“, broj 25/09


� „Službeni glasnik BiH“ br:  105/08


� „Službeni glasnik BiH“ br:  95/08


� „Službeni glasnik BiH“ br: 21/09, od 17.03.2009. godine


� na 83. sjednici od 09.04.2009. godine


� „Službeni glasnik BiH“ br 4/09 od 20.01.2009. godine


� koji je usklađen sa Uredbama EC 2377/90, EC 839/2008 i Uredbom EC 149/2008, a objavljen u  „Službenom glasniku BiH“ br 6/09 od 27.01.2009. godine


� na sjednici od 16.04.2009.godine 


� na 83 sjednici od 09.04.2009. godine


� na 87. sjednici od 14.05.2009. godine


� „Sl. Glasnik BiH“, Međunarodni ugovori, br.12/08, 24.12.2008,


� „Sl. Glasnik BiH“, Međunarodni ugovori br. 11/08, od 05.12.08)


� „Sl. Glasnik BiH“, Međunarodni ugovori br. 08/08 od 15.09.2008


� „Sl. Glasnik BiH“, Međunarodni ugovori, br. 08/08 od 15.09.2008.


� u formi prijedloga je u parlamentarnoj proceduri


� na nastavku 22. sjednice od 12.05.2009. godine


� decembar 2008. godine


� usvojena na Vijeću ministara BiH i dostavljena PSBiH


� nacrt završen


� nacrt završen





� na 71. sjednici od 29.12.2008. godine


� na 87. sjednici održanoj 14.05.2009. godine


� usvojen na sjednici NSRS 05.11.2008. godine, objavljen u Sl.glasniku RS111/08


� EU direktiva 441/90


� na 60. sjednici od 25.09.2008. godine


� na 71. sjednici od 29.12.2008. godine


� na sjednici od 14.05.2009. godine


� na sjednici od 08.04.2009. godine


� „Službeni glasnik BiH”, broj 95/08 od 1.12.2008.godine


� na 50. sjednici od 05.01.2009.


� na 74. sjednici od 29.01.2009. godine


�Lista kandidata, koji su zadovoljili uslove konkursa, upućena je Vijeću ministara BiH na imenovanje. 


� Na 89. sjednici održanoj 04.06.2009. godine


� Pravilo broj 40/2009 u „Službenom glasniku BiH“, broj 22 od 23.03.2009. godine


� na 124.sjednici od 08.05.2009. godine 


� na 29. sjednici od 07.04.2009. godine, „Sl. Glasnik RS“ 36/09


� Dom naroda PSFBiH usvojio je Narct Zakona na nastavku svoje 22. sjednice, 12.05.2009. godine.


� supply-use tables


� bazirana na evropskoj klasifikaciji NACE Rev. 2


� bazirana na evropskoj klasifikaciji proizvoda CPA/NACE Rev. 2


� na sjednici od 13.11.2008.godine


� na 79. sjednici održanoj 05.03.2009. godine


� sa 51. sjednice od 15.04.2009.godne


� na 87. sjednici održanoj 14.5.2009. godine


� na 89. sjednici održanoj 04.06.2009. godine


� Na istoj sjednici


� Vijeće ministara BiH je na 82. sjednici 02.04.2009. godine utvrdilo Prijedlog državnog zakona o zabrani diskriminacije


� “Sl. glasnik BiH” broj 36/08


� stupio je na snagu 07.01.2009. godine ("Službeni glasnik BiH" br. 104/08)


� stupio je na snagu 12.04.2009. godine ("Službeni glasnik BiH" br. 26/09)


� na 62. sjednici održanoj 23.10.2008. godine


� stupila je na snagu 25.12.2008. godine ("Službeni glasnik BiH" br. 100/08) 


� na 53. sjednici održanoj 25.02.2009.godine. Pomenuti Sporazum i protokoli su potpisani 06.marta 2009.godine u Beogradu.


� na 31. hitnoj sjedinici održanoj 27.03.2009. godine. Protokol je potpisan 30. marta 2009.godine u Beogradu.


� 26.01.2009.godine


� potpisan 03.04.2009. godine u Varšavi


� na 82. sjednici održanoj 02.04.2009. godine


� u decembru 2008. godine


� Državna komisija za integrisano upravljanje granicom je uspostavljena odlukom Vijeća ministara BiH (Službeni glasnik BiH 73/08) 10.07.2008. godine, a mandat ove Komisije je nadzor nad sprovođenjem Strategije za integrisano upravljanje granicom, te priprema i provođenje sporazuma o graničnim prelazima i sporazuma o pograničnom prometu sa susjednim državama, uvtrđivanje prijedloga za kategorizaciju i prekategorizaciju graničnih prelaza, kao i drugi poslovi vezano za granične prelaze.  U junu 2008. godine Vijeće ministara je osnovalo Državnu komisiju za granice BiH (Službeni glasnik BiH 59/08) čiji je osnovni mandat identifikacija granice sa susjednim državama, njeno utvrđivanje i obilježavanje (eng. border line). Dakle radi se o dvije različite institucije koje nemaju dodira i nisu hijerarhijski jedna drugoj podređene. 


� na 83. sjednici održanoj 09.04.2009. godine


� na 67. sjednici koja je održana 26.11.2008. godine


� 04.03.2009. godine


� u fazi objavljivanja


� na 66. sjednici, održanoj 13.11.2008. godine


� na 80. sjednici, održanoj 19.03.2009. godine


� “Sl. glasnik BiH” broj 81/08


� “Sl. glasnik BiH” broj 81/08


� “Sl. glasnik BiH” broj 90/08


� “Sl. glasnik BiH” broj 02/09


� “Sl. glasnik BiH” broj 31/08


� “Sl. glasnik BiH” broj 17/09


� “Sl. glasnik BiH” broj 25/09


� “Sl. glasnik BiH” broj 17/09


� Prema novom Pravilniku o sistematizaciji radnih mjesta u Ministarstvu sigurnosti usvojenom na 83. sjednici Vijeća ministara održanoj 09.04.2009. godine


� viši stručni suradnik za baze podataka i viši stručni suradnik za obuku i projekte


� stručni savjetnik za analitiku i strateško planiranje


� „Službeni glasnik BiH“, broj 25/09


� Sarajevo 03.06.2008. godine i Brisel 11.12.2008. godine


� na 53. sjednici


� Odluka o formiranju Radne grupe objavljena u „Službenom glasniku BiH“ broj 92/08 od 17.11.2008. godine


� Na 89. sjednici održanoj 04.06.2009. godine


� 26.03.2009.godine


� 28.01.2009.godine


� “Službeni glasnik BiH“ broj 35/09 od 05.05. 2009. godine


� na 78. sjednici VM BiH


� na 85.sjednici održanoj 29.04.2009.godine


� na 27.sjedinici održanoj 26.03.2009.godine


� Savjet ministara BiH je donio Odluku o imenovanju članova Odbora za žalbe policijskih službenika na 61. sjednici, održanoj 07.10.2008. godine. 


� na 78.sjedinici održanoj 26.02.2009.godine


� na 98. sjednici od 06.11.2008. godine


� 29.01.2009. godine, objavljen u „Službenom glasniku BiH“ broj 12/09.


� na sjednici održanoj 26.3.2009. godine


� 06.04.2009. godine


� na 54. sjednici održanoj 17.03.2009. godine. Sporazum je potpisan 24.marta 2009.godine u Sarajevu


� na 80. sjednici


� na 84. sjednici održanoj 16.04.2009. godine, objavljena u „Službenom glasniku BiH“ broj 12/09.


� 27.04.2009. godine


� u aprilu 2009. godine 


� prvi nacrt izrađen u martu 2009


� 15.04.2009. na 99. sjednici Vlade FBiH


� 11.3. 2009. godine


� Vlada Kraljevine Norveške je odlučila dodjeliti grant sredstva u iznosu od 120.000 KM koja će doprinjeti implementaciji Državnog akcionog plana. Vlada Republike Italije je dodijelila sredstva u iznosu od 250.000 eura Međunarodnoj organizaciji za migracije, od čega će 100.000 eura će biti utrošena na pružanje direktne asistencije žrtvama.


� na 66. sjednici održanoj 13.11.2008. godine


� 30.10.2008 godine


� Direktor, dva pomoćnika direktora, tri stručna savjetnika za inspekcijski nadzor, viši stručni saradnik za prigovore, stručni savjetnik za pravne poslove, viši stručni saradnik-glavni knjigovođa, i tri zaposlenika. 


� na 87. sjednici 14.5. 2009. godine

